
چاپكراوی نوێ

هونــەری  پێشــەنگێكی  داوود  )جەمــال 
فۆتۆگرافــی لــە كوردســتان( ناوونیشــانی كتێبێكــە 
لــە نووســین و ئامادەكردنــی فــارس ســەعدی، لــەم 
كتێبــەدا بــاس لــە ژیانــی جەمــال داوود كــراوە وەك 
كــە  هونــەری فۆتۆگــراف  بــواری  پێشــەنگێكی 
دابــووە  بــە كارامەیــی و ســەلیقەوە خــووی  زۆر 
گەشــەپێكردن  لەســەر  كاری  و  هونــەرە  ئــەم 
بەهــرەو  ئــەو  هەروەهــا  كــردووە،  پەرەپێدانــی  و 
هونەرییــەی  و  زانســتی  و  تەكنیكــی  تواناییــە 
لــەو هونەرمەنــدەدا كۆبۆتــەوەو بەرجەســتە بــووە، 
پێــش بەهــرەو داهێنانــی زۆر لــە هونەرمەندانــی 
عێــراق و ناوچەكــە كەوتووە.یەكــەم كــەس بــووە لــە 

ســاڵی 1953 لــە هەولێــر ســتۆدیۆی كارەبایــی 
یەكــەم فۆتۆگرافەریــش  دامەزرانــدووە، هەروەهــا 
بووە كە لە ســاڵی 1963 پێشــانگای فۆتۆگرافی 

لــە هەولێــر كردۆتــەوە.
كتێبــی )جەمــال داوود پێشــەنگێكی هونــەری 
بەرگێكــی  بــە  كوردســتان(  لــە  فۆتۆگرافــی 
قەشــەنگ و قەبــارە مامناوەنــد بــە )232( لاپــەڕە 
چاپكــراوەو ئــازاد عەبدولواحیــد ئەركــی نووســینی 
پێشــەكی و پێداچوونــەوەی كتێبەكــەی لــە ئەســتۆ 
ســەعدی  فــارس  د.  لــە  دەستخۆشــی  گرتــووە. 
دەكەیــن هیــوای بەردەوامــی لــە نووســین و ئەركــی 

هونــەری فۆتۆگرافــی بــۆ دەخوازیــن. 

بـــە ئامادەبوونـــی بەڕێـــز مەحمـــود محەمـــەد ئەندامـــی 
مەكتەبـــی سیاســـیی پارتـــی دیموكراتـــی كوردســـتان 
و  راگەیانـــدن  و  رۆشـــنبیری  دەزگای  بەرپرســـی 
بەرپرســـان و ژماریەكـــی زۆری هونەرمەنـــد و نووســـەر و 
هونەردۆســـتان و كـــەس و كار و خانـــەوادەی كۆچكـــردوو، 
دەزگای رۆشـــنبیری و راگەیاندنـــی پارتـــی دیموكراتـــی 
ـــە  ـــن ل ـــۆ رێزگرت ـــمێکی شایســـتەی ب ـــتان رێوڕەس كوردس
روح و شـــاکار و بەرهەمە هونەرییەكان و بەخششـــەکانی 
مامۆســـتا  کۆچکـــردوو  نووســـەری  و  هونەرمەنـــد 
)تەڵعـــەت ســـامان( ســـازکرد، لـــە وتەیەكـــدا بەرپرســـی 
دەزگا بـــە تێروتەســـەلی باســـی لـــە قۆناغەكانـــی ژیانـــی 
بـــە  ئـــەو هونەرمەنـــدە پێشـــەنگە كـــرد و، ئامـــاژەی 
هەڵوێســـت و بوارەكانـــی هونـــەری و نیشـــتمانپەروەریی و 

كوردایەتیـــی كـــرد.
هونەرمەنـــد تەڵعـــەت ســـامان پتـــر لـــە)30( بەرهەمـــی 
شـــانۆگەریی لـــە نووســـین و دەرهێنانـــی خـــۆی هەیـــە، 
ـــەج  ـــە و خ ـــەل و رووت ـــن و ق ـــەم و زی ـــان م بەناوبانگترینی

 )40( لـــە  جگـــە  حەمەدۆك...تـــاد،  و  ســـیامەند  و 
ــرە  ــان زنجیـ ــان، دیارترینیـ ــین و دەرهێنـ ــە نووسـ ــا لـ دارمـ
ــلە  ــزان، ســـێ كەلــ ــمانە، گوێـ فەقـــێ ئەحمـــەدی دارەشـ
پـــووچ. تـــاد... وێـــڕای درامـــا و زنجیـــرەی ئێزگەیـــی و 

بەرهەمـــی دیكـــە.
ـــۆ  ـــان ب ـــەی موكری ـــاری خان ـــەو رێوڕەســـمەدا وت هـــەر ل
چـــاپ و بڵاوكردنـــەوە و ســـەندیكای هونەرمەندانـــی 
ـــران.  ـــەوادەی كۆچكـــردوو پێشـــكەش ك ـــتان و خان كوردس
لـــە كۆتاییشـــدا لەلایـــەن بەڕێـــز مەحمـــود محەمـــەد 
بەرپرســـی دەزگای رۆشـــنبیری و راگەیاندنـــی پارتـــی 
بـــە  رێزلێنـــان  میدالیـــای  كوردســـتان  دیموكراتـــی 
خانەوادەکـــەی بەخشـــرا، بەرهەمەكانـــی لـــە دووبـــەرگ 
دراماکانـــی  و  شـــانویی  دەقـــی  و  کۆبـــەرهەم  وەك 
چاپكـــراون لـــە لایـــەن خانـــەی موكریـــان بـــۆ چـــاپ 
ــەكیی  ــرای پێشـ ــامانی بـ ــدون سـ ــەوە، فەرەیـ و بڵاوكردنـ
بـــۆ نووســـیون و ئامـــادەی كـــردوون،  لـــەو رێوڕەســـمەدا 

ناســـێنران و دابەشـــی ســـەر ئامادەبـــووان کـــران.

)كۆبەرهەمی شانۆیی(ی
هونەرمەند تەڵعەت سامان

لـــە  بارزانـــی  مســـتەفا  ئیدریـــس  نێچیرڤـــان 
دیدارێكـــی گوڵانـــدا پێـــی گوتیـــن: »كاتێـــك لاو بـــووم 
مەیلـــی هـــزری چەپـــم هەبـــوو، بـــەڵام باوكـــم )ئیدریـــس 
بارزانـــی( پێـــی خـــۆش نەبـــوو، زیاتـــر حـــەزی دەكـــرد 
بـــە بیـــری نەتەوەیـــی كوردســـتانی پـــەروەردە ببـــم، هـــەر 
بۆیـــە شـــەهید فەتـــاح ئاغـــا كـــە هـــزری كاژیكـــی 
بـــكات و  تـــا لەگەڵـــم وتووێـــژ  هەبـــوو، رایســـپارد 
كاریگەریـــی لەســـەرم هەبێـــت، تـــا منیـــش بـــە بیـــری 

ــم«.  ــەروەردە بـ ــی پـ نەتەوەیـ
نێچیرڤـــان بارزانـــی لـــە گێڕانـــەوەی ئـــەم بەســـەرهاتە، 
دوو ســـیما و خەســـڵەتی كاریزمایـــی ئیدریـــس بارزانـــی 

ئاشكرا دەكات:
ــەوەی ئیدریـــس بارزانـــی باوكیشـــی  1. لەگـــەڵ ئـ
بـــووە، بـــەڵام تـــا ئـــەو راددەیـــە بـــڕوای بـــە ئازادیـــی 
ـــە  ـــەی ب ـــەو ماف ـــە ئ ـــووە، ك ـــاوەڕی سیاســـی هەب بیروب

خـــۆی نـــەداوە زۆر لـــە كوڕەكـــەی بـــكات.
2. ئیدریـــس بارزانـــی بـــە تەواوەتـــی ئـــەو قەناعەتـــە 
هزرییـــەی لـــەلا دروســـت بـــووە كە چارەســـەری ریشـــەیی 
بـــۆ كێشـــەكانی كوردســـتان، تەنیـــا بیـــری نەتەوەیـــی و 

نیشـــتمانیی و كوردبـــوون و كوردســـتانیبوون بـــووە.
لێـــرەوە ئەگـــەر بەراوردێـــك لەنێـــوان تێگەیشـــتنی 
مســـتەفا بارزانـــی بـــۆ چارەســـەری كێشـــەی گەلـــی 
كوردســـتان و لەگـــەڵ تێگەیشـــتنی ئیدریـــس بارزانـــی 
بـــۆ هەمـــان كێشـــە بكەیـــن، ئـــەوا دەگەینـــە ئـــەو 
لەگـــەڵ  بارزانـــی  مســـتەفا  چـــۆن  قەناعەتـــەی 
ئـــەوەی مـــاوەی 12 ســـاڵ لـــە یەكێتیـــی ســـۆڤیەتی 

پێشـــان ئـــاوارە بـــوو، بـــەڵام هـــەر بیـــری نەتەوەیـــی و 
ـــە چارەســـەری كێشـــەكانی  نیشـــتمانیی كوردســـتانی ب
شـــێوە  هەمـــان  بـــە  دەزانـــی،  كوردســـتان  گەلـــی 
ئیدریـــس بارزانـــی وەك قوتابییـــەك كـــە پـــەروەردەی 
بەردەســـتی مســـتەفا بارزانـــی بـــووە، هەمـــان ئـــەو 
ـــووە كـــە ســـەرۆك مســـعود بارزانـــی پێناســـەی  كەســـە ب
ـــاك و  ـــس وێنەیەكـــی پ ـــت: »كاك ئیدری كـــردووە و دەڵێ
بێگـــەردی )بارزانـــی( بـــوو، هەمـــوو ســـیفەتی لـــەودا 

كۆببـــووەوە«.
ئەگـــەر مێـــژووی خەباتـــی ئیدریـــس بارزانـــی بـــە 
ســـەر دوو قۆناخـــدا دابـــەش بكەیـــن، كـــە بریتیـــن 
لـــە قۆناخـــی شۆڕشـــی ئەیلـــوول بـــە رابەرایەتیـــی 
ـــە  ـــی شۆڕشـــی گـــوڵان ك ـــی و قۆناخ ـــتەفا بارزان مس
هـــاوڕێ و هـــاوكاری ســـەرۆك مســـعود بارزانـــی-
یـــە، ئـــەوا دەبینیـــن لـــە قۆناخـــی یەكەمـــدا، ئـــەو 
پێشـــمەرگەیەكی بوێـــر و دڵســـۆزی مســـتەفا بارزانـــی 
بـــووە و جیـــا لـــەوەی لـــە داســـتانە مەزنەكانـــی شۆڕشـــی 
ئەیلـــوول رۆڵـــی فەرمانـــدەی گێـــڕاوە، ئـــەوا لـــە بـــواری 
سیاسیشـــدا هەمـــوو كات توانیویەتـــی بـــە شـــێوەیەكی 
زۆر لێهاتووانـــە لەســـەر مێـــزی دانوســـتاندن داكوكـــی 
لـــە مافەكانـــی گەلـــی كوردســـتان بـــكات و، ئـــەم 
ـــاداری 1970  ـــەی ئ ـــە رێككەوتننام لێهاتووییەشـــی ل
شـــاندی  ســـەرۆكایەتیی  كاتێـــك  بـــوو،  بەرجەســـتە 
كوردســـتانی لەگـــەڵ حكومەتـــی ناوەنـــدی )بەغـــدا( 
ـــە قۆناخـــی دووەمیشـــدا كـــە قۆناخـــی دوای  دەكـــرد. ل
نســـكۆی شۆڕشـــی ئەیلـــوول بـــووە، رۆڵ و لێهاتوویـــی 

ئیدریس بارزانی
حەكیم بۆ دەستنیشانكردنی كێشەكان و 

هونەرمەند لە چارەسەركردنیان
ــرای  ــا بـ ــە تەنیـ ــن، ئێمـ ــق بوویـ ــە رەفیـ ــی، ئێمـ ــە برایەتـ ــە لـ ــن و ئیدریـــس جگـ »مـ
ـــی  ـــوو، ه ـــدە ب ـــی عەقی ـــە ه ـــی ئێم ـــتەفاین، برایەتی ـــەلا مس ـــوڕی م ـــە ك ـــن ك ـــەوە نەبووی ئ
ـــوو  ـــوو، هەم ـــی( ب ـــەردی )بارزان ـــاك و بێگ ـــی پ ـــس وێنەیەك ـــوو. كاك ئیدری ـــش ب كوردایەتی

ســـیفاتی لـــەودا كـــۆ ببوونـــەوە.«
سەرۆك مسعود بارزانی 

و شـــێوازی ســـەركردایەتیی ئیدریـــس بارزانـــی زیاتـــر 
دەردەكەوێـــت، ئەمـــەش لەبـــەر ئـــەوە بـــوو، ئـــەم قۆناخـــە 
ــتان و  ــی كوردسـ ــدی لای خەڵكـ ــە نائومێـ ــك لـ جۆرێـ
ـــتان  ـــی كوردس ـــرووری لای داگیركەران ـــە غ ـــك ل جۆرێ
كـــە  بارزانـــی  ئیدریـــس  بـــەڵام  كردبـــوو،  دروســـت 
هەرگیـــز لـــە نـــاو شكســـتدا نـــە نائومێـــد دەبـــوو، نـــە لـــە 
سەركەوتنیشـــدا مەغـــروور دەبـــوو، لـــە یـــەك كاتـــدا وەك 
هـــاوكار و پشـــتیوانێكی ســـەرەكیی ســـەرۆك مســـعود 
ـــزی  ـــەواوی هێ ـــی و، هەڤاڵێكـــی خۆنەویســـتی ت بارزان
پێشـــمەرگەی كوردســـتان، توانـــی جارێكـــی دیكـــە 
ریزەكانـــی پارتـــی دیموكراتـــی كوردســـتان و هێـــزی 
پێشـــمەرگەی كوردســـتان رێـــك بخاتـــەوە، بەمـــەش 
توانـــرا هـــەر ســـاڵێك دوای نســـكۆ شۆڕشـــی گـــوڵان 

رابگەیەندرێـــت.
شـــێوازی  و  ژیـــان  لـــە  دووەم  قۆناخـــی 
ـــە  ـــەوەی ل ـــا ل ـــی، جی ـــس بارزان ســـەركردایەتیی ئیدری
رووی سیاســـییەوە قۆناخێكـــی ســـەخت و ئاڵـــۆز بـــوو، 
لـــە هەمانكاتـــدا ئـــەو جڵەوگیـــری و یەكڕیزییـــەی كـــە 
كاریزمـــای مســـتەفا بارزانـــی لـــە نـــاو بزووتنـــەوەی 
كردبـــوو،  دروســـتی  كوردســـتان  رزگاریخوازیـــی 
دوای نســـكۆ كەوتـــە جۆرێـــك لـــە پەرتەوازەییـــەوە 
ئیدریـــس  وەك  ســـەركردەیەكی  بـــە  پێویســـتی  و، 
دیكـــە  جارێكـــی  ئـــەوەی  بـــۆ  هەبـــوو،  بارزانـــی 
نێوماڵـــی بزووتنـــەوەی رزگاریخوازیـــی كوردســـتان 
بارزانـــی  ئیدریـــس  پێناوەشـــدا  لـــەم  رێكبخاتـــەوە، 
خـــۆی  هەوڵەكانـــی  هەمـــوو  و  نەكـــرد  درێغیـــی 

خســـتەگەڕ بـــۆ ئـــەوەی لـــە چوارچێـــوەی بـــەرەی 
جـــوود، بەرەیەكـــی نیشـــتمانی دروســـت بـــكات و هێـــز 
و لایەنـــە سیاســـییەكان كۆبكاتـــەوە، دواتریـــش لـــە 
ـــردوو جارێكـــی  ناوەڕاســـتی هەشـــتاكانی ســـەدەی راب
دیكـــە هەمـــوو هەوڵەكانـــی خـــۆی خســـتەوەگەڕ، 
بـــۆ ئـــەوەی پڕۆســـەی ئاشـــتبوونەوەی گشـــتی لـــە 
ـــەرەو  ـــزە سیاســـییە كوردســـتانییەكاندا ب ـــاو كـــۆی هێ ن
ــەردی  ــووە بـ ــگاوەش بـ ــەم هەنـ ــات، ئـ ــەركەوتن ببـ سـ
بناخـــە بـــۆ دروســـتبوونی بـــەرەی كوردســـتانی كـــە 
پاشـــان ســـەركردایەتیی راپەڕینـــە مەزنەكـــەی گەلـــی 
كوردســـتانی كرد و ســـەرەنجام دوای هەڵبژاردنەكانی 
ســـاڵی 1992 پەرلەمـــان و حكومەتـــی هەرێمـــی 

ــەزرا. ــێ دامـ ــتانی لـ كوردسـ
لەســـەر  جەختـــی  پێویســـتە  لێـــرەدا  ئـــەوەی 
بكرێتـــەوە و بگوترێـــت، ئەوەیـــە كـــە هـــزر و شـــێوازی 
ســـەركردایەتیی ئیدریـــس بارزانـــی تەنیـــا بەشـــێك 
نییـــە لـــە مێـــژووی بزووتنـــەوەی رزگاریخوازیـــی 
كوردســـتان و ســـاڵانە یـــادی دەكەینـــەوە، بەڵكـــو 
هەنگاوەكانـــی ئیدریـــس بارزانـــی و جەختكردنـــەوە 
ــی  ــتانیبوون و یەكڕیزیـ ــوون و كوردسـ ــەر كوردبـ لەسـ
ئـــەو  كوردســـتان،  سیاســـییەكانی  لایەنـــە  و  هێـــز 
پێداویســـتییەیە كـــە ئێســـتا لـــە هەمـــوو كاتێكـــی 
دیكـــە گەلەكەمـــان پێویســـتی پێیەتـــی، درێـــژەدان 
ســـاتێك  هەمـــوو  كـــە  دەكات  وا  هەنگاوانـــە  بـــەو 
رێگـــە  هـــەر  بارزانـــی  ئیدریـــس  بكەیـــن  هەســـت 

لەناوماندایـــە. و  پیشـــاندەرە 

ـی
سـ
ـــا
سیـ



ژمارە )1253(  82020/2/4

ـی
سـ
ـــا
سیـ

پێگە و رۆڵی كوردستان 
لە سێڕێیانی رۆژهەڵاتی 

ناوەڕاستدا

سەرۆ قادر
بەڕێوەبەری ئەنستیتۆی توێژینەوە و 

گەشەپێدانی کوردستان

ــی  ــە رەوایەتیـ ــتان لـ ــارە دۆزی كوردسـ ــو دیـ  وەكـ
پێشـــكەوتووش  جیهانـــی  توانیویەتـــی  خـــۆی 
بگرێتـــەوە و ببێتـــە جێـــی بایەخیـــان. ئیـــدی كێشـــەی 
مشـــوری  دونیـــا  كێشـــەیەكە  ئێســـتا  كوردســـتان 
لـــێ دەخـــوات و، فایلێكـــە لەســـەر مێـــزی هەمـــوو 
لەســـەر  هەموویـــان  دانـــراوە.  زلهێـــز  دەوڵەتانـــی 
ـــەر چـــوار  ـــە ه ـــوردان ل ـــە كێشـــەی ك ـــن ك ـــەوە كۆك ئ
پارچـــە دەبـــێ چارەســـەرێكی وای بـــۆ بدۆزرێتـــەوە 
لـــە كـــورد نەكرێـــت و  تـــا چیـــدی ئـــەو زوڵمـــە 
كێشـــەی كوردیـــش وەك ئـــەوان تەماشـــای دەكـــەن، 
نەبێتـــە مایـــەی تێكچوونـــی زیاتـــری رۆژهەڵاتـــی 

ناوەڕاســـت.

 بـــەم پێیـــە ئیتـــر كوردســـتان كێشـــەیەكی جیهانییـــە، 
تەنیـــا كێشـــەیەكی ناوخۆیـــی یەكێـــك لـــەو دەوڵەتانەی 
كوردســـتانیان بەســـەردا دابەشـــكراوە نییـــە. هەروەهـــا 
نییـــە.  كوردســـتانیش  بەشـــێكی  تەنیـــا  كێشـــەی 
ئـــەو دۆخـــە نوێیـــە وایكـــردووە پاراســـتنی كـــورد و 
ـــی ناوەڕاســـت،  ـــە رۆژهەڵات ـــی گـــەورە ل پێكهاتەیەك
ـــەردەوام  ـــە دەســـت جینۆســـاید و پەلامـــاری ب دەبـــێ ل

ـــت. بپارێزرێ
لـــە دە ســـاڵی رابـــردوودا ئەوەمـــان بینیـــوە لـــە هـــەر 
كـــوێ كـــورد كەوتبێتـــە بـــەر پەلامـــار، بەشـــێوەیەك لـــە 
ـــەوە  ـــادا رەنگیداوەت ـــی دونی ـــە راگەیاندن شســـێوەكان ل
تەنیـــا  بەدواداهاتـــووە.  دەوڵەتانـــی  هەڵوێســـتی  و 
ـــش  ـــەوەدا باكـــوری كوردســـتانە، ئەوی ئیستســـنایەك ل
نەگۆڕینـــی  لـــە  پەكەكەیـــە  هەڵوێســـتی  لەبـــەر 
و  سیاســـی  روانـــگای  و  تێكۆشـــان  رێبـــازی 
ئایدۆلـــۆژی، خـــۆی كەوتۆتـــە نـــاو لیســـتی تیـــرۆر. 
حزبێكـــی تیـــرۆر هەرچـــی بەســـەری بێـــت دونیـــا 
جیهانـــی  وایكـــردووە  ئـــەوە  ناچێـــت.  بەهانایـــەوە 
پێشـــكەوتوو قســـەیەك لەســـەر كێشـــەی كـــوردی 
باكـــور نـــەكات. بـــەڵام ســـێ پارچەكـــەی دیكـــە 
لەژێـــر میكرۆســـكۆپی كاریگەریـــی جیهانیدایـــە.
ناوەڕاســـت  رۆژهەڵاتـــی  دیكـــە  لەلایەكـــی   
قورســـی  شـــەڕێكی  ســـاڵە  بیســـت  بـــۆ  ئـــەوە 
تێـــدا بەردەوامـــە، ئـــەو شـــەڕە لـــە شـــەڕی نێـــوان 
ـــە  ـــۆی دەوڵەت ـــەڕی ناوخ ـــە ش ـــا دەگات ـــەوە ت دەوڵەتان
و  رووخـــان  دەوڵـــەت  ژمارەیـــەك  موســـڵمانەكانە، 
ــەك  ــی ئیســـامی یـ درووســـت بوونـــەوە. رۆژهەڵاتـ
بـــە دوای یەكـــدا لـــە داڕماندایـــە، دوایـــی لەنـــاو 
خۆشـــیاندا وەك پێكهاتـــەكان و ئـــەو تەوافوقـــەی 
ــوو،  ــێ دابـ ــاری لـ ـــزم بڕیـ ــی كۆلۆنیالی ـــەوا وەختـ ك
ئـــەو تەوافوقـــەش یـــەك لـــە دوای یـــەك دەڕمێـــت، 
دوا نموونەشـــی دەبینیـــن لـــە نـــاو عێـــراق و ســـووریادا 
پێكهاتـــەكان لەســـەر چارەنووســـی وڵاتەكانیـــان كـــۆك 
نیـــن و ئـــەو ناكۆكییـــە ناوخۆییـــە دیســـان بۆتـــە جێـــی 
ـــزووری  ـــە ح ـــا ك ـــی دونی ـــە بەهێزەكان بایەخـــی دەوڵەت
ـــت،  ـــە رۆژهەڵاتـــی ناوەڕاســـتدا هەبێ عەســـكەرییان ل
چونكـــە هـــەر ناكۆكییـــەك لـــە بەینـــی پێكهاتـــەكان 
داهاتـــوو،  بـــۆ  هاوبـــەش  روانـــگای  نەبوونـــی  و 
كەواتـــە  ئـــەوان،  بەرژەوەندیـــی  ســـەر  كاردەكاتـــە 
كێشـــەی كوردســـتان زۆر بـــە وردی چۆتـــە نێـــو 

تەونـــی بەرژەوەندیـــی جیهانـــی.
جـــۆر  ســـێ  ناوەڕاســـت  رۆژهەڵاتـــی  لـــە   

لـــە  بریتیـــن  ئەمانـــە  هەیـــە،  بەرەنگاربوونـــەوە 
هەڵوێســـتی ئەمریـــكا لـــە رۆژهەڵاتـــی ناوەڕاســـت، 
ئێـــران.  لەگـــەڵ  بەرەنگاربوونـــەوەی  بەتایبەتـــی 
بـــە  عەرەبـــە  جیهانـــی  هەڵوێســـتی  دووەمیـــان 
چاكســـازیكردنی  لـــە  ســـعودییە  ســـەرۆكایەتی 
بابەتێكـــی  ئەمـــە  كـــە  دینـــی و كۆمەڵایەتیـــدا، 
دینـــی  چاكســـازیكردنەی  ئـــەو  گرنگـــە.  زۆر 
ئەمریكادایـــە  بـــەرەی  نـــاو  لـــە  كۆمەڵایەتـــی  و 
بەرابمـــەر ئێـــران و ناحەزەكانـــی ئەوروپـــا و ئەمریـــكا. 
ــە  ــەر بـ ــە بەرامبـ ــتی ئێرانـ ــەرە هەڵوێسـ ــێیەمین بـ سـ
ــت  ــی ناوەڕاسـ ــە رۆژهەڵاتـ ــەك لـ ــەر گۆڕانكارییـ هـ
تێدانەبێـــت،  ئەوانـــی  بەرژوەنـــدی  و  رووبـــدات 
بەتایبەتـــی ئـــەوەی پەیوەنـــدی بـــە كوردســـتانەوە 

هەیـــە. 
ئەمریـــكا بەرامبـــەر بـــە ئێـــران لـــە هەڵوێســـتی 
سیاســـی و ئابـــووری و ســـوپایی خـــۆی بەردەوامـــە، 
تـــا ئێـــران دەكەوێتـــە ئـــەو قاڵبـــەی غـــەرب دەیەوێـــت، 
ئینجـــا ئـــەو قاڵبـــە رووخانـــی دەوڵەتـــی ئێرانـــی بـــێ، 
یـــان رێكخســـتنەوە و تەعدیلكردنـــەوەی سیاســـەتی 
دەرەوەی ئێـــران. ئەمـــە گەیشـــتە ســـنوورێك ئەمریـــكا 
بـــە راســـتەوخۆ لـــە فەرمانـــدەی ســـوپای قـــودس و 
دووەمیـــن كەســـی كاریگـــەری نـــاو ئێـــران بـــدات، 
كـــە قاســـم ســـولەیمانی بـــوو، بەهێزتریـــن ســـەرۆكی 
حەشـــدی شەعبیشـــی لـــە نـــاو عێراقـــدا كوشـــت، 
ئێســـتا  بـــوو.  موهەندیـــس  مەهـــدی  ئەبـــو  كـــە 
ــران و  ــە ئێـ ــاژەكان بـــۆ ئـــەوە دەچـــن كـ هەمـــوو ئامـ
ئەمریـــكا لـــە تەنگاوكردنـــی یەكتـــر بـــەردەوام بـــن، 
لـــە  بەرەكانیـــان  یەكەمیشـــیاندا  هەنـــگاوەی  لـــەو 
نـــاو عێـــراق دەســـتپێكردووە، ئێـــران توانیویەتـــی لـــە 
تەنـــگاو  ئەمریـــكا  دەوڵەتـــی عێراقـــەوە  رێگـــەی 
ــوو بایەخـــی  ــدەدات هەمـ ــكاش هەوڵـ ــكات، ئەمریـ بـ
خـــۆی بگوازێتـــەوە بـــۆ كوردســـتان و پشـــتیوانی 
ســـەربەخۆی  نیـــوە  هەرێمێكـــی  دروســـتبوونی 
ســـوننەی عەرەبـــی عێـــراق دەكات، ئەمانـــە وادەكات 
عێـــراق دوو بەشـــی لـــە دەســـتی مەركـــەز ببێتـــە 
دەرەوە، هـــەروەك دیـــارە پایـــەگای ســـەرەكی ئەمریـــكا 

ــە. ــە روومادییـ ــتان و لـ ــە كوردسـ لـ
  ئەمریـــكا تەمـــای نییـــە لـــە عێـــراق دەربچـــێ، 
هەروەكـــو دۆناڵـــد ترەمـــپ لـــە تویتێكـــدا راگەیانـــد 
كـــە ئامـــادە نییـــە پێشـــنیاری ئێـــران بـــۆ گفتوگـــۆ 
ـــە لایەكـــی دیكـــەوە ســـعودییە ئـــەوە  قبـــوڵ بـــكات. ل
بـــۆ ســـێ ســـاڵ دەچێـــت گۆڕانكاریـــی لـــە روانـــگای 

ئەو دۆخە نوێیە وایكردووە 
پاراستنی كورد و پێكهاتەیەكی 
گەورە لە رۆژهەڵاتی ناوەڕاست، 
دەبێ لە دەست جینۆساید و 
پەلاماری بەردەوام بپارێزرێت

لە ناو عێراق و سووریادا 
پێكهاتەكان لەسەر چارەنووسی 
وڵاتەكانیان كۆك نین و ئەو 
ناكۆكییە ناوخۆییە دیسان 
بۆتە جێی بایەخی دەوڵەتە 
بەهێزەكانی دونیا كە حزووری 
عەسكەرییان لە رۆژهەڵاتی 
ناوەڕاستدا هەبێت

ئەمریكا بەرامبەر بە ئێران لە 
هەڵوێستی سیاسی و ئابووری 
و سوپایی خۆی بەردەوامە، تا 
ئێران دەكەوێتە ئەو قاڵبەی 
غەرب دەیەوێت، ئینجا ئەو 
قاڵبە رووخانی دەوڵەتی 
ئێرانی بێ، یان رێكخستنەوە 
و تەعدیلكردنەوەی سیاسەتی 
دەرەوەی ئێران

ئێران توانیویەتی لە رێگەی 
دەوڵەتی عێراقەوە ئەمریكا 
تەنگاو بكات، ئەمریكاش 
هەوڵدەدات هەموو بایەخی 
خۆی بگوازێتەوە بۆ كوردستان و 
پشتیوانی دروستبوونی هەرێمێكی 
نیوە سەربەخۆی سوننەی عەرەبی 
عێراق دەكات

دینـــی ئیســـامدا دەســـت پـــێ كـــردووە، دەســـتی 
كـــردووە بـــە ســـەرلەنوێ تەفســـیركردنەوەی دەوری 
ــتا هەنـــگاوی  ــەدا، ئێسـ ــە ژیانـــی كۆمەڵگـ ــن لـ دیـ
گـــەورە بـــەرەو مەدەنیكردنـــی ژیانـــی ســـعودییە لـــە 
ناوخـــۆی خۆیـــدا هاتۆتـــە پێشـــەوە و مەســـەلەی 
ژنـــان چارەســـەر بـــووە، خەریكـــە پێكهاتەكانـــی نێـــو 
ــە  ــا لـ ــان پـــێ دەكـــرێ، هەروەهـ ــعودییە ئیعترافیـ سـ
رووی كۆمەڵایەتییـــەوە كرانـــەوە هەنـــگاوی خێـــرا 
دەهاوێـــت، هەڵبـــەت ئـــەوە دیموكراســـی ناگرێتـــەوە. 
تـــا ئێســـتاش لـــە ســـعودییەدا باســـێك لەســـەر هەبوونـــی 
پێویســـتی  جـــارێ  دونیـــا  و  نییـــە  دیموكراســـی 
دیموكراســـی  و  تەعەدودییـــە  مەســـەلەی  بـــە 
نـــاو ســـعودییە نییـــە، بەڵكـــو پێویســـتییان بەوەیـــە 
ســـەرزەمینی موقەدەســـی موســـڵمانان بكرێتـــەوە. 
ئـــەو كرانەوەیـــە كاردەكاتـــە ســـەر تـــەواوی جیهانـــی 
ئیســـامی و تـــەواوی وڵاتانـــی عەرەبـــی، ئیتـــر 
بـــەو گۆڕانكارییـــە بنەڕەتییـــەی لـــە ســـەدەكانی 
ناوەڕاســـتدا لـــە دینـــی مەســـیحییەتدا روویـــداوە، 
رێگـــە كرایـــەوە بـــۆ ئـــەوەی دیـــن لـــە سیاســـەت 
جیابكرێــــتەوە و مافـــە مەدەنییەكانـــی مـــرۆڤ بێنـــە 
پێشـــەوە، ئـــەو پڕۆســـەیە لـــە ســـعودییە و وڵاتانـــی 
وادەكات  ئەمـــە  دەســـتیپێكردووە،  ئیسامیشـــدا 
هاوپەیمانێتیـــی ســـعودیە و ئەمریـــكا پتەوتـــر بێـــت.
گومانـــی تێـــدا نییـــە هەرێمـــی كوردســـتان لەگـــەڵ 
ـــە كوردســـتان مێژوویەكـــی  ـــە، ل چاكســـازیی دینیدای
دوورودرێژمـــان لەگـــەڵ تەعدیلكردنـــی ئەحكامـــی 
دینـــی لـــە ژیانـــی رۆژانـــەی خەڵكـــدا هەیـــە و 
مەســـەلەی جیاكردنـــەوەی دیـــن و دەوڵـــەت یەكێـــك 
رزگاریخوازیـــی  بزووتنـــەوەی  ئامانجەكانـــی  لـــە 
بۆیـــە  كوردستانیشـــە،  هەرێمـــی  و  كوردســـتان 
كوردســـتان لـــەم رووەوە لەگـــەڵ ســـعودییەدا لـــە یـــەك 
ــتی  ــە هەڵوێسـ ــدی بـ ـــەوەی پەیوەنـ ـــەنگەردایە. ئ س
ئێرانـــەوە هەیـــە، ســـێیەمین ســـێڕێیان ئەوەیـــە كـــە 
كوردســـتان لـــە ژێـــر فشـــاری ئێراندایـــە كـــە لـــە رووی 
ـــەكات  ـــعودیە ن ـــكا و س ـــی ئەمری ـــەربازی هاوكاری س
كوردســـتان  واتـــە  جیانەبێتـــەوە،  لـــە عێراقیـــش  و 
رێـــی ســـەربەخۆیی واز لـــێ بهێنێـــت. كوردســـتان 
بـــۆ ئەمریـــكا و ئێـــران زۆر گرنگـــە، چونكـــە ئـــەو 
بڵاوبوونـــەوەی ئێـــران لـــە رۆژهەڵاتـــی ناوەڕاســـت 
دەســـتیپێكردووە، هەدەفـــی ئەوەیـــە دەســـت بەســـەر 
رۆژهەڵاتـــی نێوەڕاســـتدا بگرێـــت، تـــا ئێســـتاكە پێنـــج 
ـــراق و  ـــە )عێ دەوڵەتـــی لەبەردەســـتدایە كـــە بریتیـــن ل

ســـووریا و لوبنـــان و یەمـــەن و بـــە خۆشـــیەوە دەكاتـــە 
ــتان و هەرێمـــی  ــەت(، هەرێمـــی كوردسـ ــج دەوڵـ پێنـ
ـــە  ـــران زۆر گرنگـــن، چونك ـــۆ ئێ ـــراق ب ـــوننەی عێ س
ـــە  ـــت راســـتەوخۆ بگات ـــەی ئێـــران دەیەوێ ئـــەو رێگەی
ســـووریا و لەنـــاو ســـووریاوە بگاتـــە لوبنـــان و لەســـەر 
ســـنوورەكانی ئیســـڕائیل بگیرســـێتەوە، بـــۆ ئـــەوەی 
لەگـــەڵ  دەڵـــێ شـــەڕی كۆتایـــی  خـــۆی  وەكـــو 
ئیســـڕائیل بـــكات، ئەمریـــكاش لـــە رۆژهەڵاتـــی 
ــت  ــتان دەتوانێـ ــوە بنـــێ، كوردسـ ــاڵ پێـ ــت پـ ناوەڕاسـ
ـــت. هەڵبـــەت هەرێمـــی ســـوننەش  ـــە ببڕێ ـــەم رێگەی ئ
دەتوانێـــت بـــە هاوكاریـــی كوردســـتان ئـــەو رێـــگا 
ـــە  ـــووریا ك ـــۆ س ـــران ب ـــتراتیژییە عەســـكەرییەی ئێ س
ئێســـتا هەیـــە، دوای ئـــەوەی كـــە عێـــراق موســـڵی 
گرتـــەوە، ئینجـــا كرایـــەوە، ئەمریـــكا دەیـــەوێ ئـــەو 
ــە  ــران بكەوێتـ ــە ئێـ ــكات، وادەكات كـ ــع بـ ــە قەتـ رێیـ
تەنگناییەكـــی عەســـكەری و ئابـــووری و سیاســـیی 
لـــە  ســـێڕێیانەی  ئـــەو  پێیـــە  بـــەو  قـــورس.  زۆر 
رۆژهەڵاتـــی ناوەڕاســـت هەیـــە، كوردســـتان دژی 
ئێـــران ناوەســـتێ بـــەڵام لەبـــەرەی ئەمریكادایـــە لـــە 
چاكســـازییەكانی نـــاو ســـعودییە كوردســـتان تـــەواو 
لەگـــەڵ ســـعودییەدا كۆكـــە، پێـــش ســـعودییە لـــە 
ــووە و رووی  ــەی هەبـ ــا و موناقەشـ ــتان یاسـ كوردسـ
لـــە ژیانـــی رۆژانـــەی  لـــە تەعدیلكردنـــی دیـــن 

خەڵكـــدا بـــووە.
 

كـــە  پرســـیارانەی  لـــەو  دیكـــە  یەكێكـــی    
رۆژاوای  كوردســـتانە،  هەرێمـــی  لەبەردەمـــی 
كوردســـتانە. رۆژاوای كوردســـتان ســـەرباری ئـــەو 
هەمـــوو ئاڵۆزییـــە عەســـكەرییەی تێیـــدا هەیـــە، 
ئێســـتا هەرێمێكە لە دەســـتی كورداندایە و ســـەرەنجام 
كوردســـتان،  هەرێمـــی  وەك  هەرێمێكـــی  دەبێتـــە 
ســـووریا لەگەڵیـــان لـــە گفتوگۆدایـــە، بـــەڵام لـــە 
عەســـكەری  مناوەرەیەكـــی  هـــەر  لـــە  كـــردەوەدا 
رۆژاوای  بـــۆ  زەخـــت  ئـــەوەی  بـــۆ  دەگەڕێـــت، 
كوردســـتان بێنێـــت. توركیـــا لـــەو نـــاوەدا بـــە هەبوونـــی 
دەســـتێوەردانی  قەڵســـە،  كوردســـتان  رۆژاوای 
عەســـكەریی زۆر تونـــدی كـــردووە و ئەمریـــكا پێشـــی 
ــتان  ــتا رۆژاوای كوردسـ ــووە. ئێسـ ــا گرتـ ــە توركیـ بـ
لـــە دۆخێكـــی سیاســـی و عەســـكەریی زۆر ئاڵـــۆزدا 
ــەم و  ــای دەكـ ــن تەماشـ ــەوەی مـ ــەڵام ئـ ــت، بـ دەژیـ
دەیبینـــم، ئەوەیـــە كـــە رۆژاوای كوردســـتان دەمێنێـــت 
بكەوێتـــە  دەكرێـــت  ناچـــار  توركیـــا  ســـەرەنجام  و 

بەو گۆڕانكارییە بنەڕەتییەی 
لە سەدەكانی ناوەڕاستدا لە 

دینی مەسیحییەتدا روویداوە، 
رێگە كرایەوە بۆ ئەوەی دین 
لە سیاسەت جیابكرێـتەوە و 

مافە مەدەنییەكانی مرۆڤ بێنە 
پێشەوە، ئەو پڕۆسەیە لە 

سعودییە و وڵاتانی ئیسلامیشدا 
دەستیپێكردووە

رۆژاوای كوردستان سەرباری ئەو 
هەموو ئاڵۆزییە عەسكەرییەی 
تێیدا هەیە، ئێستا هەرێمێكە 

لە دەستی كورداندایە و 
سەرەنجام دەبێتە هەرێمێكی وەك 

هەرێمی كوردستان

لە كوردستان مێژوویەكی 
دوورودرێژمان لەگەڵ 

تەعدیلكردنی ئەحكامی دینی لە 
ژیانی رۆژانەی خەڵكدا هەیە و 
مەسەلەی جیاكردنەوەی دین و 

دەوڵەت یەكێك لە ئامانجەكانی 
بزووتنەوەی رزگاریخوازیی 

كوردستان و هەرێمی 
كوردستانیشە

رووسیا لە دژی چارەسەركردنی 
دۆزی كوردستان نییە و پێی 

وایە دەبێ ئەو كێشەیە 
چارەسەربكرێت و كوردیش 

هەست بە ئەمان و ئاسایشی 
خۆی بكات، بەڵام رووسیا لە 

كوردستان جێ پێی ستراتیژیی 
خۆی دەوێت و بەرژەوەندییە 

ئابووری و عەسكەرییەكانی خۆی 
بەلاوە گرنگە

ـــدووە،  ـــد ترەمـــپ رایگەیان گفتوگـــۆ، هـــەروەك دۆناڵ
بـــەو دواییـــە ژەنـــەڕاڵ مەزڵـــوم كۆبانـــی رایگەیانـــدوە 
ئامادەیـــە لەگـــەڵ توركیـــادا بكەوێتـــە گفتوگـــۆوە.
ــەو  ــەر لـ ــی كاریگـ ــە دەوڵەتانـ ــە لـ ــی دیكـ یەكێكـ
رووســـیا  دۆســـتەكانیەتی،  و  رووســـیا  ناوچەیـــە 
جـــۆرە  ســـووریا  و  توركیـــا  و  ئێـــران  لەگـــەڵ 
جـــار  هەندێـــك  بەرەیـــە  ئـــەو  هەیـــە،  بەرەیەكـــی 
ــار  ــك جـ ــە، هەندێـ ــار ئابوورییـ ــییە، هەندێكجـ سیاسـ
ســـوپاییە. لـــە جموجۆڵەكانـــی كوردســـتانی ســـووریا، 
رووســـیا دووجـــار رێگـــەی بـــە توركیـــا دا پەلامـــاری 
كوردســـتان بـــدات بـــەڵام لـــە حەددێكـــی دیاریكـــراودا 
هەڵوێســـتی خۆیـــان دیاریدەكـــرد، وەزیـــری دەرەی 
روســـیا لاڤـــرۆڤ بـــە ئاشـــكرا دەڵێـــت دەبـــێ كێشـــەی 
كـــورد لـــە هـــەر چـــوار پارچـــە چارەســـەر بكرێـــت، 
تاكـــو نەبێتـــە هەڕەشـــە بـــۆ ســـەر بەرژەوەندییەكانیـــان، 
بـــە گشـــتی رووســـیا لـــە دژی چارەســـەركردنی 
ــەو  ــێ ئـ ــە دەبـ ــی وایـ ــە و پێـ ــتان نییـ دۆزی كوردسـ
ــە  ــت بـ ــش هەسـ ـــەربكرێت و كوردیـ ــەیە چارەس كێشـ
ـــیا  ـــەڵام رووس ـــكات، ب ـــۆی ب ـــان و ئاسایشـــی خ ئەم
لـــە كوردســـتان جـــێ پێـــی ســـتراتیژیی خـــۆی دەوێـــت 
عەســـكەرییەكانی  و  ئابـــووری  بەرژەوەندییـــە  و 
هەرێمـــی  دیـــارە  وەك  گرنگـــە،  بـــەلاوە  خـــۆی 
ئـــەو  تەماشـــای  ئەرێنـــی  بـــە  كوردســـتانیش 
دیكـــە  دەوڵەتێكـــی  دەكات،  رووســـیا  خواســـتەی 
كـــە بەرژەوەندییەكانـــی پەیوەســـتە بـــەوەی هەرێمـــی 
كوردســـتان چـــی بەســـەردێت، ئیســـرائیلە، ئیســـرائیل 
ئێســـتا لـــە ژێـــر هەڕەشـــەی راســـتەوخۆی ئێـــران 
بـــەرەی  ســـەركەوتنی  یەمەندایـــە،  و  ســـووریا  و 
ئیســـرائیل،  واتـــا كۆتاییهاتنـــی  ئێرانـــی  تونـــدی 
ـــە  ـــای خـــۆی لەگـــەڵ ئەوەدای ـــە هەمـــوو توان ـــە ب بۆی
هەرێمـــی كوردســـتان بمێنێـــت و حیمایـــە بكرێـــت 
و پێـــش بكەوێـــت. ئیســـرائیل لەگـــەڵ ســـعودیە و 
وڵاتانـــی عەرەبیـــی كەنـــداو میانـــەی زۆر باشـــە و 
مەســـەلەی دژایەتیكردنـــی یەهـــود و ئیســـرائیل لای 
ــی  ــی دینـ ــان حوكمێكـ ــك، یـ ــعودیە وەك فەرمانێـ سـ
كۆتایـــی پێهاتـــووە و ئێســـتا لـــە نێـــو كۆمەڵگـــەی 
ســـعودی، ئیســـرائیل وەك هـــەر دەوڵەتێكـــی دیكـــەی 
ـــەم  ـــە ئ ـــت، بۆی ـــوڵ دەكرێ ـــی ناوەڕاســـت قب رۆژهەڵات
حەساســـییەتی دژ بـــە ئیســـرائیل بوونـــە كۆتایـــی 
هاتـــووە و پێویســـتە ئێمـــەش لـــە كوردســـتان گـــوێ 
ـــۆ هیـــچ دەنگێـــك نەگریـــن كـــە پێـــی وابێـــت دەبـــێ  ب
كوردســـتان بەرامبـــەر بـــە ئیســـرائیل و كێشـــەی جـــوو 

لـــە رۆژهەڵاتـــی ناوەڕاســـتدا تونـــد بێـــت، بەتایبەتـــی 
هەرێمـــی  ســـەرۆكی  بارزانـــی  نێچیرڤـــان  بەڕێـــز 
ــت  ــادی هۆلۆكۆسـ ــەر یـ ــی لەسـ ــتان تویتێكـ كوردسـ
نووســـیوە، كـــە ئاماژەیـــە بـــۆ ئـــەوەی كوردســـتان نـــەك 
هـــەر پشـــتیوانی جـــووە لەســـەر ئاســـتی رۆژهەڵاتـــی 
ناوەڕاســـت، بەڵكـــو كوردســـتانێكی پێشـــكەوتوو و 
بەهێـــز بـــۆ ئیســـرائیل وەك خۆشـــیان دەڵێـــن، بەشـــێكە 
ـــەوان  ـــی ئ ـــتراتیژیی چارەنووسســـازی و ژیاری ـــە س ل

ــت. ــی ناوەڕاسـ ــە رۆژهەڵاتـ لـ
ـــكا و  ـــۆ ئەمری ـــی كوردســـتان ب ـــێوەیە گرنگی بەوش
ســـعودیە و ئیســـرائیل و ئێـــران گرنگیـــی ســـتراتیژی 
و ژیـــاری هەیـــە. دەوڵەتـــی توركیـــا پەیوەندیـــی 
راســـتەوخۆی لەگـــەڵ كوردســـتان هەیـــە، بـــەڵام 
سیاســـەتی توركیـــا بەرامبـــەر هەبوونـــی كـــورد و 
كێشـــەی كوردســـتان لـــە رۆژئـــاوا و رۆژهەڵاتـــی 
هەڵوێســـتێكی  خۆشـــیدا  نـــاو  لـــە  و  كوردســـتان 
بـــە  تونـــدە، وێناچێـــت كۆمەڵگـــەی نێودەوڵەتـــی 
ــە  ــدات بگاتـ ــا بـ ــە توركیـ ــە بـ ــێوەیەك رێگـ هیـــچ شـ
ـــدراوەی كـــە كـــورد ســـەركوت  ـــەو ئامانجـــە راگەیەن ئ
ــەرناگرێت،  ــەتە سـ ــەو سیاسـ ــت، ئـ ــكات و نەیهێڵێـ بـ
ـــەتی  ـــی سیاس ـــا تەعدیل ـــر فشـــاردایە ت ـــا لەژێ توركی
لـــە  كوردســـتان  دەوری  بـــە  بەرامبـــەر  خـــۆی 

رۆژهەڵاتـــی ناوەڕاســـت بـــكات.
ــە  ــیارە بهێنینـ ــەو پرسـ ــتە ئـ ــەدا پێویسـ ــەم حاڵەتـ لـ
پێشـــەوە: كوردســـتان دەبـــێ چـــی بـــكات؟ كوردســـتان 
پێویســـتە روانگـــەی سیاســـیی خـــۆی لەســـەر بنەمای 
مانـــەوە و رۆیشـــتن بـــەرەو ســـەربەخۆیی دابڕێژێـــت، 
رۆیشـــتن بـــەرەو ســـەربەخۆیی ئێســـتا لـــە ناوەنـــدە 
ـــت و  ـــاس دەكرێ ـــاوادا ب ـــی رۆژئ ـــز و ئاگادارەكان بەهێ
ـــكا و  ـــدی ئیســـرائیل و ئەمری ـــگای بەرژەوەن ـــە روان ل
ســـعودییە هەڵدەســـەنگێندرێت، ئـــەم روانگایانـــە لـــە 
گۆڕانكاریـــدان و هـــەوڵ و تەقـــەلای كوردســـتان 
گۆڕانكارییەكانـــدا  لـــە  دەتوانێـــت  نـــاوەدا  لـــەو 
بكاتـــەوە. كوردســـتان  ســـاغ  خـــۆی  بەرژەوەندیـــی 
بـــۆ دابیـــن كردنـــی مانـــەوە و بەرژەوەندییەكانـــی 
ــەش  ــەكات، ئەمـ ــەس نـ ــە كـ ــەرم لـ ــێ شـ ــۆی دەبـ خـ
بـــەو مانایـــە نییـــە ببێتـــە دەوڵەتـــی چـــوارەم لـــە دژی 
ـــە  ـــت ن ـــتان ناتوانێ ـــر كوردس ـــا، نەخێ ـــان توركی ـــران ی ئێ
ـــران بوەســـتێت،  ـــە دژی ئێ ـــا بێـــت و ن ـــە دژی توركی ل
بـــەڵام ئـــەو دوو دەوڵەتـــەش ناتوانـــن كوردســـتان لـــە 
لـــە  و  خـــۆی دووربخەنـــەوە  ســـتراتیژی  پێگـــەی 

بەرژەوەندییەكانـــی بیبەشـــی بكـــەن.

ئیسرائیل ئێستا لەژێر هەڕەشەی 
راستەوخۆی ئێران و سووریا و 
یەمەندایە، سەركەوتنی بەرەی 
توندی ئێرانی واتا كۆتاییهاتنی 
ئیسرائیل، بۆیە بە هەموو 
توانای خۆی لەگەڵ ئەوەدایە 
هەرێمی كوردستان بمێنێت و 
حیمایە بكرێت و پێش بكەوێت

كوردستان بۆ دابین كردنی 
مانەوە و بەرژەوەندییەكانی خۆی 
دەبێ شەرم لە كەس نەكات، 
ئەمەش بەو مانایە نیبە ببێتە 
دەوڵەتی چوارەم لە دژی ئێران 
یان توركیا، نەخێر كوردستان 
ناتوانێت نە لە دژی توركیا بێت 
و نە دژی ئێران بوەستێت، بەڵام 
ئەو دوو دەوڵەتەش ناتوانن 
كوردستان لە پێگەی ستراتیژی 
خۆی دووربخەنەوە 

ـــی   لـــە باڵـــی دووەمـــدا پێویســـتە هەماهەنگییەك
هێنـــدەی واقیعەكـــە لـــە كوردســـتان لەگـــەڵ ئێـــران 
بـــۆ  هەبێـــت،  ســـووریا  و  عێـــراق  و  توركیـــا  و 
ئـــەوەی هەبوونـــی كوردســـتان لەســـەر ئەساســـی 
نەمانـــی ئـــەوان نەبێـــت. دابەشـــبوونی كوردســـتان 
ـــە  وایكـــردووە هـــەر جموجووڵێكـــی كـــوردان گـــۆڕان ل
جوگرافیـــای سیاســـیی ئـــەو دەوڵەتانەشـــدا دەكات، 
كوردســـتان دەبـــێ لـــەوە مانـــدوو نەبێـــت لەگـــەڵ 
ناوەندەكانـــی فكـــر و سیاســـەتی ئـــەو دەوڵەتانـــە 
لـــە گفتوگـــۆی بەردەوامدابێـــت، تـــا تەحەمولـــی 

وجـــودی كـــورد بكـــەن. 
ـــان  ـــتەكانیش چاوی ـــتە و دۆس ـــەوەی زۆر پێویس  ئ
ــدا كـــۆك  ــە ناوخۆیـ ــتان لـ ــە كوردسـ ــە كـ ــە ئەوەیـ لێیـ
بێـــت، واتـــا هێـــزە سیاســـییەكان لەســـەر ســـتراتیژی 
ســـەربەخۆیی و پاراســـتنی كوردســـتان روانگەیەكـــی 
ــە بەرژەوەنـــدی  ــە پەیوەنـــدی بـ ــان هەبێـــت، كـ كۆكیـ
حزبـــی و بەرژەوەنـــدی سیاســـیی ســـەركردەكانەوە 
نەبێـــت. دونیـــا یەكدەنگـــی لـــە كـــورد دەوێـــت، بـــۆ 
ــی  ــتان بەشـ ــە كوردسـ ــتە لـ ــێ، پێویسـ ــەوەی بمێنـ ئـ
نیشـــتمانیمان  و  نەتەوەیـــی  هوشـــیاریی  ئەوەنـــدە 
ــی  ــانی هاوچەرخـ ــدە ئینسـ ــی ئەوەنـ ــت و بەشـ هەبێـ
ئـــەم زەمانـــە بیـــن كـــە لـــەم بابەتـــە ئایدۆلۆژیـــا 
نێـــوان  كێشـــەی  یـــان  حزبـــی،  هەڵوێســـتی  و 
لەلایەكـــی  نـــەكات.  تـــێ  كارمـــان  ســـەركردەكان 
دیكـــەوە حكومەتـــی هەرێمـــی كوردســـتان پێویســـتە 

پـــەرە  خۆیـــدا  دامودەزگاكانـــی  لـــە  چاكســـازی 
پـــێ بـــدات، بەشـــێوەیەكی ئەوتـــۆ كـــە ئابووریـــی 
كوردســـتان كەمێـــك ببوژێتـــەوە و مەدەنییـــەت لـــە 
كوردســـتان لـــە رێگـــەی پـــەروەردە و كەشـــی سیاســـی 
بـــەرەو پێشـــەوە بچێـــت و خەڵكـــی كوردســـتان هەســـت 
بكـــەن حكومەتێكیـــان هەیـــە كـــە دەیانپارێزێـــت و 
ـــە دوو رێگـــەوە دەكرێـــت ؛  پێشـــیان دەخـــات، ئەمـــە ل
رێگەیەكیـــان ئەوەیـــە ســـەرۆكی هەرێمـــی كوردســـتان 
بەڕێـــز نێچیرڤـــان بارزانـــی لـــە گۆڕینـــی روانـــگاكان 
ــەك  ــردوودا یـ ــەش مانگـــی رابـ ــە شـ ــە و لـ بەردەوامـ
نوێیەكانـــی كوردســـتان  روانـــگا  یـــەك  لـــە دوای 
بەرامبـــەر بـــە ناوخـــۆ و دەرەوە دەردەبڕێـــت. دووەمیـــان 
بەســـەرۆكایەتی  كوردســـتان  حكومەتـــی  ئەوەیـــە 
بەڕێـــز مەســـرور بارزانـــی لەگـــەڵ ئـــەم روانگایانـــەدا 
ــەو  ــت، ئـ ــۆ بهاوێـ ــە ناوخـ ــازی لـ ــگاوی چاكسـ هەنـ
چاكســـازییەكەش لەســـەر بنەمـــای دیراســـەكراوی 
واقیعبینانـــە بێـــت، كـــە گەشەســـەندنی ئابـــووری و 
بەهێزبوونـــی ســـەربازیی كوردســـتان و پێشـــكەوتنی 
كۆمەڵایەتـــی لـــە ڕێگـــەی پـــەروەردەوە لەخۆبگرێـــت. 
ـــۆ و دەرەوە  ـــواری ناوخ ـــێ دوو ب ـــورد بتوان ئەگـــەر ك
رێـــك بخـــات، لـــە گۆڕانكارییەكانـــی رۆژهەڵاتـــی 
ـــزووری  ـــت، ح ـــی گەشـــی دەبێ ـــتدا ئایندەیەك ناوەڕاس
لـــە  كوردســـتان  ســـەرۆكایەتی  چالاكانـــەی 
یەكپارچەیـــی  گرنگـــە،  زۆر  گۆڕانكارییەكانـــدا 

ــە. ــی هەیـ ــان گرنگیـ ــەد ئەویـ ــش بەقـ ناوخۆییـ

ئەگەر كورد بتوانێ دوو بواری 
ناوخۆ و دەرەوە رێك بخات، 

لە گۆڕانكارییەكانی رۆژهەڵاتی 
ناوەڕاستدا ئایندەیەكی گەشی 

دەبێت، حزووری چالاكانەی 
سەرۆكایەتی كوردستان لە 

گۆڕانكارییەكاندا زۆر گرنگە، 
یەكپارچەیی ناوخۆییش بەقەد 

ئەویان گرنگیی هەیە

گرنگترین ئامانجی 
كابینەی نۆیەم چەسپاندنی 

سەروەریی یاسایە

نەبوونی دەستوور گەورەترین ئاستەنگ 
بووە بۆ دامەزراندنی دەوڵەتی یاسا لە 

كوردستاندا

فرسەت ئەحمەد 
وەزیری داد لە حكومەتی هەرێمی كوردستان بۆ گوڵان:

رێزدار مسعود بارزانی یەكەم 
كەس بوو داوای كرد، هەرێم 
سیستەمێكی سیاسیی دامەزراوەیی 
هەبێت و یاسا تێیدا سەروەر 
بێت و كەس لە سەرووی یاساوە 
نەبێت

لەدایكبوونی دەوڵەتی یاسا 
لە ئەڵمانیا هاتەئاراوە، كە 
ناكۆك بوو لەگەڵ پرەنسیپە 
باوەكانی ئەو كاتە، كە 
دەبوونە هۆی زێدەڕۆیی لە 
مەركەزییەتی دەسەڵات و 
ستەمكاری لە بەكارهێنانیدا و 
دانانی یاسا وەك میكانیزمێك 
بۆ تەحەكومكردن بە چارەنووسی 
هاووڵاتیانەوە

ـــی دروســـتكردنی،  * دەوڵەتـــی یاســـا و هەنگاوەكان
ـــە چییـــەوە دەســـت پـــێ دەكات؟ ل

- رێـــزدار مســـعود بارزانـــی یەكـــەم كـــەس بـــوو 
سیاســـیی  سیســـتەمێكی  هەرێـــم  كـــرد،  داوای 
دامەزراوەیـــی هەبێـــت و یاســـا تێیـــدا ســـەروەر بێـــت 
لـــە ســـەرووی یاســـاوە نەبێـــت، هەروەهـــا  و كـــەس 
بـــۆ  بكرێـــت  گشـــتی  هەڵبژاردنـــی  كـــرد،  داوای 
ــەركردایەتیی  ــوو سـ ــەوە بـ ــان، ئـ ــی پەرلەمـ دامەزراندنـ
بـــەرەی كوردســـتانی بیرۆكەكـــەی بەڕێزیانـــی تەبەنـــی 
كـــرد و بڕیـــاری لەســـەر پـــڕۆژە یاســـای هەڵبـــژاردن 
دا،  كوردســـتان-عێراق(  نیشـــتمانیی  )ئەنجومەنـــی 
لەگـــەڵ پڕۆژەیەكـــی دیكـــەی هەڵبژاردنـــی رابـــەری 
هەڵبژاردنـــی  كـــورد،  رزگاریخـــوازی  بزووتنـــەوەی 
)بەنـــاوی   1992  /5/19 لـــە  پەرلەمـــان  گشـــتیی 
ئەنجومەنـــی نیشـــتمانیی كوردســـتان-عێراق( ئەنجـــام 
درا، لـــە هەمـــان كاتیشـــدا هەڵبژاردنـــی قۆناغـــی 
یەكەمـــی رابـــەری بزووتنـــەوەی رزگاریخوازیـــی كـــورد 
 1992/7/5 لـــە  هەرێـــم  حكومەتـــی  درا،  ئەنجـــام 
ـــە  ـــەت ب ـــك یاســـای تایب ـــەوە كۆمەڵێ دامـــەزرا، دوای ئ
وەزارەتـــەكان و دەســـەڵاتی دادوەری و رێكخراوەكانـــی 
كۆمەڵگـــەی مەدەنـــی دەرچـــوون، پڕۆســـەی یاســـادانان 
بـــەردەوام بـــوو، تـــا ئێســـتاش بـــە درێژایـــی بیســـت و 

ــە. ــەر بەردەوامـ ــاڵە هـ ــت سـ هەشـ
ـــی  ـــا و دامەزراندن ـــی یاس ـــا چەمكـــی دەوڵەت * ئای
دەوڵەتـــی یاســـا لـــە كەیـــەوە دەســـت پـــێ دەكات و 
ـــەدا  ـــەم چەمك ـــەر ئ ـــە بەس ـــن ك ـــەندنانە چی ـــەو پەرەس ئ

هاتـــوون؟
یاســـا  دەوڵەتـــی  چەمكـــی  باســـی  ســـەرەتا   -
لـــە  باســـكردن  پێـــش  دەكـــەم،  پەرەســـەندنەكانی  و 

هەنگاوەكانـــی پەیوەســـت بـــە دامەزراندنـــی، گرنگـــە 
ئامـــاژە بـــەوە بكەیـــن كـــە مەزهەبـــی دەوڵەتـــی یاســـا 
لـــە ســـەدەی نۆزدەیـــەم ســـەری هەڵـــدا، ئەمـــە بـــە 
دوو قۆناغـــدا تێپـــەڕی، قۆناغـــی یەكـــەم هەمـــوو 
ــەی  ــی پێچەوانـ ــد و چەمكێكـ ــەدەیەی خایانـ ــەو سـ ئـ
ســـەرەتا  هەبـــوو،  دووەمـــی  قۆناغـــی  چەمكـــی 
بـــە واتـــای ملكەچیـــی تاكـــەكان بـــوو بـــۆ یاســـا و 
بڕیارەكانـــی ئیمپراتـــۆر و فەرمـــان و رێنماییەكانـــی 
ئیـــدارە، بـــەڵام خـــودی ئیـــدارە و دەزگاكان و سیســـتەمە 
ناوخۆییەكانـــی و هەمـــوو ئەوانـــەی ســـەر بـــە ئیـــدارە 
و سیســـتەم و دارایـــی و بەرژەوەندییـــە ئیدارییەكانـــی 
دەرەوەی  لـــە  دەتوانـــرا  ئەوانـــە  بـــوون،  دیكـــە 
چوارچێـــوەی یاســـادا بـــن، ئیمپراتۆریـــش مافـــی ژیـــان 
ـــەڵام  ـــوو، ب ـــە ســـەر هاووڵاتییەكانیـــەوە هەب ـــی ب و مردن
قۆناغـــی دووەم لـــە كۆتاییەكانـــی ســـەدەی نۆزدەیـــەم و 
ســـەرەتای ســـەدەی بیســـتەم دەســـتی پێكـــرد. چەمكـــی 
دەوڵەتـــی یاســـا لەســـەر دەســـتی فەقیهانـــی یاســـایی 
و فەیلەســـووفە نەریتییـــەكان لـــە ئەوروپـــای رۆژئـــاوا 
پـــەرەی ســـەند، كـــە مەزهەبێكیـــان بـــۆ دەســـەڵاتی 
ســـنوورداری دەوڵەتێكـــی ســـەروەر ئامـــادە كـــرد، كـــە 
یاســـا ســـنووری بێـــت، هەروەهـــا مافەكانـــی تـــاك 
زامـــن بـــكات. پرەنســـیپەكانی مافەكانـــی مـــرۆڤ كـــە 
ـــا  ـــرد، هەروەه ـــۆ ك ـــەی ب شۆڕشـــی فەرەنســـی بانگەش
چەمـــك و پرەنســـیپەكانی ئەنگلۆسەكســـۆنی دەربـــارەی 
بەشـــی دەســـەڵاتەكان و ســـەروەریی یاســـا كاریگەرییـــان 
لەمـــەدا هەبـــوو، دەكـــرێ بڵێیـــن كـــە لەدایكبوونـــی 
ـــۆك  ـــە ناك ـــاراوە، ك ـــا هاتەئ ـــە ئەڵمانی ـــا ل ـــی یاس دەوڵەت
بـــوو لەگـــەڵ پرەنســـیپە باوەكانـــی ئـــەو كاتـــە، كـــە 
مەركەزییەتـــی  لـــە  زێدەڕۆیـــی  هـــۆی  دەبوونـــە 

یەكێـــك لـــە دروشـــمە گرنگەكانـــی كابینـــەی نۆیەمـــی حكومەتـــی هەرێمـــی كوردســـتان، چەســـپاندنی 
ســـەروەریی یاســـایە، بێگومـــان چەســـپاندنی ســـەروەریی یاســـاش پێویســـتی بـــە پاڵپشـــتی و بەهێزكردنـــی هەمـــوو 
ـــی گشـــتی و  ـــاوازی جێبەجـــێ بكـــەن و بەرژەوەندی ـــێ جی ـــە ب ـــن یاســـاكان ب ـــە كـــە دەتوان ـــەوە هەی ـــەو دامەزراوان ئ
ـــە  ـــەی كـــە پەیوەندیـــی راســـتەوخۆی ب ـــەو وەزارەتان ـــزن. وەزارەتـــی داد یەكێكـــە ل ـــان بپارێ ـــی هاووڵاتی ســـەر و ماڵ
ـــی  ـــی هەرێم ـــەی نۆیەمـــی حكومەت ـــەوان میكانیزمـــی كابین ـــە، ئ ـــاوە هەی ـــەروەریی یاس ـــپاندنی س ـــواری چەس ب
ـــەخ و گرنگیـــی چەســـپاندنی ســـەروەریی  ـــۆ قســـەكردن لەســـەر بای ـــەم ئامانجـــە، ب ـــی ئ ـــۆ بەدیهێنان كوردســـتانن ب
ـــەی لەگـــەڵ فرســـەت  ـــە تایبەت ـــەم دیمان ـــا«، گـــوڵان ئ ـــی یاس ـــت »دەوڵەت ـــی دەگوترێ ـــەوەی پێ ـــان ئ ـــا و، ی یاس
ئەحمـــەد وەزیـــری داد لـــە حكومەتـــی هەرێمـــی كوردســـتان ئەنجـــام دا و بەمجـــۆرە وەڵامـــی پرســـیارەكانی دایـــەوە.

دەوڵەتی یاسا بەوە ناسرا كە 
دەوڵەتی دەستوورییە و بە 

یاسا پەیڕەوكردنی دەسەڵاتی 
حكومەتی تێدا كۆتبەند 

دەكرێت، گرنگترین ئەركیشی 
پارێزگاریكردنی تاكەكان و 

ماف و ئازادییەكانە لە كردارە 
ستەمكارەكانی دەسەڵات

بوونی دەستوور هاوشانە لەگەڵ 
سەرەتاكانی دامەزراندنی 
دەوڵەتی یاسا، دەستوور 
پیرۆزترین و بەرزترینە 
لە دەوڵەتدا كە شێوەی 

سیستەمەكەی دیاری دەكات

بوونی دەستوور خۆی لە خۆیدا 
دەوڵەت ناكات بە دەستووری، 

بۆیە پێویستە حوكمەكانی 
دەستوور لەسەر ئەرزی واقیع 

پیادە بكرێن، چەندین 
دەوڵەت و رژێمی دیكتاتۆری 
هەن كە دەستووریان هەیە و 

حوكمەكانی بە بەرزترین شێوە 
داڕێژردراون، بەڵام جێبەجێ 

نەكراون و دەسەڵات و دامەزراوە 
حكوومییەكان پێوەی پابەند 

نابن

و  بەكارهێنانیـــدا  لـــە  ســـتەمكاری  و  دەســـەڵات 
دانانـــی یاســـا وەك میكانیزمێـــك بـــۆ تەحەكومكـــردن 
بـــە چارەنووســـی هاووڵاتیانـــەوە، بـــەڵام دەوڵـــەت و 
دامەرزاوەكانـــی لـــە دەرەوەی چوارچێوەكانـــی یاســـان، 
دەوڵەتـــی  چەمكـــی  پەرەســـەندنی  و  گەڵاڵەبـــوون 
ــی  ــان دەوڵەتـ ــەزراوەكان، یـ ــی دامـ ــان دەوڵەتـ ــا، یـ یاسـ
ئەمانـــە  شـــەرعی،  دەوڵەتـــی  یـــان  دەســـتووری، 
چەمكەكانیـــان  و  واتـــان  هـــاو  زاراوەی  هەموویـــان 
بـــە دیموكراســـی و شـــەرعییەتی هەڵســـوكەوتەكانی 
ـــوون، شـــەرعییەتی  ـــد ب ـــەوە پەیوەن دەســـەڵاتی حكومەت
ـــە  ـــەو دەســـەڵاتانە ب ـــە ئاســـتی ملكەچیـــی ئ ـــەت ب دەوڵ
یاســـا و رۆڵـــی یاســـا لـــە كۆمەڵگـــە و رۆڵـــی دادوەر 
لـــە ســـەپاندنی یاســـا بنەڕەتییـــەكان لـــە ســـەر حیســـابی 
ـــی یاســـا بـــوو بـــە پێـــوەر  سیاســـەت دەپێوەرێـــت، دەوڵەت
لـــە جیهانـــدا، تەنانـــەت  پێوانـــی دیموكراســـی  بـــۆ 
بـــوو بـــە بنەمایـــەك كـــە رێكخـــراوە نێودەوڵەتییەكانـــی 
ــندوقی دراوی  ــووەكان و سـ ــەوە یەكگرتـ ــە نەتـ ــەر بـ سـ
نێودەوڵەتـــی و یەكێتیـــی ئەوروپـــا لـــە پاڵپشـــتیكردنی 
دەوڵەتانـــی تازەپێگەیشـــتوو پشـــتی پـــێ دەبەســـتن، 
دەوڵەتـــی یاســـا بـــەوە ناســـرا كـــە دەوڵەتـــی دەســـتوورییە 
و بـــە یاســـا پەیڕەوكردنـــی دەســـەڵاتی حكومەتـــی 
ئەركیشـــی  گرنگتریـــن  دەكرێـــت،  كۆتبەنـــد  تێـــدا 
پارێزگاریكردنـــی تاكـــەكان و مـــاف و ئازادییەكانـــە لـــە 

كـــردارە ســـتەمكارەكانی دەســـەڵات.
دامەزراندنـــی  بـــۆ  پێویســـتەكان  هەنـــگاوە   *

چیـــن؟ یاســـا  دەوڵەتـــی 
- یەكـــەم شـــت كـــە دامەزراندنـــی دەوڵەتـــی یاســـا 
قەوارەیەكـــی  بوونـــی  لـــە  بریتییـــە  دەكات،  داوای 
ــە  ــان دەوڵەتۆكـ ــەت، یـ ــی، چ دەوڵـ ــتەمی سیاسـ سیسـ
)دویلـــة( وەك هەرێمـــی كوردســـتان، كـــە تـــا راددەیەكـــی 
دیاریكـــراو ســـەربەخۆیی ناوخۆیـــی هەبێـــت، بـــەو پێیەی 
كـــە یەكێكـــە لـــە یەكەكانـــی پێكهێنـــەری دەوڵەتـــی 
یاســـادانان  دەســـەڵاتەكانی  و  فیدڕاڵـــی  عێراقـــی 
و جێبەحێكـــردن و دادوەریـــی هەیـــە، كـــە دەســـتوور 
ددانـــی پێـــدا نـــاوە و دەســـەڵات و پســـپۆڕییەكانی 
لـــە  خـــۆی بەپێـــی مـــاددەی 117 و 121/یەكـــەم 
ـــتوور  ـــە دەس ـــە ب ـــادە دەكات، بۆی ـــتووری 2005 پی دەس
و  پرەنســـیپ  بـــەڵام  )دویلـــة(  دەوڵەتۆكـــە  دەبێتـــە 
بەهـــاكان و مەرجەكانـــی دیكـــە كـــە پێویســـتە دەوڵـــەت، 
یـــان دەوڵەتۆكـــە )دویلة(هەیـــان بێـــت، بـــۆ ئـــەوەی ببنـــە 
دەوڵـــەت و هەنـــگاوە پێویســـتەكان بـــۆ دامەزراندنـــی، 

دەكـــرێ بەمجـــۆرە كورتیـــان بكەینـــەوە: 

1. پێكهێنانـــی دەســـتوور و ســـەروەرییەكەی: بوونـــی 
دەســـتوور هاوشـــانە لەگـــەڵ ســـەرەتاكانی دامەزراندنـــی 
دەوڵەتـــی یاســـا، دەســـتوور پیرۆزتریـــن و بەرزترینـــە لـــە 
دەوڵەتـــدا كـــە شـــێوەی سیســـتەمەكەی دیـــاری دەكات، 
بنەڕەتییەكانـــی  پســـپۆڕییە  و  ئەركـــەكان  لەگـــەڵ 
نێـــوان  پەیوەندییەكانـــی  و  دەســـەڵاتەكان  گشـــت 
دەســـەڵاتە گشـــتییەكانی یاســـادانان و جێبەجێكـــردن 
سیســـتەمی  شـــێوەی  و  دەوڵەتـــدا  لـــە  دادوەری  و 
حوكمڕانـــی و مافـــە دەســـتوورییەكانی هاووڵاتیـــان 
ــی  ــتی پەیوەندیـ ــردن و سرووشـ ــی زامنكـ و میكانیزمـ
بوونـــی  بـــەڵام  نێـــوان حوكمڕانـــان و حوكمكـــراوان، 
دەســـتوور خـــۆی لـــە خۆیـــدا دەوڵـــەت نـــاكات بـــە 
ــتوور  ــی دەسـ ــتە حوكمەكانـ ــە پێویسـ ــتووری، بۆیـ دەسـ
لەســـەر ئـــەرزی واقیـــع پیـــادە بكرێـــن، چەندیـــن دەوڵـــەت 
و رژێمـــی دیكتاتـــۆری هـــەن كـــە دەســـتووریان هەیـــە 
و حوكمەكانـــی بـــە بەرزتریـــن شـــێوە داڕێـــژردراون، 
ــەزراوە  ــەڵات و دامـ ــراون و دەسـ ــێ نەكـ ــەڵام جێبەجـ بـ

ــن. ــد نابـ ــوەی پابەنـ ــەكان پێـ حكوومییـ
ـــت  ـــەوەی دەســـەڵاتەكان: دەبێ 2. پرەنســـیپی جیاكردن
دەوڵـــەت لـــە دەســـتوور و سیســـتەمی حوكمڕانیـــدا 
لـــە  ناوبـــراو  پرەنســـیپی  بـــە  بێـــت  پشتبەســـتوو 
و  یاســـادانان  دەســـەڵاتی  ســـێ  هـــەر  دیاریكردنـــی 
جێبەجێكـــردن و دادوەری، بـــە شـــێوەیەك هـــەر ســـێ 
ـــەك دەســـتەدا  ـــان ی ـــە دەســـتی حوكمـــڕان، ی دەســـەڵات ل
نەبـــن، دەبێـــت بـــە شـــێوەیەك لێـــك جیاكرابنـــەوە كـــە 
هاوســـەنگی زامـــن بـــكات، بـــەوەی هـــەر یەكەیـــان 
ـــكات،  ـــنووردار ب ـــە س ـــەوی دیك ـــی ئ ـــت زێدەڕۆی بتوانێ
یـــان لـــە دەرچوونـــی لـــە ســـنووری دەســـەڵاتەكانی 
ـــە  ـــان ب خـــۆی و پســـپۆڕییە یاســـاییەكانی، هـــەر یەكەی

ــت.  ــۆر بێـ ــەوە سانسـ ــەوی دیكـ ــەر ئـ سـ
3. گرتنەبـــەری پرەنســـیپی پلەبەندیـــی یاســـایی: 
كـــە لـــە دەســـتوورەوە دەســـت پـــێ دەكات، كـــە لـــە 
ــا  ــت، ئینجـ ــەو دێـ ــاش دوای ئـ ــەرەوە دەبێـــت و یاسـ سـ
دەســـەڵاتی  جێبەجێكـــردن،  بڕیارەكانـــی  و  پەیـــڕەو 
ــەڵام  ــتوورەوە، بـ ــە دەسـ ــت بـ ــت دەبێـ ــادانان پەیوەسـ یاسـ
دەســـەڵاتی جێبەجێكـــردن و دادوەری پەیوەســـت دەبـــن 
ـــەر  ـــی ه ـــی یاســـا و بەپێ ـــە جێبەجێكـــردن و پیادەكردن ب
یەكـــە لـــە پســـپۆڕییەكانیان پێـــوەی پابەنـــد دەبـــن، 
ئـــەو  ملكەچـــی  پێویســـتە  یاســـادانانێكیش  هـــەر 
ـــە ســـەرەوەیەتی،  ـــەوە ل ـــە پلەیەك ـــە ب ـــت ك یاســـادانانە بێ
ــی  ــردن و كارگێڕیـ ــی جێبەجێكـ ــتەم و بڕیارەكانـ سیسـ
ـــن و یاســـاش ملكەچـــی  یاســـاش ملكەچـــی یاســـا دەب

دەســـتوور دەبێـــت، دەرچوونـــی یاســـا لـــە حوكمـــی 
بـــەر  دەكەوێتـــە  نادەســـتووریبوونی  بـــە  دەســـتوور 
تانەلێـــدان و دواتـــر دەبێتـــە هـــۆی هەڵوەشـــاندنەوەی 
دەرچوونـــی  هەروەهـــا  نامەشـــرووعییەكەی،  لەبـــەر 
سیســـتەم و بڕیـــارەكان و رێنماییـــەكان لـــە یاســـا دەبێتـــە 
هـــۆی تانەلێدانـــی تـــا راددەی هەڵوەشـــاندنەوە لەبـــەر 

نامەشـــرووعییەتی.
ــت  ــن، نابێـ ــەدا نابـ ــەك پلـ ــە یـ ــاییەكان لـ ــا یاسـ رێسـ
رێســـایەكی یاســـایی خـــوارەوە ســـەرپێچیی رێســـای 
ـــت،  ـــا نامەشـــروع دەبێ ـــكات، ئەگەرن ـــر ب یاســـایی بەرزت
لـــە حاڵەتـــی ناكۆكبـــوون رێســـای یەكـــەم ســـەردەخرێت.
و  تانەلێـــدان  ســـەرچاوەكانی  دابینكردنـــی   .4
بوونـــی  بڕیارەكانـــی:  و  یاســـا  پارێزگارینەكردنـــی 
دادگای دەســـتووری بـــۆ زامنـــی مەشـــرووعییەتی 
لەگـــەڵ  یەكبوونـــی  وەك  ئاســـتی  و  یاســـاكان 
لەگـــەڵ  بڕیـــارەكان  و  دەســـتوور  حوكمەكانـــی 
یاســـاكان پێویســـتە، هەروەهـــا دامەرزاندنـــی دادگا 
كارگێڕییـــەكان، یـــان پێدانـــی دەســـەڵاتی تانەلێـــدان بـــە 
دادگا ئاســـاییەكان لـــە پەیـــڕەو و بڕیـــار و رێنماییـــەكان 
هەڵاوێرنەكردنـــی  و  یاســـاكانن  پێچەوانـــەی  كـــە 
هیـــچ لـــەو یاســـادانانە لـــە تانەلێـــدان و پـــێ نەدانـــی 
پارێزبەنـــدی زەمانەتـــە بـــۆ شـــەرعییەتی، هەروەهـــا 

یاســـایە. دەوڵەتـــی  گرنگـــی  بناغەیەكـــی 
5. سەربەخۆیی و دەستپاكیی داگا.

لەلایـــەن  هێـــز  بەكارهێنانـــی  قۆرخكردنـــی   .6
دەســـەڵاتەكانی حكومـــەت كـــە بـــە یاســـا رێگـــە پێـــدراون 
پاراســـتنی  مەبەســـتی  بـــە  تەنیـــا  بەكارهێنانـــی  و 
و  هاووڵاتیـــان  پاراســـتنی  و  گشـــتی  سیســـتەمی 

ســـامان و ماڵـــی گشـــتی و تایبـــەت.
7. پاراســـتنی مافـــە بنەڕەتییەكانـــی هاووڵاتیـــان 
مافـــە  چەســـپاندنی  تاكەكەســـی:  ئازادیـــی  و 
دەســـتووردا،  لـــە  هاووڵاتیـــان  بنەڕەتییەكانـــی 
پەیماننامـــە  و  گەڵاڵەنامـــە  بـــۆ  ئاماژەكـــردن  یـــان 
نێودەوڵەتییەكانـــی تایبـــەت بـــە مافەكانـــی مـــرۆڤ لـــە 
دەســـتوور و یاســـاكان بـــەس نیـــن، ئەگـــەر لـــە كـــردارە 
هەروەهـــا  نەپارێزدرێـــن،  دەســـەڵات  ســـتەمكارەكانی 
لێپێچینـــەوە لـــە زێـــدەڕۆكاران، بـــە چـــاو پۆشـــین لـــەوەی 
دەكات  زێدەڕۆیـــی  ئـــەوەی  یـــان  رەخنەلێگـــر،  كـــە 
ــت. ــایی بێـ ــێكی ئاسـ ــان كەسـ ــی، یـ ــی فەرمـ لایەنێكـ
هـــەل  یەكســـانیی  پرەنســـیپی  جێبەجێكردنـــی   .8
گرتنەدەســـتی  كـــە  شـــێوەیەك  بـــە  هەمـــووان  بـــۆ 
ــە  ــت لـ ــی بێـ ــی، بریتـ ــتی ناسیاسـ ــان پۆسـ ــە، یـ وەزیفـ

لێهاتوویـــی و شـــارەزایی نـــەك ئینتیمـــای حزبـــی، یـــان 
كۆمەڵایەتـــی.

ژینگەیەیـــان  ئـــەو  كـــە  هۆیانـــە چیـــن  ئـــەو   *
ــا  ــەروەریی یاسـ ــە سـ ــوون لـ ــر بـ ــاراوە و رێگـ ــە ئـ هێنایـ

لـــە كوردســـتان؟
وەڵامی ئەم پرسیارە بە چەند خاڵێك دەدەمەوە. 

لەدایكبوونـــی سیســـتەمێكی  كـــە  ئاشـــكرایە   .1
لەدایكبوونێكـــی  لـــە هەرێـــم،  سیاســـیی حوكمـــڕان 
پڕۆســـەیەكی  ئەنجامـــی  لـــە  نەبـــوو  سرووشـــتی 
دەســـتووری كـــە حكومەتـــی ناوەنـــد تەبەننـــی كردبێـــت، 
ـــی سیســـتەمی سیاســـیی ئێســـتای  بەڵكـــو لەدایكبوون
بـــە  بـــوو  شۆڕشـــێك  ژانـــی  بەرئەنجامـــی  هەرێـــم 
درێژایـــی دەیـــان ســـاڵ، دواجاریـــش راپەڕینـــی میللـــی 
ئـــەوە و دوای  پێـــش  لـــێ كەوتـــەوە،  لـــە 1991ی 
ــاراوە،  ئەویـــش ململانـــێ و ركابەریـــی حزبـــی هاتنەئـ
بـــووە هـــۆی توندوتیـــژی و لـــەو پەڕیشـــیدا لـــە مـــاوەی 
كوشـــتاری  راپەڕیـــن  دوای  و  شۆڕشـــدا  ســـاڵانی 
بـــەدوادا هـــات، كـــە ئاكامەكـــەی بـــێ متمانەیـــی 
ــۆ  ــاوەر بـ ــی جەمـ ــەك و هاندانـ ــە لایـ ــوو لـ ــان بـ نێوانیـ
دوژمنایەتیكردنـــی یەكـــدی لـــە لایەكـــی دیكـــەوە، كـــە 
ئەمـــەش درزێكـــی خســـتە نێـــو پەیوەندییەكانیـــان، بۆیـــە 
لـــەو پـــەڕی قۆناغەكانـــی لێكنزیكبوونـــەوەی حزبـــەكان 
ــەوەی  ــە دەنگدانـ ـــان لـ ـــن و گوێم و ســـازانیان، دەبینی
ــان دەبێـــت،  ــە گرژەكانـــی نێوانیـ ــەواری پەیوەندییـ ئاسـ
كـــە بـــە درێژایـــی ســـاڵانی شـــۆڕش دەردەكەوێـــت 
و لێـــرەوە لـــەوێ بەرچـــاو دەكەوێـــت لـــە راگەیانـــدن 
ــردن و  ــە برینداركـ ــا كـ ــیال میدیـ ــی سۆشـ و كەناڵەكانـ
یەكـــدی قبـــووڵ نەكردنـــی تێـــدا رەنـــگ دەداتـــەوە، 
ئەمـــەش ئاماژەیـــە كـــە هەتـــا ئێســـتا كولتـــووری یەكدی 
ــتییانە و ركابەریـــی  ــردن و پێكەوەژیانـــی ئاشـ قبووڵكـ
سیاســـیی مەدەنـــی نەچەســـپیوە و شـــۆڕنەبۆتەوە بـــۆ 
بنكەكانـــی حزبـــە كوردســـتانییەكان و نەگەیشـــتۆتە 
ئـــەو ئاســـتەی كـــە پێویســـتە بیگاتـــێ، بەرئەنجامـــی 
ئـــەو پەیوەندییانـــە زەمینـــەی دامەزراندنـــی دەوڵەتـــی 
ـــك  ـــەك و فاكتەرێ ـــك دا، ئەمـــەش وەك هۆی یاســـای تێ
ـــەی  ـــان دەوڵەتۆك ـــی یاســـا، ی ـــی دەوڵەت ـــە دامەزراندن ك
هەرێمـــی  دەســـتووریی  وەســـفێكی  وەك  یاســـای 
بـــۆ  گواســـتنەوە  قۆناغـــی  هەرچەنـــدە  دواخســـت. 
شـــەرعییەتی یاســـایی بـــە هەنگاوەكانـــی یەكەمـــی 
دەســـتی پـــێ كردبێـــت، كـــە بریتـــی بـــوو لـــە هەڵبژاردنـــی 
مەرجێكـــی  وەك  1992/5/19دا،  لـــە  پەرلەمـــان 
ســـەروەریی  پرەنســـیپی  چەســـپاندنی  بـــۆ  پێویســـت 

دەبێت دەوڵەت لە دەستوور 
و سیستەمی حوكمڕانیدا 
پشتبەستوو بێت بە پرەنسیپی 
ناوبراو لە دیاریكردنی هەر 
سێ دەسەڵاتی یاسادانان و 
جێبەجێكردن و دادوەری، بە 
شێوەیەك هەر سێ دەسەڵات 
لە دەستی حوكمڕان، یان یەك 
دەستەدا نەبن

دەسەڵاتی یاسادانان پەیوەست 
دەبێت بە دەستوورەوە، بەڵام 
دەسەڵاتی جێبەجێكردن و 
دادوەری پەیوەست دەبن بە 
جێبەجێكردن و پیادەكردنی 
یاسا و بەپێی هەر یەكە لە 
پسپۆڕییەكانیان پێوەی پابەند 
دەبن

نابێت رێسایەكی یاسایی 
خوارەوە سەرپێچیی رێسای 
یاسایی بەرزتر بكات، ئەگەرنا 
نامەشروع دەبێت، لە حاڵەتی 
ناكۆكبوون رێسای یەكەم 
سەردەخرێت



ـی
سـ
ـــا
سیـ

19 ژمارە )1253(  2020/2/4

ـی
سـ
ـــا
سیـ

یاســـا، بـــەڵام هەرێـــم تـــا ئێســـتا هەنـــدێ لایەنـــی 
شـــەرعییەتی شۆڕشـــگێڕی و حوكمەكانـــی پەیـــڕەو 
ــەوە  ــەوە دەگەڕێتـ ــەش لەلایەكـ ــۆكاری ئەمـ دەكات، هـ
ـــی سیســـتەمی سیاســـی  ـــۆ هەلومەرجـــی لەدایكبوون ب
ـــەوە  ـــی دیكەشـــەوە دەگەڕێت ـــی و لەلایەك و دامەزراندن
بـــۆ سرووشـــتی حزبـــە كوردســـتانییەكان كـــە تائێســـتا 
شۆڕشـــگێڕییان  بەرگـــی  پێكهاتـــەوە  رووی  لـــە 
ـــەر ئـــەوەی كـــە سیســـتەمی  لەخۆیـــان نەكردۆتـــەوە، لەب
ـــە  ـــەو حزبانەی ـــە دەســـتكەوتەكانی ئ ـــم ل سیاســـیی هەرێ
یـــان ســـەركردایەتیی شۆڕشـــیان  كـــە بەشـــداربوون، 
كـــە  بـــەوەی  حزبانـــە  ئـــەو  هەســـتكردنی  كـــردووە، 
ئـــەم سیســـتەمەی ئێســـتایان دامەزرانـــدووە و خۆیـــان 
ــان  ــێ كردنیـ ــری لـ ــوون و بەرگـ ــی بەردەوامبـ زەمانەتـ
هەیـــە، ئەمـــە راســـتییەكە چاوپۆشـــی لـــێ ناكرێـــت، 
وێـــڕای هەلومەرجـــی ئیقلیمـــی و عێراقـــی كـــە وادەكات 
سیســـتەمی سیاســـیی هەرێـــم رووبـــەڕووی تەحەددیـــی 
زۆر ببێتـــەوە، بۆیـــە بەرپرســـیارێتیی داكۆكـــی لـــێ 
كـــردن و پاراســـتنی لـــە ئەركـــە راســـتەوخۆكانیانە بـــە 
پشتبەســـتن بـــە پێكهاتـــە شۆڕشـــگێڕییە ســـەربازی 
رووداوانـــەی  ئـــەو  هەروەهـــا  سیاســـییەكانیان،  و 
لەوەتـــەی 1991بەســـەر هەرێمـــی كوردســـتاندا هـــات 
ـــە پاســـاوێك  ـــە دەكات ـــا ئێســـتاش، هەڵوێســـتی ئەوان و ت
قۆناغـــی  تەواونەبوونـــی  بۆیـــە  واقیعـــە.  ئـــەم  بـــۆ 
بـــۆ  شۆڕشـــگێڕی  شـــەرعییەتی  لـــە  گواســـتنەوە 
قۆناغـــی شـــەرعییەتی دەســـتووری، یـــان یاســـایی 
هۆكارێكـــە بـــۆ دواخســـتنی پڕۆســـەی دامەزراندنـــی 
دەوڵەتۆكەیەكـــی یاســـایی لـــە كوردســـتانی عێراقـــدا، 
دەســـتوورییەوە  رووی  لـــە  دروســـت  وەســـفێكی  وەك 
بـــۆ هەرێـــم، بـــەو پێیـــەی یەكەیەكـــی فیدڕاڵییـــە لـــە 

چوارچێـــوەی عێراقێكـــی ئیتیحادیـــدا.
2. هۆیەكـــی دیكـــە ئـــەو هەلومەرجەیـــە كـــە هەرێـــم 
پێیـــدا تێپـــەڕی، لەوەتـــەی راپەڕینـــە میللییەكـــەی 
ســـاڵی 1991 و تـــا ئێســـتاش، لەوانـــەش شـــەڕی 
ـــە  ـــوو ب ـــم ب ـــە ئاكامـــدا هەرێ نەخـــوازراوی ناوخـــۆ كـــە ل
دوو ئیـــدارە و تـــا ئێســـتاش ئاســـەوار و دیاردەكانـــی 
ـــەكان  ـــی پەیوەندیی ـــڕای گرژی ـــن، وێ ـــەر چاوان هـــەر لەب
و مامەڵەكردنـــی  ئیتیحـــادی  لەگـــەڵ حكومەتـــی 
لەگـــەڵ هەرێـــم بـــە بیروبۆچوونـــی مەركەزییـــەت، 
دەوڵەتێكـــی  دەســـتوور  بەپێـــی  عێـــراق  هەرچەنـــدە 
هەرێـــم  شـــەڕی  ســـەرباری  ئەمـــە  ئیتیحادییـــە، 
لەگـــەڵ تیـــرۆر كـــە هەلومەرجێكـــی نائاســـایی بەســـەر 

هەرێمـــدا دەســـەپێنێت.

3. نەبوونـــی دەســـتوور: دەســـتوور بناغـــەی دەوڵەتـــی 
یاســـایە، یاســـای هەرەبـــەرزو لووتكـــەی پلەبەندیـــی 
ــی  ــاڵ دوای تەواوبوونـ ــد سـ ــەرباری چەنـ ــایە، سـ یاسـ
هەرێـــم،  لـــە  دەســـتوور  دەرنەچوونـــی  پڕۆژەكـــەی 
ــەڵام  ــی، بـ ــی راپرسـ ــە قۆناخـ ــتنی بـ ــا گەیشـ هەروەهـ
ـــەكان لەهەمبـــەر هەنـــدێ  ـــە حزب هەڵوێســـتی هەنـــدێ ل
لـــە ئەحكامەكانـــی، كـــە مـــن هیـــچ پاســـاوێكی یاســـایی 
تێـــدا نابینـــم، بـــووە بـــە رێگـــر لەبـــەردەم دەنگـــدان لەســـە 
ئـــەو دەســـتوورە، بۆیـــە وەك پاراســـتنی یەكڕیزیـــی 
گەلـــی كوردســـتان و یەكێتیـــی وشـــە و هەڵوێســـت، 
دا،  بڕیـــاری  بارزانـــی  مســـعود  هێـــژا  ســـەرۆكی 
بگەڕێتـــەوە پەرلەمـــان بـــۆ چاوپێداخشـــاندنەوە، بۆیـــە 
نەبوونـــی دەســـتوور پرۆســـەی یاســـادانان دەشـــێوێنێت 
كـــە  شـــەرعیی  پێوانـــی  یەكـــەی  نەبوونـــی  لەبـــەر 

ــتوورە.  ــش دەسـ ئەویـ
4. ركابەریـــی نامەشـــرووعی حزبـــی و سیاســـەتی 
موزایـــەدە، بوونـــە هـــۆی دوورخســـتنەوەی پرەنســـیپی 
)یەكســـانیی هـــەل(ی نێـــوان هاووڵاتیـــان، لـــە كاتێكـــدا 
ـــەكان لەســـەر پۆســـتە  ـــوان حزب ـــی نێ ـــوو ركابەری ـــە دەب ك
سیاســـییە گرنگـــەكان بووایـــە، بـــەڵام گەیشـــتە هەمـــوو 
ئینتیمـــای  كـــە  شـــێوەیەك  بـــە  وەزیفییـــەكان،  پلـــە 
حزبـــی، یـــان تەزكیـــەی حزبـــی پێـــوەرە كـــە بـــۆ ئـــەو 

پلـــە وەزیفییانـــە پشـــتی پـــێ دەبەســـترێت.
5. پشـــت نەبەســـتن بـــە پرەنســـیپی دانانـــی )كەســـی 
ــی  ــەش ئەنجامـ ــە ئەمـ ــیاو( كـ ــوێنی شـ ــە شـ ــیاو لـ شـ
ركابەریـــی نـــاڕەوا و لەدەســـتدانی پێـــوەرە بابەتییـــەكان 
بـــوو لـــە هەڵبژاردنـــی كادیـــری وەزیفـــی، هەنـــدێ 
پڕكردنـــەوەی  بـــۆ  نییـــە  شـــیاوی  كادیـــری  حـــزب 
پلـــە وەزیفییـــەكان، بۆیـــە دەبینیـــن كـــە هەندێـــك جـــار 
پـــڕ  پۆســـتەكان  ناكارامـــە  و  نەشـــیاو  كەســـی  بـــە 
ــیاو و  ــی شـ ــیان كەسـ ــی دیكەشـ ــەوە، هەندێكـ كراونەتـ
ــی  ــدی و بەرژەوەندیـ ــەڵام پەیوەنـ ــە، بـ ــان هەیـ بەتوانایـ
كەســـی بوونەتـــە هـــۆی ئـــەوەی كـــە پشـــكی خۆیـــان 
لـــەو پلـــە وەزیفییانـــە بەوانـــە پڕبكەنـــەوە كـــە تەزكیـــە 
دەكرێـــن، تاكـــو بـــە حوكمـــی پەیوەندیـــی تایبەتـــی 

ــتانە. ــەو پۆسـ ــە ئـ بگەنـ
هەرێمـــی  ئێســـتای  بارودۆخـــی  ســـەرجەم   .6
نێـــوان  ناوخۆییەكانـــی  پەیوەندییـــە  و  كوردســـتان 
ـــی  ـــە هـــۆی نەبوون ـــەكان كـــە باســـمان كـــرد، بوونەت حزب
گرنگتریـــن بنەمـــای دەوڵەتی یاســـا، ئەویش پرەنســـیپی 
)لێپرســـینەوە و پاداشـــتی دادپەروەرانە(یـــە، زۆرجـــار 
ـــییەوە  ـــای سیاس ـــی و ئینتیم ـــی حزب ـــۆی پەیوەندی بەه

چەسپاندنی مافە بنەڕەتییەكانی 
هاووڵاتیان لە دەستووردا، یان 

ئاماژەكردن بۆ گەڵاڵەنامە و 
پەیماننامە نێودەوڵەتییەكانی 
تایبەت بە مافەكانی مرۆڤ لە 
دەستوور و یاساكان بەس نین، 
ئەگەر لە كردارە ستەمكارەكانی 

دەسەڵات نەپارێزدرێن

هەتا ئێستا كولتووری یەكدی 
قبووڵكردن و پێكەوەژیانی 

ئاشتییانە و ركابەریی 
سیاسیی مەدەنی نەچەسپیوە و 

شۆڕنەبۆتەوە بۆ بنكەكانی حزبە 
كوردستانییەكان و نەگەیشتۆتە 
ئەو ئاستەی كە پێویستە بیگاتێ

تەواونەبوونی قۆناغی گواستنەوە 
لە شەرعییەتی شۆڕشگێڕی بۆ 

قۆناغی شەرعییەتی دەستووری، 
یان یاسایی هۆكارێكە بۆ 

دواخستنی پڕۆسەی دامەزراندنی 
دەوڵەتۆكەیەكی یاسایی لە 

كوردستانی عێراقدا



ـی
سـ
ـــا
سیـ

ژمارە )1253(  202020/2/4

ـی
سـ
ـــا
سیـ

چاوپۆشـــی لـــە خراپـــەكار دەكرێـــت، هەروەهـــا ئـــەو 
ـــە  ـــت نیی ـــایانی پاداش ـــە ش ـــت ك ـــت دەكرێ ـــە پاداش كەس
و لـــە یەكێكـــی دیكـــە بـــە باشـــتر دادەنرێـــت لەبـــەر 

ــان هـــۆ. هەمـ
ـــەڵام مـــن گەشـــبینم  ـــەی پێشـــوو، ب ســـەرباری ئەوان
بـــەوەی كـــە دەوڵەتـــی یاســـا دێتـــەدی، چونكـــە ئـــەو 
شـــتە نەرێنییانـــەی باســـمان كـــردن بەشـــێكیان بەســـەر 
و  بـــارودۆخ  حوكمـــی  بـــە  ســـەپێندراوە،  هەرێمـــدا 
ــی،  ــان دەرەكـ ــی یـ ــار، چ ناوخۆیـ ــی گوشـ هەلومەرجـ
كاراكردنـــی  بـــە  پێویســـتی  دیكـــەش  بەشـــێكی 
بـــەو  كاركـــردن  هەروەهـــا  هەیـــە،  دامەزراوەكانـــەوە 
پرەنســـیپانەی ئاماژەمـــان پـــێ كـــردن، ئـــەوەی مایـــەی 
و  پەرەپێـــدان  بـــۆ  ئیرادەیـــە  بوونـــی  گەشـــبینییە 
رووبەڕووبوونـــەوەی ئـــەو هەلومـــەرج و فاكتەرانـــەی كـــە 
ـــە.  ـــەم رێگای ـــەری ســـەر ئ ـــە ئاســـتەنگ و لەمپ بوونەت
لـــە  متمانـــە  وەرگرتنـــی  لەگـــەڵ  هـــاوكات   *
پەرلەمانـــی كوردســـتان و راگەیاندنـــی بەرنامـــەی 
ـــی ســـەرۆكی  ـــەن مســـرور بارزان ـــەم لەلای كابینـــەی نۆی
زۆر  بەرنامەكـــەدا  لـــە  وەزیرانـــەوە،  ئەنجومەنـــی 
جەخـــت لـــە ســـەر ســـەروەریی یاســـا كرایـــەوە، ئایـــا 
ــدا،  ــەی نۆیەمـ ــاڵەی كابینـ ــەم چوارسـ ــاوەی ئـ ــە مـ لـ
زەمینـــەی تـــەواو بـــۆ چەســـپاندنی ســـەروەریی یاســـا 

لـــە كوردســـتاندا فەراهـــەم دەبێـــت؟
ـــەروەك  ـــەم ه ـــەی نۆی ـــن ئامانجـــی كابین - گرنگتری
ئەنجومەنـــی  ســـەرۆكی  بارزانـــی  مســـرور  بەڕێـــز 
وەزیـــران رایگەیانـــد، چەســـپاندنی ســـەروەریی یاســـایە، 
زانراویشـــە كـــە ئـــەم ئەركـــەش تەنیـــا ناكەوێتـــە ئەســـتۆی 
بەڕێـــز ســـەرۆكی وەزیـــران، بەڵكـــو بەرپرســـیارێتیی 
هـــەر ســـێ دەســـەڵاتی یاســـادانان و جێبەجێكـــردن 
ســـەرۆكایەتییەكانیانەوە  لـــە  بگـــرە  دادوەرییـــەوە  و 
هەروەهـــا  كارگێـــڕی،  بەشـــی  بچووكتریـــن  تـــا 
بـــە  پابەندبـــوون  لـــە  هاووڵاتییانـــە  بەرپرســـیارێتیی 
یاســـاكانەوە لەلایـــەك و ئاگاداركردنـــەوەی لایەنـــی 
بەرپرســـیار لـــە حاڵەتـــی پێشـــێلكاری و زێدەڕۆیـــی یاســـا 
لـــە لایەكـــی دیكـــەوە، بـــەڵام ســـەبارەت بـــە وەزارەتـــی داد 
ـــە،  ـــی هەرێم ـــە پێكهاتەیەكـــی حكومەت ـــەی ك ـــەو پێی ب
ئـــەوا بەرنامەیەكـــی بۆخـــۆی داڕشـــتووە، هیواداریـــن 
لەلایـــەن كادیرەكانـــی و بەڕێوەبەرایەتییـــە گشـــتییەكان 
داد  وەزارەتـــی  بكرێـــت.  جێبەجـــێ  بەشـــەكانیەوە  و 
بەردەوامـــە لـــە ئامادەكردنـــی دادوەر و داواكارانـــی 
گشـــتی لـــە پەیمانگـــەی دادوەریـــی ســـەر بـــە وەزارەت، 
هەوڵەكانیـــش بەردوامـــن بـــۆ بەرزكردنـــەوەی ئاســـتی 

ـــی  ـــۆ پەرەپێدان ـــا ب ـــراون، هەروەه ـــی وەرگی ـــەی لێ ئەوان
پڕۆگرامەكانیشـــی، چونكـــە دەرچووانـــی پەیمانگاكـــە 
ـــەو پۆســـتانەی وەك دادوەر و داواكاری  ـــە حوكمـــی ئ ب
ـــەروەری و  ـــە كۆڵەكـــەی دادپ گشـــتی وەری دەگـــرن، ب
ـــەو دادپەروەرییـــە دادەنرێـــن  میكانیزمـــی وەدیهێنانـــی ئ
ــا  ــی یاسـ ــە جێبەجێكردنـ ــان بـ ــی پابەندبوونیـ ــە میانـ لـ
وێـــڕای  دروســـت،  شـــێوەیەكی  بـــە  حوكمەكانـــی  و 
داواكاری  دەزگای  كاراكردنـــی  بـــۆ  هەوڵـــدان 
و  دادی  سەرپەرشـــتیكردنی  دەزگای  و  گشـــتی 
پاڵپشـــتیكردنیان لـــە ئەركەكانیانـــدا لـــە داكۆكیكـــردن 
لـــە مافـــی گشـــتی و كاركـــردن بـــۆ ســـەلامەتیی 
جێبەجێكردنـــی یاســـا و چاودێریكردنـــی ســـەرپێچی 
و پێشـــێلكارییەكان. ســـەرباری ئەمـــەش و لەپێنـــاو 
وەدیهێنانـــی ئامانجەكانـــی وەزارەت بـــۆ چەســـپاندنی 
ســـەروەریی یاســـا و هێنانەدیـــی دادپـــەروەری، وەزارەت 
ــای وەزارەت  ــەكردنی یاسـ ــە دیراسـ ــردووە بـ ــتی كـ دەسـ
ــی  ــێوەیەی ئامانجەكانـ ــەو شـ ــی بـ ــۆ دەوڵەمەندكردنـ بـ
لـــە هەڵســـەنگاندن و  بێنێتـــەدی، هەروەهـــا رۆڵـــی 
ـــد  ـــەوەی چەن ـــە كردن ـــاكان، ئەمـــەش ب ـــی یاس پەرەپێدان
ـــەركارەكان  ـــا ب ـــەكردنی یاس ـــی دیراس ـــە ئەرك ـــێك ك بەش
و پڕۆژەكانـــی یاســـایی ئاســـان دەكـــەن، كـــە لەلایـــەن 
ـــن، هەروەهـــا  ـــی هەرێمـــەوە پێشـــكەش دەكرێ وەزارەتەكان
یاســـایی  لێژنـــەی  لـــە  وەزارەت  بەشـــداریكردنی 
ـــە  ـــەو رۆڵ ـــران، ســـەرباری ئ ـــی وەزی ـــی ئەنجومەن وەزاری
ـــە  ـــت ل ـــی شـــورا دەیگێڕێ ـــە ئەنجومەن ـــەی ك مەركەزیی
داڕشـــتنی پـــڕۆژە یاســـاییەكان و دەوڵەمەندكردنیـــان لـــە 
رووی بابەتـــی و فۆرمـــەوە، هـــاوكات ئـــەو فتوایانـــەی 
ـــی دادگای  ـــەوە دەردەچـــن، لەگـــەڵ رۆڵ ـــە ئەنجومەن ل
نێـــوان  كێشـــەكانی  یەكلاكردنـــەوەی  لـــە  ئیـــداری 
هاووڵاتیـــان و فەرمانگـــە حكوومییـــەكان، لەگـــەڵ 
رۆڵـــی ئەنجومەنـــی رێـــككاری )ئینزبـــات( تایبـــەت 
ــەران  ــوان فەرمانبـ ــەكانی نێـ ــەوەی كێشـ ــە یەكلاكردنـ بـ
و لایەنـــە حكوومییـــەكان تایبـــەت بـــەو بڕیارانـــەی 
هەوڵیـــش  دەگرێتـــەوە.  وەزیفییەكانیـــان  مافـــە 
بەردەوامـــە بـــۆ پەرەپێدانـــی كاری فەرمانگەكانـــی 
رێكخســـتنی  لەمیانـــی  پاڵپشـــتیكردنیان  و  وەزارەت 
ئەلیكترۆنـــی  شـــێوەیەكی  بـــە  كارەكانیـــان  و  ئیـــش 
لـــە  بیرۆكراتییـــەت  و  رۆتیـــن  كەمكردنـــەوەی  و 
فەرمانگاكانـــدا، هـــاوكات وەزارەت دەستپێشـــخەریی 
كـــردووە لـــە گشـــتاندنی ســـەندوقی ســـكاڵاكان بـــۆ 
و  دەنـــگ  بـــە مەبەســـتی گەیاندنـــی  هاووڵاتیـــان 

ســـكاڵاو پێشـــنیارەكانیان بـــۆ وەزارەت. 

ركابەریی نامەشرووعی حزبی 
و سیاسەتی موزایەدە، بوونە 
هۆی دوورخستنەوەی پرەنسیپی 
)یەكسانیی هەل(ی نێوان 
هاووڵاتیان، لە كاتێكدا كە 
دەبوو ركابەریی نێوان حزبەكان 
لەسەر پۆستە سیاسییە 
گرنگەكان بووایە، بەڵام گەیشتە 
هەموو پلە وەزیفییەكان، بە 
شێوەیەك كە ئینتیمای حزبی، 
یان تەزكیەی حزبی پێوەرە كە 
بۆ ئەو پلە وەزیفییانە پشتی 
پێ دەبەسترێت

هەندێ حزب كادیری شیاوی 
نییە بۆ پڕكردنەوەی پلە 
وەزیفییەكان، بۆیە دەبینین كە 
هەندێك جار بە كەسی نەشیاو 
و ناكارامە پۆستەكان پڕ 
كراونەتەوە

زۆرجار بەهۆی پەیوەندیی حزبی 
و ئینتیمای سیاسییەوە چاوپۆشی 
لە خراپەكار دەكرێت، هەروەها 
ئەو كەسە پاداشت دەكرێت 
كە شایانی پاداشت نییە و لە 
یەكێكی دیكە بە باشتر دادەنرێت 
لەبەر هەمان هۆ

 فەرسەت ئەحمەد عەبدوڵا
 لەدایكبووی:1946

 بڕوانامە: بەكالۆریۆس لە حقوق
 قۆناغەكانی كارو بەرپرسیاریەتی:

ــە وەزیفـــەی  ــادار بـ ــاش رێككەوتنـــی )11( ئـ ــاڵی 1970 پـ ــە سـ  لـ
ــەزراوە. ــە دامـ ــەری ناحیـ بەڕێوەبـ

 لـــە ســـاڵی 1970 تاكـــو 1974 وەك بەڕێوەبـــەری ناحیـــە لـــە 
ناحیەكانـــی مـــزوری بـــاڵا )شـــێروان مـــەزن( – دۆســـكی )مانگێـــش( 

ــردووە. ــل( كاری كـ ــم خەلیـ ــكان – رزگاری )ئیبراهیـ ــروە و رێـ نێـ
 لـــە ســـاڵی 1974-1975 چووەتـــە نـــاو ریزەكانی بزووتنەوەی 

ئازادیخوازیـــی كوردســـتان، بـــووە بـــە قائیمقامـــی دهـــۆك 
لـــە رێكخســـتنەكانی ئیـــدارەی شـــۆڕش.

 لـــە ســـالێ 1980 وازی لـــە وەزیفـــە هێنـــاوە و 
لـــە دهـــۆك وەك پارێـــزەر كاری كـــردووە تـــا ســـاڵی 

.1992
 لـــە 1992/5/19 وەك ئەنـــدام لـــە ئەنجومەنـــی 
نیشـــتمانیی كوردســـتان – عێـــراق هەڵبژێـــردراوە.
ئەنجومەنـــی  ســـكرتێری  وەك  لـــە1992/6/4   
نیشـــتمانی )پەرلەمـــان( و ئەندامـــی دەســـتەی 
 2013 تاكـــو  و  هەڵبژێـــردراوە  ســـەرۆكایەیی 
هەڵبژاردنـــی  خولـــی  ســـێ  بـــۆ  بـــوو  بـــەردەوام 
زۆربـــەی  لـــە  و  كوردســـتان  پەرلەمانـــی 
ــان  ــریعی و قانوونیـــی پەرلەمـ چالاكییەكانـــی تەشـ

بـــووە. بەشـــدار 
كۆنگـــرەی  لـــە  بەشـــداری   2002 ســـاڵی  لـــە   

كـــردووە. لەنـــدەن  لـــە  ئۆپۆزســـیۆن 
 لـــە ســـاڵی 2002 ئەندامـــی داڕشـــتنی رەشنووســـی 

پـــڕۆژەی دەســـتووری هەرێمـــی كوردســـتان و ئەندامـــی 
ــووە. ــش بـ ــتووری عێراقیـ ــڕۆژەی دەسـ ــتنی پـ داڕشـ

ـــی  ـــی ئالییەت ـــی دانان ـــاڵی 2003 ئەندامـــی ئەنجومەن ـــە س  ل
ـــە بەغـــدا. ـــووە ل ـــراق ب ـــی نیشـــتمانیی عێ ـــی ئەنجومەن هەڵبژاردن

 لـــە ســـاڵی 2004 بـــۆ چەنـــد مانـــگ بەشـــدار بـــووە لـــە 
كۆبوونەوەكانـــی )مجلـــس الحكـــم( وەك یاریـــدەدەر لەگـــەڵ شـــاندی 
پارتـــی لـــە ئەنجومەنـــی حوكـــم بـــە ســـەرۆكایەتیی جەنابـــی ســـەرۆك 
ــی  ــە لیژنەكانـ ــردووە لـ ــتانی كـ ــی كوردسـ ــی و نوێنەرایەتیـ بارزانـ

ئەنجومـــەن.
 لـــە ســـاڵی 2006-2008 ســـەرۆكی لیژنـــەی پێداچوونـــەوەی 

پـــڕۆژەی دەســـتووری هەرێمـــی كوردســـتانی بـــووە.
 لـــە 2015 تاكـــو ئێســـتا وەك راوێـــژكار لـــە بابەتەكانـــی دەســـتووری 

و فیدڕاڵی یارمەتی حكومەتی هەرێمی كوردســـتان دەدات.

مسرور بارزانی بڕیاری 
داوە مۆنۆپۆڵ لە ئابووریی 

كوردستاندا نەمێنێت

هەزار پڕۆژەی گەورە رادەگەیەنین و 
445 پڕۆژەیان بۆ پیشەسازیی گەورە و 

مامناوەند و بچووك تەرخان كراون

د. محەمەد شوكری
سەرۆكی دەستەی وەبەرهێنانی كوردستان بۆ گوڵان:

وەبەرهێنان و بەگەڕخستنی 
سەرمایەگوزاری لە هەرێمی 
كوردستاندا دەبێت بارقورسی 
لەسەر حكومەت كەم بكاتەوە، 
نەك بەپێچەوانەوە

لەو ماوە كەمەی دەستبەكاربوونی 
كابینەی نۆیەم، چەندین كەس 
و كەیسی جۆراوجۆر رادەستی 
پۆلیس و دادگاكان كراون و 
كەسانێك دەستگیركراون كە تا 
دوێنێ بوو، خۆیان لە سەرووی 
یاساوە دادەنا

ســـەرۆك  بارزانـــی  مســـرور  كۆبوونەوەكـــەی   *
گـــەورە  لەگـــەڵ  كوردســـتان  هەرێمـــی  وەزیرانـــی 
وەبەرهێنەرانـــی ناوخـــۆ و ســـەرمایەدارانی كوردســـتان 
ئـــەو  گرنگترینـــی  ئایـــا  بـــوو؟  گرنـــگ  تاچەنـــد 
تەوەرانـــەی لـــەو كۆبوونەوەیـــەدا بـــاس كـــران، چـــی 

بـــوون؟
- كۆبوونەوەكـــەی رێـــزدار مســـرور بارزانـــی ســـەرۆك 
وەزیرانـــی هەرێمـــی كوردســـتان و جێگرەكـــەی لەگـــەڵ 
ســـەرمایەدارانی  و  ناوخـــۆ  وەبەرهێنەرانـــی  گـــەورە 
گرنگـــی  كۆبوونەوەیەكـــی  دوای  لـــە  كوردســـتان 
بـــاڵای  ئەنجومەنـــی  لەگـــەڵ  كـــە  دێـــت،  دیكـــە 
ئابووریـــی هەرێمـــی كوردســـتان ئەنجامـــی دابـــوو، 
تێیـــدا بارودۆخـــی ئێســـتای هەرێمـــی كوردســـتان و 
ئابـــووری  گەشـــەپێدانی  پێویســـتی  میكانیزمـــی 
جەنابیـــان  كۆبوونەوەیـــەی  ئـــەم  كـــران،  تاوتـــوێ 
بەهێزبوونـــی  بـــۆ  راددەبـــەدەری  لـــە  گرنگییەكـــی 
رێـــڕەوی  راســـتكردنەوەی  و  كوردســـتان  ئابووریـــی 
وەبەرهێنـــان لـــە هەرێمـــی كوردســـتان هەبـــوو، ســـەرۆكی 
حكومەتـــی هەرێمـــی كوردســـتان لـــەو كۆبوونەوەیـــەدا 
ـــی ســـەرەكی كـــرد: ـــە دوو خاڵ ـــە راشـــكاوی باســـی ل ب
1. وەبەرهێنـــان و بەگەڕخســـتنی ســـەرمایەگوزاری 
لـــە هەرێمـــی كوردســـتاندا دەبێـــت بارقورســـی لەســـەر 
بەپێچەوانـــەوە،  نـــەك  بكاتـــەوە،  كـــەم  حكومـــەت 
ــن  ــان دابیـ ــۆ گەنجـ ــی كار بـ ــت هەلـ ــان دەبێـ وەبەرهێنـ

ــی  ــی بەرژەوەندیـ ــاوی خزمەتـ ــە پێنـ ــارە لـ ــكات و پـ بـ
گشـــتیدا بەگەڕبخرێـــت و كار و كاســـبی لـــە هەرێمـــدا 

زۆر بـــكات.
كوردســـتان  وەبەرهێنەرانـــی  ســـەرجەم  دەبێـــت   .2
رێنماییەكانـــی  و  راســـپاردە  و  یاســـا  پابەنـــدی 
حكومـــەت بـــن و خۆیـــان لـــە بەرتیـــل و بەخشـــینی 
پابەنـــدی  و  بگـــرن  بـــەدوور  گەندەڵـــی  و  دیـــاری 

بـــن.  خۆیـــان  گەلـــی  خزمەتكردنـــی  رێبـــازی 
بەمـــەش حكومەتـــی هەرێمـــی كوردســـتان دەتوانێـــت 
لـــە ماوەیەكـــی نزیكـــدا ببێتـــە خاوەنـــی ئابوورییەكـــی 
و  بـــن  ســـودمەند  تێیـــدا  هەمـــووان  كـــە  بەهێـــز، 
هەلێكـــی كاری زۆر بـــۆ دەرچووانـــی زانكـــۆكان و 
ـــی  ـــواری دارای ـــت و ب ـــن بكرێ گەنجـــان بەگشـــتی دابی
و ئابووریـــی هەرێمیـــش بەهێـــز بێـــت، ئـــەم كابینەیـــە 
ئـــەو ئیرادەیـــەی تێدایـــە كـــە گەندەڵـــكاران و هەمـــوو 
ــكات  ــینەوە بـ ــا و لێپرسـ ــتی یاسـ ــانە رادەسـ ــەو كەسـ ئـ
و  دەكـــەن  بەرژەوەندیـــی گشـــتی  بـــە  گەمـــە  كـــە 
دەســـتیان لەگەندەڵیـــدا هەیـــە، لـــەو مـــاوە كەمـــەی 
و  كـــەس  كابینەكەشـــدا چەندیـــن  دەســـتبەكاربوونی 
ــس و دادگاكان  ــتی پۆلیـ ــۆر رادەسـ ــی جۆراوجـ كەیسـ
ــێ  ــا دوێنـ ــە تـ ــتگیركراون كـ ــانێك دەسـ ــراون و كەسـ كـ
بـــوو، خۆیـــان لـــە ســـەرووی یاســـاوە دادەنـــا. تەوەرێكـــی 
دیكـــەی كۆبوونەوەكـــە تایبـــەت بـــوو بـــە پاڵپشـــتی 
هەرێمـــی  حكومەتـــی  ســـەرۆكی  پشـــتگیریی  و 

هەفتـــەی رابـــردوو مســـرور بارزانـــی ســـەرۆكی حكومەتـــی هەرێمـــی كوردســـتان لەگـــەڵ گـــەورە ســـەرمایەدار 
ـــی  ـــی هەرێم ـــە حكومەت ـــدرا ك ـــدا راگەیەن ـــەو كۆبوونەوەیەش ـــووەوە، ل ـــتان كۆب ـــی كوردس ـــی هەرێم و وەبەرهێنەران
كوردســـتان بـــە نیـــازە هـــەزار پـــڕۆژەی گـــەورەی وەبەرهێنـــان لـــە سەرانســـەری هەرێمـــی كوردســـتان رابگەیەنێـــت، 
لـــەو ژمارەیـــەش 445 پڕۆژەیـــان بریتیـــن لـــە پـــڕۆژەی پیشەســـازیی گـــەورە و مامناوەنـــد و بچـــووك، بەشـــەكەی 
دیكەشـــی تەرخـــان كـــراوە بـــۆ بوارەكانـــی بایەخـــدان بـــە پەرەپێدانـــی كەرتـــی كشـــتوكاڵ و چەندیـــن پـــڕۆژەی گـــەورە 
ـــتوگوزار  ـــی گەش ـــی كەرت ـــۆ پەرەپێدان ـــڕۆژەی گـــەورەش ب ـــن پ ـــراون، چەندی ـــادە ك ـــۆ كێڵگـــەی هاوچـــەرخ ئام ب
ماســـتەرپلانی بـــۆ ئامـــادە كـــراوە و لـــە ئایندەیەكـــی نزیكـــدا رادەگەیەندرێـــت، هـــاوكات لەگـــەڵ ئـــەم وەرچەرخانـــە 
گرنگـــە لـــە بـــواری وەبەرهێنـــان لـــە هەرێمـــی كوردســـتان، دەســـتەی وەبەرهێنـــان پـــڕۆژەی هەمواركردنـــەوەی 
یاســـای وەبەرهێنانـــی كوردســـتانی هەمـــوار كردۆتـــەوە و پێشكەشـــی ئەنجومەنـــی وەزیرانـــی كـــردووە، بـــۆ ئـــەوەی 
بنێردرێتـــە پەرلەمـــان و هەمواركردنـــی پەســـەند بكرێـــت، بـــۆ قســـەكردن لەســـەر ئـــەم وەرچەرخانـــە گەورەیـــەی 
بـــواری وەبەرهێنـــان و هەمواركردنـــەوەی یاســـای وەبەرهێنـــان، ئـــەم دیمانـــە تایبەتەمـــان لەگـــەڵ د.محەمـــەد 
شـــوكری ســـەرۆكی دەســـتەی وەبەرهێنـــان لـــە كوردســـتان ئەنجامـــدا و بەمجـــۆرە وەڵامـــی پرســـیارەكانی گوڵانـــی 

وەبەرهێنان دەبێت هەلی كار بۆ 
گەنجان دابین بكات و پارە لە 
پێناوی خزمەتی بەرژەوەندیی 
گشتیدا بەگەڕبخرێت و كار و 
كاسبی لە هەرێمدا زۆر بكات

دەبێت سەرجەم وەبەرهێنەرانی 
كوردستان پابەندی یاسا و 
راسپاردە و رێنماییەكانی 

حكومەت بن و خۆیان لە بەرتیل 
و بەخشینی دیاری و گەندەڵی 

بەدوور بگرن و پابەندی رێبازی 
خزمەتكردنی گەلی خۆیان بن

ئەم كابینەیە ئەو ئیرادەیەی 
تێدایە كە گەندەڵكاران و هەموو 

ئەو كەسانە رادەستی یاسا و 
لێپرسینەوە بكات كە گەمە بە 
بەرژەوەندیی گشتی دەكەن و 
دەستیان لەگەندەڵیدا هەیە

لە سیستەمی نوێی جیهاندا 
هیچ وڵاتێك نییە كە گرنگی 

بە وەبەرهێنەرانی بیانی 
و راكێشانی سەرمایەدارانی 

بیانی نەدات، چونكە لە رووی 
ئابووریی و دارایی و شارەزایی و 
پەیوەندییە نێودەوڵەتییەكانەوە 

ئەم وەبەرهێنانە بیانییانە 
گرنگن

كاری  كـــە  وەبەرهێنەرانـــەی  ئـــەو  بـــۆ  كوردســـتان 
بـــۆ میللەتەكەیـــان  گـــەورە و ســـتراتیژی و جـــوان 
بـــۆ  ئاســـانكاری  حكومەتیشـــە  ئەركـــی  دەكـــەن، 
وەبەرهێنـــەران لـــە دامودەزگاكانـــی حكومـــەت بـــكات 
و رۆتیـــن نەهێڵدرێـــت و ســـەقامگیری و ئارامیـــی 
بـــۆ  لەبارتـــر  زەمینەیەكـــی  و  بپارێزێـــت  هەرێـــم 
وەبەرهێنـــەران لـــە ســـەرجەم كەرتـــەكان دابیـــن بـــكات و، 
ـــزدار ســـەرۆك  ـــكات، رێ ـــۆ ب ئاســـانكاریی پێویســـتیان ب
وەزیرانـــی هەرێـــم لـــە نزیكـــەوە گوێبســـتی هەمـــوو 
پێشـــنیار و بۆچوونـــەكان بـــوون و خاڵـــە نێگەتیـــڤ 
و لاوازەكانـــی كاركردنیـــش خرانـــەڕوو، كـــە بوونەتـــە 
ــتەنگی  ــت و ئاسـ ــن گرفـ ــەوەی چەندیـ ــۆی كەوتنـ هـ
بـــەردەم كاركردنـــی وەبەرهێنـــەران و وەڵامـــی تێبینـــی 
لـــەو  هـــەر  دانـــەوە،  و سەرنجەكانیشـــی  پرســـیار  و 
ـــەدا ســـەرۆكی حكومـــەت جەختـــی لەســـەر  كۆبوونەوەی
گرنگیـــی پلانێكـــی زانســـتی ئابـــووری كـــردەوە، كـــە 
یەكەمیـــان:  بێـــت،  تێـــدا  ســـەرەكیی  مەرجـــی  دوو 
رەچـــاوی پێداویســـتیی هەرێمـــی كوردســـتان بـــكات، 
دووەمیـــان: لـــە چوارچێـــوەی بەرژەوەندیـــی گشـــتیدا 
بێـــت، چونكـــە هەروەكـــو بەڕێزیـــان ئاماژەیـــان پـــێ 
كـــرد، پێویســـتە وەبەرهێنـــان هەلـــی كار بـــۆ گەنجـــان 
كوردســـتان  زانكۆكانـــی  دەرچووانـــی  و  بەگشـــتی 
بەتایبەتـــی دابیـــن بـــكات، كاتێكیـــش بـــە روونـــی 
بەگەڕخســـتنی  »لـــە  گـــوت:  بەوەبەرهێنەرانـــی 
وەبەرهێنانـــدا گرنگـــی بـــە دۆزینـــەوەی هەلـــی كار بـــۆ 
لاوانـــی كوردســـتان بـــدەن« مەبەســـتی بـــوو وەبەرهێنـــان 
لـــە هەرێمـــی كوردســـتاندا لـــە پێنـــاو بەرژەوەندیـــی 
گشـــتی و ئاوەدانكردنـــەوەی وڵات و باشـــبوونی بـــار 
و بژێویـــی ژیانـــی تاكەكانـــی نـــاو كۆمەڵگـــە بێـــت.
* دیـــارە وەك زانـــراوە، دوای ئـــەوەی ســـەرۆكی 
وەبەرهێنـــەران  لەگـــەڵ  كۆبوونـــەوەی  حكومـــەت 
بڕیـــارە  وا  دا،  ئەنجـــام  ناوخـــۆ  ســـەرمایەدارانی  و 
وەبەرهێنەرانـــی  لەگـــەڵ  دیكـــە  كۆبوونەوەیەكـــی 
نێودەوڵەتییەكانیـــش  كۆمپانیـــا  گـــەورە  و  بیانـــی 
ئەنجـــام بدرێـــت، ئایـــا ئـــەم كۆبوونەوەیـــە كـــەی ئەنجـــام 

دەدرێـــت؟
كوردســـتان  هەرێمـــی  حكومەتـــی  ســـەرۆكی   -
ـــی  ـــە وەبەرهێنەران ـــەرەتا گرنگـــی ب ـــوو س ـــتی ب مەبەس
ــەڵام  ــدات، بـ ــتان بـ ــەرمایەدارانی كوردسـ ــۆ و سـ ناوخـ
گرنگـــی بـــە راكێشـــانی وەبەرهێنەرانـــی بیانییـــش 
دەدەیـــن، هەروەكـــو چـــۆن لـــە سیســـتەمی نوێـــی جیهانـــدا 
ـــی  ـــە وەبەرهێنەران ـــە كـــە گرنگـــی ب ـــك نیی هیـــچ وڵاتێ

ـــەدات،  ـــی ن ـــەرمایەدارانی بیان ـــانی س ـــی و راكێش بیان
ـــارەزایی  ـــی و ش ـــی و دارای ـــە رووی ئابووری چونكـــە ل
و پەیوەندییـــە نێودەوڵەتییەكانـــەوە ئـــەم وەبەرهێنانـــە 
ـــە بەروارێكـــی نزیكـــدا  ـــارە ل ـــە گرنگـــن، وا بڕی بیانییان
لەگـــەڵ  كوردســـتان  هەرێمـــی  وەزیرانـــی  ســـەرۆك 
ئـــەو وەبەرهێنـــەرە بیانییانـــە و گـــەورە كۆمپانیاكانـــی 
نێودەوڵەتییـــش گفتوگـــۆ بـــكات، كـــە لـــە كوردســـتان 
كوردســـتان  هەرێمـــی  و  دەكـــەن  وەبەرهێنـــان  كاری 
ســـوودی زۆریـــان لـــێ وەردەگرێـــت. هەروەهـــا لـــە 
ئێســـتادا ســـەرۆكی حكومەتـــی هەرێمـــی كوردســـتان 
ـــتان  ـــۆی كوردس ـــی ناوخ ـــی وەبەرهێنەران ـــت هان دەیەوێ
بـــدات، كـــە وەبەرهێنـــان لـــە دەرەوەی وڵات نەكـــەن و 
ــەن،  ــەڕ بخـ ــتان بەگـ ــاو كوردسـ ــە نـ ــەرمایەكانیان لـ سـ
بەتایبەتـــی كـــە لـــەم كابینەیـــەدا ئیرادەیەكـــی بەهێـــز 
هەیـــە و هانـــی وەبەرهێنـــەران دەدات بـــۆ كاركـــردن 
لـــەم  پـــڕۆژە گـــەورە و ســـتراتیژییەكان، هـــەر  لـــە 
بارەیـــەوە ســـەرۆكی حكومەتـــی هەرێمـــی كوردســـتان 
رەزامەنـــدی دا، تاوەكـــو لەگـــەڵ كۆمپانیـــا بیانییـــەكان 

ــەوە.  كۆببێتـ
* باســـی ئـــەوە دەكرێـــت كـــە لـــە چەنـــد رۆژی 
داهاتـــوودا پلانێكـــی ســـتراتیژی بخرێتـــە روو، كـــە 
لـــە سەرانســـەری  پـــڕۆژەی گـــەورە  تێیـــدا هـــەزار 
ئـــەم  بزانیـــن  دەكرێـــت  رابگەیەندرێـــت،  كوردســـتان 
پرۆژانـــە چیـــن و لـــە چ بوارێكـــدا جێبەجـــێ دەكرێـــن؟
پلانێكـــی  كوردســـتان  وەبەرهێنانـــی  دەســـتەی   -
20 ســـاڵەی هەیـــە و بەپێـــی ئـــەو بەرنامـــەو پـــلان و 
ــەدا  ــەم كابینەیـ ــە لـ ــت كـ ــە بێـ ــەنگاندنانەی ئێمـ هەڵسـ
كـــە  بێـــت  هەڵســـەنگاندنە  ئـــەو  بەپێـــی  و  هەیـــە 
كابینەكـــەدا  كاركردنـــی  رۆژی   100 مـــاوەی  لـــە 
بەدەســـتهاتووە، ئـــەوا بـــە تەئكیـــد لەمـــاوەی تەنیـــا دوو 
ســـاڵدا كوردســـتان لـــە بـــواری وەبەرهێنانـــدا بازێكـــی 
ـــەوە  ـــارەی وەبەرهێنان ـــە رووی قەب گـــەورە دەدات، چ ل
بێـــت، یـــان لـــە رووی جۆراوجۆركردنـــی وەبەرهێنـــان، 
ــتە ســـەرۆكی حكومەتـــی هەرێمـــی  بـــۆ ئـــەم مەبەسـ
ــتان  ــە كورسـ ــان لـ ــتراتیژیەتی وەبەرهێنـ ــتان سـ كوردسـ
دەگۆڕێـــت، ئەگەرچـــی لـــە چەنـــد ســـاڵی رابردووشـــدا 
ـــەڵام بەهـــۆی  ـــاش و گـــەورە ئەنجـــام دراون، ب كاری ب
دارایییـــەوە زۆربـــەی  قەیرانـــی  داعـــش و  شـــەڕی 
ئێســـتا  راوەســـتابوون،  وەبەرهێنـــان  پڕۆژەكانـــی 
ـــت  ـــتان دەیەوێ ـــی كوردس ـــی هەرێم ـــەرۆكی حكومەت س
لـــە دەرەوەی  ئـــەو ســـەرمایەدارەی كوردســـتان كـــە 
هەرێـــم وەبەرهێنانـــی هەیـــە، بیگەڕێنێتـــەوە ناوخـــۆی 

ـــت. ســـەبارەت  ـــی ســـوودمەند بێ ـــم و خەڵكیـــش لێ هەرێ
ــە  ــش كـ ــەی وەبەرهێنانیـ ــڕۆژە گەورەیـ ــەزار پـ ــەو هـ بـ
ئەنجـــام  كوردســـتان  هەرێمـــی  سەرانســـەری  لـــە 
دەدرێـــت، لەســـەر راســـپاردەی ســـەرۆكی حكومەتـــی 
ســـاڵی  ئابـــی  مانگـــی  لـــە  كوردســـتان  هەرێمـــی 
بـــۆ  ســـتراتیژین  پلانێكـــی  ســـەرقاڵی  رابـــردووەوە 
رێكخســـتنەوەی ئـــەو وەبەرهێنانـــە نوێیانـــەی كـــە لـــە 
ـــد قۆناغێـــك  ـــە چەن ـــەم كارەش ب ـــوودا دەكرێـــت، ئ داهات
هەمـــوو  پلانـــی  داوای  یەكـــەم:  قۆناغـــی  كـــراوە. 
وەزارەت و پارێـــزگاكان و قایمقامیـــەت و تـــا ئاســـتی 
گوندەكانمـــان كـــردووە و هەمـــووی هاتۆتـــە لامـــان 
و لەچوارچێـــوەی ماســـتەرپلانێكدا رێكخراوەتـــەوە و 
لەمـــاوەی دوو هەفتـــەدا ماســـتەرپلانی وەبەرهێنـــان لـــە 
ـــاری لەســـەر  ـــن و بڕی هەرێمـــی كوردســـتان رادەگەیەنی
دەدرێـــت و دەنێردرێتـــە ئەنجومەنـــی بـــاڵای وەبەرهێنـــان 
و بەهەرســـێ زمانـــی كـــوردی و عەرەبـــی و ئینگلیـــزی 
ئـــەو  بەشـــێكی  دووەم:  قۆناغـــی  بڵاودەكرێتـــەوە. 
پرۆژانـــەی كـــە 1000 پـــڕۆژەی گـــەورەن داوامـــان 
ـــەن،  ـــان بك ـــۆ تەرخ ـــان ب ـــردووە، زەوی ـــەكان ك ـــە وەزارەت ل
هەندێـــك شـــوێنیش هەیـــە زەوی بـــۆ تەرخـــان كـــراوە، بـــۆ 
ـــاڵ،  ـــە چەمچەم ـــەك ل ـــتكردنی كارگەی ـــە دروس نموون
یـــان لـــە بامەڕنـــێ، یـــان لـــە زاخـــۆ و شـــوێنەكانی 
دیكـــە، ئەمانـــە تەنیـــا پرۆپۆزەڵـــی بـــۆ ئامـــادە دەكرێـــت 
و بانگـــەوازی بـــۆ دەكرێـــت و رادەگەیەندرێـــت بـــۆ 
وەبەرهێنـــەران تاوەكـــو كـــێ ئامادەیـــی تێـــدا بـــوو، 
ـــەو 1000  ـــكات. ل ـــە ب ـــی پڕۆژەك ـــە ئیجرائات دەســـت ب
پڕۆژەیـــە نزیكـــەی 445 پـــڕۆژەی لـــە ســـێكتەری 
و  بچووكـــن  و  مامناوەنـــد  و  قـــورس  پیشەســـازیی 
بەشـــێكی زۆری بـــۆ پیشەســـازیی خۆراكـــی تەرخـــان 
لـــە  ئـــەوەی  دانـــراوە  وا  بەرنامەیـــەدا  لـــەو  كـــراوە، 
ــازاڕی هەبێـــت، بـــە  ــتان بەرهـــەم بهێنێـــت و بـ كوردسـ
خـــۆراك و جلوبەرگـــەوە لێـــرە بەرهەمـــی دەهێنیـــن، 
ـــی كوردســـتان  ـــە پەرلەمان لەلایەكـــی دیكـــەوە ئێســـتا ل
ســـەرقاڵی ئامادەكردنـــی یاســـای پاراســـتنی بەرهەمـــی 
خۆماڵیـــن كـــە رۆڵ و گرنگییەكـــی راددەبـــەدەری بـــۆ 
پەرەپێدانـــی پیشەســـازیی ناوخۆیـــی هەیـــە، لەلایەكـــی 
زۆری  بەشـــێكی  پڕۆژەیـــە   1000 لـــەو  دیكـــەوە 
ــراوە،  ــان كـ ــەرخ تەرخـ ــەی هاوچـ ــڕۆژەی كێڵگـ ــۆ پـ بـ
لەمـــەدا خـــودی جەنابـــی وەزیـــری كشـــتوكاڵ زۆر 
هاوكارمانـــە و لـــە مـــاوەی داهاتـــوودا كاری بـــاش و 
ـــی  ـــە پڕۆژەكان ـــەبارەت ب ـــا س ـــت، هەروەه گـــەورە دەكرێ
گەشـــتوگوزاریش بـــە هـــاوكاری لەگـــەڵ دەســـتەی 

گەشـــتوگوزاردا بـــە دەیـــان پـــڕۆژەی گەشـــتیاری 
ماســـتەرپلان و نەخشـــەو زەوی بـــۆ دانـــراوەو تەنیـــا 
راگەیانـــدن و جێبەجێكردنـــی مـــاوە، لـــە قـــەزای دووكان 
و چیـــای ســـەفین و پارێـــزگای دهـــۆك و ناوچـــە 
ـــڕۆژەی  ـــن پ ـــتان چەندی ـــی دیكـــەی كوردس جیاجیاكان
ـــە  ـــراون. ســـەرۆكی حكومـــەت داوای ل جۆراوجـــۆر دان
وەبەرهێنەرانـــی ناوخـــۆی خۆمـــان كـــرد ئـــەم پرۆژانـــە 
لـــە هەرێمـــی كوردســـتان جێبەجـــێ بكـــەن. لەمەشـــدا 
هەرێمـــی  وەزیرانـــی  ســـەرۆك  راســـپاردەی  لەســـەر 
كوردســـتان پڕۆژەكانمـــان لـــە ســـەرجەم پارێزگاكانـــی 
كوردســـتان و ناوچـــە و دەڤەرەكانـــدا دابـــەش كـــردووە، 
هـــەر لـــە زاخـــۆوە تاوەكـــو گەرمیـــان و پارێـــزگای 
هەڵەبجـــە، هەڵبەتـــە لـــەم پڕۆژانـــەدا ســـوود لـــە پلانـــی 
ســـوودی  وەرگیـــراوە.  وەبەرهێنـــەران  و  وەزارەتـــەكان 
ئـــەم پڕۆژانـــە هـــەر ئـــەوە نییـــە كـــە وەرچەرخانێكـــی 
ــەوەی زۆر  ــان و بووژانـ ــی وەبەرهێنـ ــە كەرتـ ــەورە بـ گـ
لـــە كوردســـتان  لـــە ســـێكتەرەكان دەات، بەڵكـــو وا 
دەكات، پشـــت بەخـــۆی ببەســـتێت، ئەمـــە جگـــە لـــە 
دابینكردنـــی ســـەدان هەلـــی كار و بەگەڕخســـتنی 
ـــان كاســـب  ـــۆ دەی ـــازاڕی ناوخـــۆ و دۆزینـــەوەی كار ب ب

و پیشـــەوەر و بەڵێنـــدەری جۆراوجـــۆر. 
رژێمـــی  رووخانـــی  دوای  ئـــەوەی  لەگـــەڵ   *
دەســـتووری  پەســـەندكردنی  و  عێـــراق  پێشـــووی 
لەلایـــەن  وەبەرهێنـــان  یاســـای  دەركردنـــی  عێـــراق، 
یاســـا  لـــە  بـــوو  یەكێـــك  پەرلەمانـــی كوردســـتانەوە 
گرنگـــەكان بـــۆ كردنـــەوە و دەســـتپێكردنی پرۆســـەی 
پەرەپێـــدان لـــە رێگـــەی وەبەرهێنانـــەوە، بـــەڵام هـــەر 
ـــواری  ـــە ب ـــەوە كـــرا كـــە ئێمـــە ل ـــە ســـەرەتاوە هەســـت ب ل
وەبەرهێنـــان كـــەم ئەزموونیمـــان پێـــوە دیـــار بـــوو، ئـــەم 
ـــە یاســـاكەوە  ـــە ســـەرەتاوە ب ـــەر ل ـــەش ه ـــەم ئەزموونیی ك
دیـــار بـــوو، ئێـــوە وەك ســـەرۆكی دەســـتەی وەبەرهێنـــان، 

چ خوێندنەوەیەكتـــان بـــۆ یاســـاكە هەیـــە؟
هەرێمـــی  حكومەتـــی  وەبەرهێنانـــی  یاســـای   -
دەرچـــوو،   2006 ســـاڵی  لـــە  كـــە  كوردســـتان 
پێویســـتییەكی ئـــەو ســـەردەمە بـــوو بـــۆ پاڵپشـــتیكردنی 
راكێشـــانی  و  فراوانكـــردن  و  تایبـــەت  كەرتـــی 
وەبەرهێنـــان بـــۆ نـــاو هەرێمـــی كوردســـتان، بـــەڵام 
دەرچوونـــی  ســـەر  بـــە  ســـاڵ   15 نزیكـــەی  دوای 
ئـــەو یاســـایەدا و لەگـــەڵ گۆڕانكارییـــە خێراكانـــی 
ئابووریـــی  و  سیاســـی  واقیعـــی  و  ســـەردەمەكە 
ـــوازن  ـــەوە دەخ ـــە ئ ـــوو ئەمان ـــراق، هەم ـــتان و عێ كوردس
ـــە یاســـاكەدا، هەنـــگاوی  ـــن ب كـــە چاوخشـــاندنەوە بكەی

سەرۆكی حكومەتی هەرێمی 
كوردستان دەیەوێت ئەو 
سەرمایەدارەی كوردستان كە لە 
دەرەوەی هەرێم وەبەرهێنانی 
هەیە، بیگەڕێنێتەوە ناوخۆی 
هەرێم و خەڵكیش لێی 
سوودمەند بێت

لە ئێستادا سەرۆكی حكومەتی 
هەرێمی كوردستان دەیەوێت 
هانی وەبەرهێنەرانی ناوخۆی 
كوردستان بدات، كە وەبەرهێنان 
لە دەرەوەی وڵات نەكەن و 
سەرمایەكانیان لە ناو كوردستان 
بەگەڕ بخەن

لەماوەی تەنیا دوو ساڵدا 
كوردستان لە بواری 
وەبەرهێناندا بازێكی گەورە 
دەدات، چ لە رووی قەبارەی 
وەبەرهێنانەوە بێت، یان 
لە رووی جۆراوجۆركردنی 
وەبەرهێنان، بۆ ئەم مەبەستە 
سەرۆكی حكومەتی هەرێمی 
كوردستان ستراتیژیەتی 
وەبەرهێنان لە كورستان دەگۆڕێت

ئێستا لە پەرلەمانی كوردستان 
سەرقاڵی ئامادەكردنی یاسای 
پاراستنی بەرهەمی خۆماڵین كە 
رۆڵ و گرنگیەكی راددەبەدەری 
بۆ پەرەپێدانی پیشەسازیی 
ناوخۆیی هەیە

بـــاش لەمبارەیـــەوە نـــراوە و یاســـاكە چـــاك دەكرێتـــەوە و 
رەزامەندیـــی ئەنجومەنـــی وەزیرانـــی پـــێ وەردەگیرێـــت 
و دەینێرینـــە پەرلەمانـــی كوردســـتان تاوەكـــو پەســـەند 
بكرێـــت، لـــە چاككردنـــەوەی یاساكەشـــدا رەچـــاوی 
و خەڵكـــی  وەبەرهێنـــەران  بەرژەوەندیـــی  پاراســـتنی 

هەرێمـــی كوردســـتانیش كـــراوە. 
* ئەگەرچـــی لەنـــاو یاســـای وەبەرهێنانـــدا هەمـــوو 
ســـێكتەرەكانی پەرەپێـــدان ئامـــاژەی پـــێ كـــراوە، بـــەڵام 
بـــە شـــێوەیەكی گشـــتی وەبەرهێنـــان زیاتـــر بـــواری 
ئـــەم مەبەســـتەش  بـــۆ  نیشـــتەجێكردنی گرتـــەوە و 
ــرد،  ــكەش كـ ــانكارییەكی زۆری پێشـ ــەت ئاسـ حكومـ
ئایـــا لـــە پرۆســـەی هەمواركردنـــەوەی ئـــەم یاســـایەی 
كـــە ناردووتانـــە بـــۆ ئەنجومەنـــی وەزیـــران، تاچەنـــد بـــە 
ـــێكتەركانی دیكـــەی  ـــۆی س ـــە ك ـــان ب ـــی بایەخت كردەی

بـــواری پەرەپێـــدان لـــە كوردســـتان داوە؟ 
- هـــەر لـــە كۆبوونەوەكـــەدا رێـــزدار مســـرور بازرانـــی 
ســـەرۆكی حكومەتـــی هەرێمـــی كوردســـتان جەختـــی 
لەســـەر ئـــەم بـــوارە كـــردەوە كـــە ئامانجـــی حكومەتـــە 
ئابـــووری فرەچەشـــن بـــكات بـــەرەو كەرتێكـــی تایبەتـــی 
بەهێـــز، بـــۆ ئـــەم مەبەســـتەش هەوڵـــی راكێشـــانی 
ــی  ــی دەدات، بەتایبەتـ ــۆ و بیانـ ــی ناوخـ وەبەرهێنەرانـ
روو بكەنـــە كەرتەكانـــی كشـــتوكاڵ و پیشەســـازی 
ئاسانكاریشـــیان  و  پاڵپشـــتی  و  گەشـــتیاری  و 
بـــۆ دەكات، بـــۆ ئـــەوەی وەبەرهێنـــەران لـــە هەمـــوو 
بنەمایـــەش  ئـــەو  لەســـەر  بكـــەن،  كارا  بوارەكانـــدا 
هەمواركردنـــەوەی  و  داڕشـــتنەوە  بـــۆ  كاردەكەیـــن 
و  كوردســـتان  هەرێمـــی  لـــە  وەبەرهێنـــان  یاســـای 
ــە  ــان، كـ ــە وەبەرهێنـ ــە لـ ئەمـــەش ئامانجـــی حكومەتـ
دەرفەتێكـــی یەكســـان و دادپەروەرانـــە زامـــن بـــكات 
ـــی  ـــەو چەشـــنەی هان ـــەوە، ب و یاســـاكە هەمـــوار بكرێت
ــی  ــك داهاتـ ــە جۆرێـ ــدات، بـ ــووری بـ ــی ئابـ كەرتەكانـ
ـــا  ـــەك تەنی ـــت، ن ـــاد بێ ـــی تاكەكەســـی زی وڵات و داهات
ــارە بێـــت  ئامانـــج لێـــی كەڵەكەكردنـــی ســـەرمایە و پـ
لەســـەر حیســـابی خەڵـــك و حكومـــەت، گومانیشـــی 
بەدەســـتهێنانی  بـــۆ  كـــەرت  باشـــترین  نییـــە،  تێـــدا 
هەلـــی كار و بەرزكردنـــەوەی داهاتـــی تاكەكەســـی، 
پێشخســـتن و فراوانكردنـــی كەرتەكانـــی كشـــتوكاڵ 
و پیشەســـازی و گەشـــتیارییە، دەستەكەشـــمان لـــە 

هەوڵـــی فراوانكردنـــی كاری وەبەرهێنانیـــن.
* پارێـــزگاری هەولێـــر لـــە دیمانەیەكـــی گوڵانـــدا 
ـــەوە كـــردووە كـــە ســـێكتەری نیشـــتەجێبوون  ئامـــاژەی ب
ـــر  ـــەوە و چیت ـــەم قۆناخـــە پڕدەكات ئێســـتا پێداویســـتی ئ

زەوی بـــۆ شـــاری نیشـــتەجێبوون تەرخـــان ناكرێـــت، 
ئەمـــە لـــە كاتێكـــدا كاركـــردن لـــە چەندیـــن شـــاری 
پارەیەكـــی  خەڵكیـــش  و  راوەســـتاوە  نیشـــتەجێبووندا 
زۆری داوە، ئایـــا چـــۆن مامەڵـــە لەگـــەڵ پـــڕۆژە 

ــەن؟ ــتاوەكان دەكـ راوەسـ
یەكەكانـــی  كـــردووە  ئـــەوە  بـــۆ  كارمـــان   -
نیشـــتەجێبوون لەســـەر خاوەنەكانـــی تۆمـــار بكەیـــن، 
ــر  ــەوە دەكەیـــن زیاتـ لەقۆناغـــی داهاتـــوودا كار بـــۆ ئـ
پیشەســـازی  بوارەكانـــی  رووبكەنـــە  وەبەرهێنـــەران 
و كشـــتوكاڵ و گەشـــتیاری، تـــا راددەیەكـــی بـــاش 
هـــۆی  بـــە  پرۆژانـــەی  ئـــەو  زۆربـــەی  توانیمـــان 
تێیـــدا  دووبـــارە  راگیرابـــوون،  داراییـــەوە  قەیرانـــی 
دەســـت بەكاركـــردن بكرێتـــەوە، ئەمـــە وێـــڕای ئـــەوەی 
كەموكورتـــی لـــە وەبەرهێنـــەران هەبـــووە و پابەنـــدی 
ئەمانـــە  نەبـــوون،  پـــڕۆژەكان  كوالێتیـــی  و  مـــاوە 
هەمـــووی گرفـــت و كێشـــەی كەڵەكەبـــوون و لـــەم 

دەكەیـــن. چارەســـەركردنی  بـــۆ  كار  كابینەیـــەدا 
یاســـایەدا،  ئـــەم  لـــە هەمواركردنـــەوەی  ئایـــا   *
هاوســـەنگیتان لـــە نێـــوان قازانجـــی وەبەرهێنـــەران و 
بەرژەوەندیـــی گشـــتیی خەڵـــك دروســـت كـــردووە؟

- لەكۆبوونـــەوەی ســـەرۆكی حكومەتـــدا لەگـــەڵ 
گـــەورە وەبەرهێنـــەران و ســـەرمایەدارانی كوردســـتان 
جەخـــت لەســـەر ئـــەم خاڵـــە كرایـــەوە كـــە پێویســـتە 
پێداویســـتیی  و  گشـــتی  بەرژەوەندیـــی  رەچـــاوی 
هەرێمـــی كوردســـتان بكرێـــت، لەكاتـــی بەگەڕخســـتنی 
هەروەهـــا  خوێندنـــدا،  پـــەروەردەو  لـــە  وەبەرهێنـــان 
ســـەرۆكی حكومـــەت جەختـــی لەســـەر ئـــەوە كـــردەوە 
ـــت  ـــەو شـــێوەیە بێ ـــە كوردســـتان ب ـــدن ل ـــت خوێن كـــە دەبێ
ــۆ  ــەوە، بـ ــازاڕ پڕبكاتـ ــڕۆی بـ ــتیی ئەمـ ــە پێداویسـ كـ
لـــە گـــەورە وەبەرهێنەرانـــی  ئـــەم مەبەســـتە داوای 
ـــە  ـــە، بیدەن ـــان چیی كوردســـتان كـــرد، پێویســـتیی بازاڕی
حكومـــەت و لـــە رێگـــەی هـــەردوو وەزارەتـــی پـــەروەردە 
و وەزارەتـــی خوێندنـــی بـــاڵاوە كار لـــە ســـەر داوا و 
ئـــەو ئاراســـتەیە دەكرێـــت، تاوەكـــو دووبـــارە پرۆســـەی 
حكومـــەت  ســـەرۆكی  دادەڕێژدرێتـــەوە،  خوێنـــدن 
كەموكورتییەكـــی  لەســـەر  بەنچـــەی  خاڵـــەدا  لـــەم 
ــازاڕ  ــە بـ ــی بـ ــەوەی زیانـ ــە لـ ــە جگـ ــا، كـ ــەورە دانـ گـ
دەرچووانـــی  بـــە  زیانـــی  گەیانـــدووە،  ئابـــووری  و 
زانكـــۆش گەیانـــدووە، بـــەوەی لـــە بـــازاڕی ئەمـــڕۆدا 
هەلـــی كاریـــان دەســـت ناكەوێـــت، ئێمـــەش لـــە دەســـتەی 
ــە كەلێنێكـــی  ــردووە كـ ــەوە كـ ــتمان بـ ــان هەسـ وەبەرهێنـ
ـــە،  ـــازاڕ هەی ـــدن و پێداویســـتی ب ـــوان خوێن گـــەورە لەنێ

ئامانجی حكومەتە لە 
وەبەرهێنان، كە دەرفەتێكی 

یەكسان و دادپەروەرانە 
زامن بكات و یاساكە هەموار 

بكرێتەوە، بەو چەشنەی هانی 
كەرتەكانی ئابووری بدات، بە 
جۆرێك داهاتی وڵات و داهاتی 

تاكەكەسی زیاد بێت، نەك 
تەنیا ئامانج لێی كەڵەكەكردنی 

سەرمایە و پارە بێت لەسەر 
حیسابی خەڵك و حكومەت

سەرۆكی حكومەت جەختی لەسەر 
ئەوە كردەوە كە دەبێت خوێندن 
لە كوردستان بەو شێوەیە بێت 
كە پێداویستیی ئەمڕۆی بازاڕ 

پڕبكاتەوە

كەلێنێكی گەورە لەنێوان خوێندن 
و پێداویستی بازاڕ هەیە، 

هەروەها بەداواداچوونمان بۆ 
ئەو ناهاوسەنگییەش كردووە كە 
لەنێوان قازانجی وەبەرهێنەران 

و بەرژەوەندی گشتی خەڵك 
دروست بووە

یەكێك لەو سێكتەر و بوارانەی 
كەموكورتیی زۆری تێدایە، 

سیستەمی بانكییە، تەنانەت 
ئەمە بووەتە هۆی لاوازیی كاری 
وەبەرهێنان لە زۆر بواری دیكەدا

ـــەو ناهاوســـەنگییەش  ـــۆ ئ هەروەهـــا بەداواداچوونمـــان ب
و  وەبەرهێنـــەران  قازانجـــی  لەنێـــوان  كـــە  كـــردووە 
بەرژەوەنـــدی گشـــتی خەڵـــك دروســـت بـــووە، بـــەڵام 
ــە  ــتكردنی بینایـ ــە دروسـ ــە بـ ــە مۆڵەتدانـ ئەركـــی ئێمـ
پەیوەندیـــدارەكان  وەزارەتـــە  بـــۆ  رادەســـتكردنی  و 
ــەردوو وەزارەتـــی  بەپێـــی رێنمایـــی و مەرجەكانـــی هـ
پـــەروەردە و خوێندنـــی بـــاڵا، ئـــەوە ئەركـــی ئەوانـــە 
هەڵســـەنگاندنی ورد بـــۆ مـــەرج و رێنماییەكانیـــان 
ـــە پێویســـتە  ـــاوڕام ك ـــوەدا ه ـــش لەگـــەڵ ئێ بكـــەن، منی
ـــەروەردەو  ـــواری پ ـــە ب ـــان ل ـــە وەبەرهێن چاوخشـــاندنەوە ب
خوێندنـــی بـــاڵا بكرێـــت، چ لـــە رووی كوالێتیـــی 
بەرهەمـــی قوتابخانـــە و زانكـــۆكان بێـــت، یـــان لـــە 

رووی نرخـــەوە بێـــت.
ناهاوســـەنگی  لـــە  جۆرێـــك  ئێســـتا  هەتـــا   *
ــووە ،  ــوان كەرتـــی تایبـــەت و گشـــتی دروســـت بـ لەنێـ
لەگـــەڵ ئـــەوەی بـــە ســـەدان و هـــەزاران هۆتێـــل و 
ـــە دروســـت  ـــل و مـــۆڵ و ریســـتۆرانت و بەنزیخان مۆتێ
كـــراون، هەروەهـــا بـــە ســـەدان قوتابخانـــە و كۆلێـــژ و 
نەخۆشـــخانەی ئەهلـــی دروســـت كـــراون، بـــەڵام ئەمانـــە 
نەبوونـــە هۆكارێـــك بـــۆ ئاســـانكردنی بـــاری سەرشـــانی 
حكومـــەت، ئایـــا لـــە هەمواركردنـــەوەی یاســـاكەدا 

ــردووە؟  ــاو كـ ــان رەچـ ــەم لایەنەتـ چـــۆن ئـ
ــێ  ــاژەم پـ ــەكانمدا ئامـ ــەرەتای قسـ ــە سـ ــو لـ - وەكـ
كـــرد، لەگـــەڵ زیادبوونـــی وەبەرهێنـــان و فراوانبوونـــی 
ئـــەو ســـێكتەرانەی كـــە وەبەرهێنانـــی تێـــدا دەكرێـــت، 
بـــاری  كەمكردنـــەوەی  هـــۆی  دەبێتـــە  راســـتەوخۆ 
رووەوە  لەهەندێـــك  بگـــرە  و  حكومـــەت  سەرشـــانی 
ــەكان  ــت، كەموكورتییـ ــوودمەندیش دەبێـ ــەت سـ حكومـ
زۆرن و كاری جـــددی كـــراوە بـــۆ چارەســـەركردنی، 
ســـەرمایە  بـــەوەی  هەیـــە،  ئابوورییانـــە  قســـەیەكی 

ترســـنۆكە، هـــەر لەبـــەر ئەمەشـــە بـــەدوای كاری خێـــرا 
و قازانجـــی پەلـــەن و روو لـــەو بوارانـــەدا دەكـــەن كـــە 
پـــارە و داهاتەكانیـــان زوو لـــێ دەســـت بكەوێتـــەوە، 
لـــە  بیـــر  تەنیـــا  وەبەرهێـــن  نابێـــت  چیتـــر  بـــەڵام 
ـــەوەی رەچـــاوی  ـــێ ئ ـــەوە، ب ـــی خـــۆی بكات بەرژەوەندی

بەرژەوەندیـــی گشـــتی بـــكات. 
* كەرتـــی بانكـــی ســـێكتەرێكی دیكـــەی زۆر 
گرنگـــە كـــە وەبەرهێنانێكـــی زۆری تێدا دەكرێت، بەڵام 
كەرتـــی بانكـــی كەرتـــی تایبـــەت نەبۆتـــە فاكتەرێـــك 
پـــڕۆژەی  دروســـتبوونی  بـــۆ  هاریكاركـــردن  بـــۆ 
بچـــووك بـــۆ هاووڵاتیـــان و ســـەرچاوەی داهاتیـــان، 
ـــی دیكـــە ئیتســـغلالێكی  ـــەش وەك كەرتەكان ـــەم كەرت ئ
ئـــەم  هەمواركردنـــەوەی  لـــە  ئایـــا  تێدایـــە،  زۆری 
یاســـایە، چـــۆن مامەڵـــە لەگـــەڵ وەبەرهێنـــان لـــە 

ــراوە؟  ــتان كـ ــە كوردسـ ــی لـ ــی بانكـ كەرتـ
- یەكێـــك لـــەو ســـێكتەر و بوارانـــەی كەموكورتیـــی 
تەنانـــەت  بانكییـــە،  سیســـتەمی  تێدایـــە،  زۆری 
ـــە  ـــان ل ـــی كاری وەبەرهێن ـــە هـــۆی لاوازی ـــە بووەت ئەم
زۆر بـــواری دیكـــەدا، بەڵـــێ، لـــە كەرتـــی بانكـــی 
كەموكورتـــی هەیـــە و بـــە جورئەتـــەوە لێپرســـینەوە 
لەگـــەڵ زۆر بانكـــدا كـــراوە و لـــە نزیكـــەوە چاودێریـــی 
كەرتـــی بانكـــی و مەســـرەفی لـــە هەرێمـــی كوردســـتان 
دەكرێـــت، لـــە 20 و 21ی مانگـــی نیســـانی ئەمســـاڵ 
لەگـــەڵ وەزارەتـــی دارایـــی و بانكـــی ناوەنـــدی عێـــراق 
و لقـــی كوردســـتان، كۆنفرانســـێكی تایبـــەت بـــە بانكـــە 
ئەهلـــی و بازرگانییەكانمـــان هەیـــە، ئێمـــە دەمانەوێـــت 
وەبەرهێنانـــەوە  رێگـــەی  لـــە  بانكـــی  سیســـتەمی 
رێـــك بخەینـــەوە، لـــە ئەنجومەنـــی بـــاڵای ئابـــووری 
باســـی ئـــەم بابەتـــە كـــراوە كـــە چـــۆن بتوانیـــن پـــارە لـــە 
ناوخـــۆی هەرێمـــدا كەڵەكـــە بكەیـــن، تاوەكـــو تەمویلـــی 

ئێمە دەمانەوێت سیستەمی بانكی 
لە رێگەی وەبەرهێنانەوە رێك 
بخەینەوە و لە 20 و 21ی مانگی 
نیسانی ئەمساڵ لەگەڵ وەزارەتی 
دارایی و بانكی ناوەندی عێراق 
و لقی كوردستان، كۆنفرانسێكی 
تایبەت بە بانكە ئەهلی و 
بازرگانییەكانمان هەیە

ئێمە دەبێت لە رێگەی بانكەوە 
سەرمایە دروست بكەین و 
خەڵكی پارە لە بانك دابنێت 
و وەبەرهێنانی پێ بكرێت، 
هەروەها حكومەت لە رێگەی 
دامەزراندنی كۆمپانیای 
هاوبەشەوە پشك و سەنەدات 
بفرۆشێت و پارە لە ناوخۆی 
هەرێمدا كەڵەكە بكرێت و 
چیتر دوچاری كەمیی سیولەی 
نەختینەیی نەبینەوە

ـــە رێگـــەی  ـــت ل ـــن، ئێمـــە دەبێ ـــێ بكەی ـــی پ وەبەرهێنان
بانكـــەوە ســـەرمایە دروســـت بكەیـــن و خەڵكـــی پـــارە 
پـــێ بكرێـــت،  بانـــك دابنێـــت و وەبەرهێنانـــی  لـــە 
دامەزراندنـــی  رێگـــەی  لـــە  حكومـــەت  هەروەهـــا 
كۆمپانیـــای هاوبەشـــەوە پشـــك و ســـەنەدات بفرۆشـــێت 
و پـــارە لـــە ناوخـــۆی هەرێمـــدا كەڵەكـــە بكرێـــت و 
چیتـــر دوچـــاری كەمیـــی ســـیولەی نەختینەیـــی 

نەبینـــەوە.
چەنـــد  تـــا  خـــۆت  بۆچوونـــی  بـــە   *
هەمواركردنـــەوەی یاســـای وەبەرهێنـــان، ئابووریـــی 
بـــازاڕ لەژێـــر قۆرخكاریـــی خەڵكـــی خـــاوەن دەســـەڵات 
رزگار دەكات و، كەرتـــی تایبـــەت بـــە یاســـاكانی 
بـــازاڕ هەڵدەســـووڕێن؟ ئەگـــەر ئەمەتـــان كـــردووە، 
ـــەوەی ئـــەم یاســـایەدا،  ـــە هەمواركردن ـــد ل ـــا تـــا چەن ئای
ـــۆ  ـــردووە ب ـــان رەچـــاو ك ـــواری ئیســـتغلاكردنی بازاڕت ب
ئـــەوەی بووژانەوەیەكـــی راســـتەقینە لـــە ئابووریـــی 

بێتەئـــاراوە؟  كوردســـتان 
- رێـــزدار مســـرور بارزانـــی ســـەرۆكی حكومەتـــی 
ــەران  ــەورە وەبەرهێنـ ــەڵ گـ ــتان لەگـ ــی كوردسـ هەرێمـ
و ســـەرمایەدارانی كوردســـتان باســـی ئـــەوەی كـــرد 
ــكاری  ــدا قۆرخـ ــە ئابووریـ ــك لـ ــچ جۆرێـ ــە هیـ ــە بـ كـ
پـــڕۆژە و پلانـــە  ئـــەو 1000  نامێنێـــت، تەنانـــەت 
ســـتراتیژییەی وەبەرهێنـــان كـــە رادەگەیەندرێـــت، بـــە 
روونـــی و شـــەفافییەتەوە لـــە هۆكارەكانـــی راگەیانـــدن 
بڵاودەكرێتـــەوە، لەلایەكـــی دیكـــەوە لەســـەرجەم كـــەرت 
و ســـێكتەرەكاندا كێبڕكـــێ رێكدەخرێتـــەوە، چاكســـازی 
ئابـــووری و  لـــە بەرنامـــەو كاری  و گۆڕانـــكاری 
ـــزی  بازاڕیـــش پێـــش هەمـــوو شـــتێك ئیرادەیەكـــی بەهێ
كاری  دەتوانـــن  دامـــەزراوەكان  دواتـــر  و  دەوێـــت 
زانســـتی و جـــددی لەســـەر بكـــەن، لـــەم رووەشـــەوە 

هەڵگـــری  كـــە  كوردســـتان  هەرێمـــی  حكومەتـــی 
پەیامـــی چاكســـازی و گۆڕانكارییـــە لـــە ئابووریـــدا 
ـــن  ـــە چەندی ـــردووە و ل ـــەم كارە ك ـــردەوە دەســـتی ب ـــە ك ب
بـــواردا لێپرســـینەوەی تونـــدی لەگـــەڵ ســـەرپێچیكاران 
و گەندەڵـــكاران ئەنجـــام داوە، ســـەرۆكی وەزیرانـــی 
لەگـــەڵ  كۆبوونـــەوەی  لـــە  كوردســـتان  هەرێمـــی 
بـــە  ئامـــاژەی  كوردســـتان  وەبەرهێنەرانـــی  گـــەورە 
زانســـتی  نەخشـــەڕێگای  و  سیاســـەت  گرنگیـــی 
كـــردووە بـــۆ گەشـــەپێدانی ئابـــووری لـــە رێگـــەی 
زیادكردنـــی داهـــات و رێگەگرتـــن لـــە خۆدزینـــەوە 
لـــە بـــاج و كەمكرنـــەوەی خەرجییـــە ناپێویســـتەكان و 
هاندانـــی وەبەرهێنـــان و پێشكەشـــكردنی ئاســـانكاریی 
بۆیـــان. ئێمـــە توانیومانـــە ســـەرپێچیكاری وا بدەینـــە 
ـــۆی  ـــتر خ ـــە پێش ـــتپاكی و دادگاكان ك ـــتەی دەس دەس
لـــە ســـەرووی یاســـاوە دادەنـــا، هـــەر ئەمـــەش بـــوو 
وایكـــرد بـــە ســـەدان پـــڕۆژەی نیشـــتەجێبوون دەســـت 
بـــە كارەكانیـــان بكەنـــەوە، شانبەشـــانی كارەكانـــی 
هەنگاوەكانـــی  پەیوەندیدارەكانیـــش  وەزارەتـــە  ئێمـــە 
چاكســـازییان دەســـت پێكـــردووە و گرنگیـــی ئـــەم 
كابینەیـــە لەوەدایـــە هەمـــوو وەزارەت و دامـــەزراوەكان 
و  یەكتـــرن  هەماهەنگـــی  هـــاوكارو  تیمێـــك  وەكـــو 
ئێمـــەش لـــە دەســـتەی وەبەرهێنـــان زۆر ســـوودمان 
ــتییانە وەرگرتـــووە، بەمـــەش  ــاوكاری و پاڵپشـ لـــەم هـ
ــی  ــی كەرتـ ــارە وەزارەت و دامەزراوەكانـ ــۆ یەكەمجـ بـ
هەرێمـــی  ســـەرۆكایەتی  پاڵپشـــتیی  بـــە  تایبـــەت 
كوردســـتان و پەرلەمانـــی كوردســـتان و دامەزراوەكانـــی 
چاودێـــری و دەســـتپاكی پێكـــەوە فشـــارێكی زۆر 
بهێنـــن بـــۆ كەســـانی گەندەڵـــكار و بەمنزیكانـــەش 
ـــە بەهێـــزەی حكومـــەت  شـــوێنەوارەكانی ئـــەم جموجووڵ

زیاتـــر دەردەكەوێـــت. 

حكومەتی هەرێمی كوردستان 
كە هەڵگری پەیامی چاكسازی 

و گۆڕانكارییە لە ئابووریدا 
بە كردەوە دەستی بەم كارە 
كردووە و لە چەندین بواردا 
لێپرسینەوەی توندی لەگەڵ 

سەرپێچیكاران و گەندەڵكاران 
ئەنجام داوە

بۆ یەكەمجارە وەزارەت و 
دامەزراوەكانی كەرتی تایبەت 

بە پاڵپشتیی سەرۆكایەتی 
هەرێمی كوردستان و پەرلەمانی 

كوردستان و دامەزراوەكانی 
چاودێری و دەستپاكی پێكەوە 

فشارێكی زۆر بهێنن بۆ كەسانی 
گەندەڵكار و بەمنزیكانەش 

شوێنەوارەكانی ئەم جموجووڵە 
بەهێزەی حكومەت زیاتر 

دەردەكەوێت

خەڵكی پارێزگای نەینەوا 
ستایشی ئەزموونی هەرێمی 

كوردستان دەكەن و هەوڵدەدەن 
سوودی لێوەرگرن

بەشار كیكی
ئەندامی ئەنجومەنی نوێنەرانی عێراق بۆ گوڵان:

هەوڵەكانی حكومەتی عێراقی بۆ 
ئاوەدانكردنەوەی مووسڵ شەرمنانەیە و لێی 

رازی نین

ـــەڕی  ـــۆی ش ـــە ه ـــڵ ب ـــەوەی مووس * لەگـــەڵ ئ
دژی داعشـــەوە كاولكاریـــی زۆری بـــە خۆیـــەوە 
بینیـــوە و زیانێكـــی گـــەورەی پێكەوتـــووە، بـــەڵام 
وەك  عێـــراق  فیدڕاڵیـــی  حكومەتـــی  پێناچێـــت 
پێویســـت هەوڵیدابێـــت بـــۆ ئـــەوەی ئـــەم شـــارە ئـــاوەدان 
بكاتـــەوە و ئاســـەواری شـــەڕی تێـــدا بســـرێتەوە، ئێـــوە 
تاچەنـــد لـــە هەوڵەكانـــی حكومەتـــی عێـــراق بـــۆ 

ئاوەدانكردنـــەوەی پارێـــزگای مووســـڵ رازیـــن؟ 
حكومەتـــی  هەوڵەكانـــی  لـــە  بێگومـــان   -
عێـــراق بـــۆ ئاوەدانكردنـــەوەی پارێـــزگای مووســـڵ 
شـــەرمنانەبوون  زۆر  هەوڵـــەكان  و  نیـــن  رازی 
ئاســـایی  مووســـڵ  بارودۆخـــی  ئێســـتاش  تـــا  و 
فیدڕاڵیـــی  حكومەتـــی  دەبووایـــە  و  نەبۆتـــەوە، 
عێـــراق خوێندنـــەوەی وردی بـــۆ بارودۆخـــی مووســـڵ 
ـــر  ـــی مووســـڵ داگی ـــە، بۆچـــی داعـــش توان هەبووای
بـــكات و خەڵافەتـــی خـــۆی لـــەوێ رابگەیەنێـــت و 
ـــە زۆر  ـــەوە، هـــەر بۆی ـــش بمێنێت ـــۆ ماوەیەكـــی زۆری ب
ـــەی  ـــی بەرنام ـــی عێراق ـــە حكومەت ـــوو ك پێویســـت ب

رێكوپێكـــی خـــۆی هەبووایـــە لـــە هەمـــوو روویێكـــەوە 
ـــە رووی هـــزری و  ـــەوەی ئاســـەواری داعـــش ل ـــۆ ئ ب
ـــی و مـــاددی نەهێڵێـــت، هەروەهـــا پرۆســـەی  دەروون
ئاوەدانكردنـــەوەی مووســـڵ بەهـــۆی چەندیـــن هـــۆكار 
بەرێكوپێكـــی ئەنجـــام نـــەدراوە و هۆكارەكەشـــی زیاتـــر 
بـــۆ ئـــەوە دەگەڕێتـــەوە كـــە لـــە بەغـــدا ململانـــێ 
ئیـــدارەی  كـــێ  ئـــەوەی  لەســـەر  بـــوو  دروســـت 
مووســـڵ بـــكات، هـــەر بۆیـــە ئەگـــەر راپرســـییەك لـــە 
پارێـــزگای مووســـڵ بكرێـــت، بـــەوەی كـــە ئایـــا ئـــەوان 
ـــەوەی مووســـڵ  رازیـــن لەســـەر پرۆســـەی ئاوەدانكردن
ـــد، بێگومـــان  ـــەوەی خەڵكـــی زەرەرمەن و قەرەبووكردن
وەڵامـــی راپرســـییەكە لـــە90%ی نەخێـــر دەبێـــت. 
ئیـــدارەی خۆجێـــی مووســـڵ  چونكـــە. لاوازیـــی 
و ململانێـــی حزبـــی لەنـــاو حكومەتـــی فیدڕاڵـــی 
رەنگدانـــەوەی نەرێنـــی لەســـەر پارێـــزگای نەینـــەوا 
هەبـــووە. واتـــە حكومەتـــی خۆجێـــی مووســـڵ و 
ــن كات  ــە زووتریـ ــی بـ ــدا نەیانتوانـ ــی بەغـ حكومەتـ
دەســـت بـــە پرۆســـەی ئاوەدانكردنـــەوەی مووســـڵ 

ــەوە،  ــتانی داعشـ ــەن تیرۆریسـ ــە لایـ ــە هـــۆی داگیركردنـــی لـ ــراق بـ ــاری عێـ ــەورە شـ مووســـڵ وەك دووەم گـ
تووشـــی وێرانـــكاری و كاولكـــردن هـــات، ســـەرباری ئـــەوەش تـــا ئێســـتا هەوڵەكانـــی ئاوەدانكردنـــەوە و ســـڕینەوەی 
ئاســـەواری شـــەڕ وەك پێویســـت نیـــن، هـــەر ئـــەوەش رەنگـــە هـــۆكاری دەســـت لـــەكار كێشـــانەوەی پارێـــزگاری 
ــراوە.  ــاو نەكـ ــی بەرچـ ــتا گۆڕانكارییەكـ ــا ئێسـ ــش تـ ــزگاری نوێیـ ــی پارێـ ــە هاتنـ ــت، بـ ــڵ بێـ ــووی مووسـ پێشـ
ـــەم دیمانەیـــەدا لەگـــەڵ بەشـــار كیكـــی ئەندامـــی ئەنجومەنـــی  گـــوڵان چەندیـــن پرســـی تایبـــەت بـــە مووســـڵی ل

نوێنەرانـــی عێـــراق تاوتـــوێ كـــردووە.

لاوازیی ئیدارەی خۆجێی 
مووسڵ و ململانێی حزبی لەناو 
حكومەتی فیدڕاڵی رەنگدانەوەی 
نەرێنی لەسەر پارێزگای نەینەوا 
هەبووە

هەموو خەڵكی پارێزگای نەینەوا 
بەردەوام ستایشی ئەزموونی 
ئەمنی و ئابووریی هەرێمی 
كوردستان دەكەن و ئومێدەوارن و 
هەوڵدەدەن سوود لەو ئەزموونە 
وەربگرن

بكـــەن و نەیانتوانـــی ژێرخانـــی ئابووریـــی مووســـڵ 
دروســـتكردنەوەی  بەتایبەتـــی  بنێنـــەوە،  بنیـــاد 
پردەكانـــی نـــاو مووســـڵ كـــە رووخـــاون و نەمـــاون، 
هەروەهـــا قەرەبووكردنـــەوەی ئـــەو كەســـانەی كـــە 
گـــەورە  زەرەرمەنـــدی  و  رووخـــاوە  خانووەكانیـــان 
بـــوون، و تـــا ئێســـتاش ئـــەو بارودۆخـــە لـــە پارێـــزگای 
ــەوەی  ــە لـ ــێوە بەردەوامە،جگـ ــە هەمانشـ ــڵ بـ مووسـ
جۆرێـــك لـــە فـــەوزای ئیدارییـــش لـــە پارێـــزگای 
نەینـــەوا هەیـــە، لەوانـــەش گۆڕینـــی ســـێ پارێـــزگار 
و بەڕێوەبـــەری گشـــتیی تەندروســـتی و پـــەروەردەی 
مووســـڵ و لـــەم ماوەیـــەدا زیاتـــر لـــە پێنـــج بەڕێوەبەری 
ـــێ  ـــان پ ـــزگای مووســـڵ ئاڵوگۆڕی ـــە پارێ گشـــتی ل
كـــردوون، ئەمانـــە هـــەر هەمـــووی دەرئەنجامـــی 
ئەوەیـــە كـــە بێســـەروبەری لـــە ئیـــدارەی پارێـــزگای 
ـــە هەقیقەتیشـــدا بەغـــدا بەرپرســـە  ـــە و ل نەینـــەوا هەی

لـــەو فەوزایـــە. 
بـــۆ  نـــوێ  پارێزگارێكـــی  ماوەیـــەدا  لـــەم   *
مووســـڵ  كاروبارەكانـــی  ئایـــا  دانـــراوە،  مووســـڵ 
ـــووە  ـــزگارەوە چـــۆن ب ـــتبەكاربوونی پارێ ـــەدوای دەس ل
و هـــۆكاری گۆڕینـــی ئـــەو پارێـــزگارە و بەرنامـــەی 

تـــازە بـــۆ ئاوەدانكردنـــەوەی مووســـڵ چییـــە؟ 
- هـــۆكاری گۆڕینـــی پارێـــزگاری پێشـــووی 
نامـــەی  خـــۆی  كـــە  بـــوو  ئـــەوە  مووســـڵ 
كردبـــوو،  پێشـــكەش  دەستلەكاركێشـــانەوەی 
پێویســـت  بـــەڵام  زۆرە،  بابەتـــە  ئـــەو  وردەكاریـــی 
لـــە  داواكـــەی  گرنـــگ  بكـــەم،  باســـی  نـــاكات 
بەڕێـــزەی  ئـــەو  كـــرا،  قبـــووڵ  یاســـاییەوە  رووی 
ـــزگاری مووســـڵە، پێشـــتر ســـەركردەی  ئێســـتاش پارێ
عەمەلیاتی ســـەربازیی نەینەوا بوو، كەســـایەتییەكی 
گونجاویشـــە بـــۆ ئـــەو پۆســـتە، پێشـــتریش قایمقامـــی 
ـــواری ئیـــداری و  ـــە ب ـــووە و پســـپۆڕی ل ـــەر ب تەلەعف
ئەمنـــی هەیـــە و كەســـایەتیەكی مەعقوولـــە لەلایـــەن 
خەڵكـــی نەینـــەوا و لـــە عەشـــیرەتێكی گەورەیـــە 
ئەگـــەر  عێـــراق،  و  مووســـڵ  ئاســـتی  لەســـەر 
پشـــتگیری و هاوكاریـــی ئـــەم پارێـــزگارە بكرێـــت 
و بەربەســـتی بـــۆ دروســـت نەكرێـــت، دەتوانێـــت لـــە 
ـــكات و  ـــكاری ب ـــك گۆڕان ماوەیەكـــی كەمـــدا هەندێ
ـــزگای  ـــە پارێ ـــە ســـەقامگیریی ئیـــداری ل ـــك ل جۆرێ
ــاو  ــە لەنـ ــەو پرۆژانـــەی كـ ــەدی و ئـ مووســـڵ بێنێتـ
پلانـــی ئیداریدایـــە، ئاراســـتەی خۆیـــان وەربگـــرن و 
بـــەرەو تەواوبـــوون بچـــن. ئومێـــدم بـــەو پارێـــزگارە 
نوێیـــە هەیـــە كـــە بتوانێـــت لـــە ماوەیەكـــی كەمـــدا 

هەندێـــك گۆڕانكاریـــی ئەرێنـــی ئەنجـــام بـــدات. 
بێگومـــان پارێـــزگاری نـــوێ بەرنامەیەكـــی تـــازەی 
بـــۆ كارو ئاوەدانكردنـــەوە و ســـەقامگیریی پارێزگاكـــە 
كوردســـتان  هەرێمـــی  وەك  ئێمـــەش  و  هەیـــە 
پشـــتیوانی لـــێ دەكەیـــن، چونكـــە بۆمـــان گرنگـــە 
و  ئەمنـــی  رووی  لـــە  پارێـــزگای مووســـڵ  كـــە 
ــەش  ئابـــووری ســـەقامگیر بێـــت، بـــۆ ئـــەوەی ئێمـ
وەك هەرێمـــی كوردســـتان ئاڵوگـــۆڕی بازرگانیـــی 
نێـــوان هەرێـــم و مووســـڵ بەهێـــز بێـــت و لـــە رووی 
ئەمنییـــش بتوانیـــن هـــاوكاری یەكتـــر بیـــن، لـــەدژی 
ئـــەو گرووپانـــەی كـــە دەیانەوێـــت ئاسایشـــی مووســـڵ 
ـــە  ـــی ك ـــدەن، بەتایبەت ـــك ب ـــتان تێ ـــی كوردس و هەرێم
هەنـــدێ شـــانەی نووســـتووی داعـــش لـــە مووســـڵ و 

دەوروبـــەری مـــاون.
مووســـڵ  پارێـــزگاری  پێشـــوو  لەمـــاوەی   *
ـــای  ســـەردانی ســـەرۆك بارزانـــی كـــرد، ئەمـــەش مان
ئەوەیـــە پەیوەندییەكـــی پتـــەو لـــە نێـــوان پارێـــزگای 
ئایـــا  هەیـــە،  كوردســـتان  هەرێمـــی  و  نەینـــەواو 
ــوودتان  ــڵ سـ ــەوەی مووسـ ــۆ ئاوەدانكردنـ ــد بـ تاچەنـ
كوردســـتان  هەرێمـــی  توانـــای  و  ئەزمـــوون  لـــە 

؟ وەرگرتـــووە 
هەمـــوو  گرنگـــە،  زۆر  پرســـیارێكی  ئـــەوە   -
ــاڵی 2003  ــە دوای سـ ــڵ لـ ــی مووسـ پارێزگارەكانـ
بەبـــێ  ناتوانـــن  كـــە  بـــاوڕەی  ئـــەو  گەیشـــتنە 
ــاری  ــە بـ ــەت و نـ ــە ئەمنییـ ــتان نـ ــی كوردسـ هەرێمـ
ببـــەن،  بەڕێـــوە  مووســـڵ  ئیـــدارەی  و  ئابـــووری 
ئـــەوەی  دوای  بەتایبەتـــی  مووســـڵیش  خەڵكـــی 
داعـــش مووســـڵی داگیـــر كـــرد و ئـــەو هەمـــوو 
ـــەن هەرێمـــی كوردســـتان پێشـــوازی  ـــەی لەلای ئاوارەی
كـــران و حەوانـــەوە، بۆیـــان دەركـــەوت كـــە خەڵكـــی 
هەرێمـــی كوردســـتان و خـــودی جەنابـــی ســـەرۆك 
بارزانـــی و پەیوەندیـــە مێژووییەكانـــی ئـــەوان لەگـــەڵ 
عەرەبەكانـــی ئـــەو ناوچانـــە زۆر باشـــە و هەرێـــم 
ـــە  ـــەر بۆی ـــان. ه ـــزە بۆی پشـــت و پەنایەكـــی زۆر بەهێ
هەمـــوو ئـــەو كەســـانەی پارێـــزگاری مووســـڵ بـــوون 
و هـــەر كەســـێك بێـــت، ناتوانـــن پەیوەندیـــی باشـــیان 
لەگـــەڵ هەرێمـــی كوردســـتان نەبێـــت، ئەگەریـــش 
ـــش  ـــەوە و پێ ـــاوەدان ببێت ـــت مووســـڵ ئ ـــەوان بیانەوێ ئ
بكەوێـــت، ئـــەوە دەبێـــت مامەڵێكـــی زۆر بـــاش و 
بەهێـــز و ئیجابـــی لەگـــەڵ حكومەتـــی هەرێمـــی 
كوردســـتان بكـــەن، هەمـــوو خەڵكـــی پارێـــزگای 
نەینـــەوا بـــەردەوام ستایشـــی ئەزموونـــی ئەمنـــی و 

ئەو هێزانەی لە شنگال 
و دەڤەرەكەن، ناتوانن 

ئەمنییەتی ناوچەكە بپارێزن 
و دەستێوەردانی جۆراوجۆر لەو 

ناوچانەدا هەیە

ئەو هێزانەی سەر بە پەكەكەن 
كە لە دەڤەری شنگال لەلایەن 

حكومەتی عێراقییەوە وەك 
حەشدی شەعبی مامەڵەیان 

لەگەڵ دەكرێت و پشتیوانیی 
داراییشیان دەكرێت

ئابووریـــی هەرێمـــی كوردســـتان دەكـــەن و ئومێـــدەوارن 
و هەوڵـــدەدەن ســـوود لـــەو ئەزموونـــە وەربگـــرن. 

ناوچـــە  مووســـڵ  لەناوشـــاری  جیـــا   *
كوردســـتانییەكانی نەینـــەواش، تـــا راددەیەكـــی زۆر 
بـــە هـــۆی شـــەڕی دژی داعشـــەوە كاولكارییـــان 
ئـــەو  توانـــراوە  تاچەنـــد  ئایـــا  هاتـــووە،  بەســـەردا 
ناوچانـــە ئـــاوەدان بكرێتـــەوە و خەڵكـــەی بـــۆ شـــوێنی 

بگەڕێنـــەوە؟ خۆیـــان 
لـــە  تـــا دەگاتـــە مەخمـــوور  لـــە شـــنگاڵەوە   -
هەمـــوو  ســـەردەمی  لـــە   2003 ســـاڵی  دوای 
پارێزگارەكانـــی مووســـڵ بودجـــەی پێویســـت بـــۆ 
ئـــەو دەڤەرانـــە تەرخـــان نەكـــراوە و گرنگیـــی تـــەواو 
بـــەو ناوچـــە و شـــوێنانە نـــەدراوە و، هەمـــوو كات 
كێشـــە و بەربەســـت بـــۆ ئەنجامدانـــی پـــڕۆژەكان 
لـــەو دەڤەرانـــە بـــە هـــۆكاری جیاجیـــا دروســـت كـــراون 
لەلایـــەن  بەربەســـتەكان  لـــە كێشـــە و  و هەندێـــك 
بەربەســـتانەش  لـــەو  هەندێـــك  و  بـــووە  بەغـــداوە 
لەلایـــەن خـــودی ئیـــدارەی پارێـــزگای مووســـڵەوە 
بـــووە، هـــاوكات لـــە دوای ســـاڵی 2017ش ئێتـــر 
ــدی  ــە حەشـ ــۆڕا، كـ ــی گـ ــە تەواوەتـ ــەكە بـ هاوكێشـ
شـــەعبی دەســـتی بەســـەر ئەمنییەتـــی مووســـڵدا 
گـــرت و كۆنتڕۆڵـــی هەمـــوو یەكەكانـــی پارێـــزگای 
ــە و  ــی ناوچەكـ ــەش بارودۆخـ ــرد، بەمـ ــڵی كـ مووسـ
نەبوونـــی هاوســـەنگی و نەبوونـــی چاودێریكردنـــی 
ـــردووە  ـــی خزمەتگـــوزاری، وای ك پێویســـت و نەبوون
تـــا ئێســـتاش بەشـــی هـــەرە زۆری خەڵكـــی ئـــەو 
ناوچانـــە نەگەڕێنـــەوە ســـەر مـــاڵ و شـــوێن و حاڵـــی 

ــان.  خۆیـ
قـــەزای  نەینـــەوا  دیكـــەی  كێشـــەیەكی   *
ئێزدییـــن  زۆری  هـــەرە  بەشـــی  كـــە  شـــنگالە، 
و لەســـەر مـــاڵ و حاڵـــی خۆیـــان نەمـــاون، لـــە 
ــەعبی  ــدا بەهـــۆی هێزەكانـــی حەشـــدی شـ ئێستاشـ
و پەكەكـــە زیاتـــر ناوچەكەیـــان مەترســـیدارتر بـــووە، 
ئایـــا تـــا چەنـــد هەوڵتانـــداوە كێشـــەی شـــنگال و 

بكـــەن؟ چارەســـەر  ئێزدییـــەكان 
ناوچەكـــە خەڵكەكـــەی  و  شـــنگاڵ  قـــەزای   -
ــڵمان و  ــو خەڵكـــی موسـ ــا ئێـــزدی نیـــن، بەڵكـ تەنیـ
هـــی دیكەشـــی هەیـــە، بـــەڵام كەمتـــر لـــە 10%ی 
خۆیـــان  شـــوێنی  بـــۆ  ناوچانـــە  ئـــەو  خەڵكـــی 
گەڕاونەتـــەوە، چونكـــە خەڵكەكـــە لـــە ئەمنییەتـــی 
ناوچەكـــە و خۆیـــان دڵنیـــا نیـــن. ئـــەو هێزانـــەی 
لـــە شـــنگال و دەڤەرەكـــەن، ناتوانـــن ئەمنییەتـــی 

جۆراوجـــۆر  دەســـتێوەردانی  و  بپارێـــزن  ناوچەكـــە 
تەنیـــا  قەزییەكـــە  واتـــە  هەیـــە.  ناوچانـــەدا  لـــەو 
ـــزدی تووشـــی  ـــی ئێ ـــە كـــە خوشـــك و برایان ـــەوە نیی ئ
جینۆســـاید و كارەســـات بـــوون، بەڵكـــو بارودۆخـــی 
ئەمنیـــی ئـــەو ناوچەیـــە هـــەر هەمـــووی بـــاش نییـــە، 
چونكـــە ســـنوورەكە كراوەیـــە و حكومەتـــی عێراقیـــش 
بەرپرســـە لـــەو دۆخـــەی لـــەو ناوچەیـــە هەیـــە، لەبـــەر 
ــۆ  ــە بـ ــی نییـ ــراق جددییەتـ ــی عێـ ــەوەی حكومەتـ ئـ
ـــكات، هەروەهـــا  ـــە ب ـــەو ناوچان ـــی ئ ـــەوەی كۆنتڕۆڵ ئ
ـــەری  ـــە دەڤ ـــە ل ـــەن ك ـــە پەكەك ـــەی ســـەر ب ـــەو هێزان ئ
وەك  عێراقییـــەوە  حكومەتـــی  لەلایـــەن  شـــنگال 
حەشـــدی شـــەعبی مامەڵەیـــان لەگـــەڵ دەكرێـــت و 

پشـــتیوانیی داراییشـــیان دەكرێـــت. 
* كارە خێرخوازییەكانـــی رێكخـــراوی خێرخوازیـــی 
ـــاو  ـــد كاریگـــەری لەســـەر رەوشـــی ن ـــی، تاچەن بارزان

مووســـڵ هەبـــووە؟ 
- بێگومـــان رێكخـــراوی خێرخوازیـــی بارزانـــی 
ئاوارەكانـــی  هاوكاریـــی  تەنگانـــەدا  لەكاتـــی 
پرۆســـەی  دوای  هەروەهـــا  كـــردووە.  مووســـڵی 
ئازادیـــی شـــاری مووســـڵ لـــە دەســـتی داعـــش، 
و  بـــارەگا  بارزانـــی  خێرخوازیـــی  رێكخـــراوی 
ـــردەوە،  ـــە شـــاری مووســـڵ ك ـــان ل نووســـینگەی خۆی
ـــەوە  ـــز و حورمەت ـــە چـــاوی رێ ـــارەكەش ب خەڵكـــی ش
تەماشـــای كارو هەوڵەكانـــی ئـــەو رێكخـــراوە دەكـــەن، 
چونكـــە مانگانـــە هـــاوكاری و كۆمەكـــی خەڵـــك 
ــان و  ــتیی ژیـ ــی و پێداویسـ ــە رووی دارایـ دەكات لـ
ئێمـــە كار و هـــاوكاری و كۆمەكەكانـــی رێكخـــراوی 
دەنرخێنیـــن.  بـــەرز  زۆر  بارزانـــی  خێرخوازیـــی 
بەتایبەتـــی كردنـــەوەی نووســـینگەی ئـــەو رێكخـــراوە 
ـــەم بارودۆخـــە خراپـــەدا لـــە  ـــاو مووســـڵ ئەویـــش ل لەن

هەقیقەتـــدا كارێكـــی بوێرانەیـــە.
و  مووســـڵ  شـــاری  ئەمنیـــی  بارودۆخـــی   *
لـــێ  پارێـــزگاری  دەتوانرێـــت  چـــۆن  ناوچەكـــە 

بكرێـــت؟
- ئێمـــە هەمـــوو كات و ئێســـتاش دەمانەوێـــت 
هیـــچ  ناوخۆیـــی  پۆلیســـی  هێـــزی  لـــە  جگـــە 
هێزێكـــی دیكـــە مەلەفـــی ئەمنـــی نـــاو شـــاری 
ـــە  ـــە نەگرێت مووســـڵ و شـــارەكانی دیكـــەی ناوچەك
مەلەفـــی  لـــە  واز  دیكـــە  هێزەكانـــی  و  دەســـت 
ئەمنیـــی مووســـڵ بێنـــن و بـــۆ چارەســـەری بنەڕەتـــی 
و ســـەرەكیش هێـــزی پێشـــمەرگە بـــۆ ئـــەو ناوچانـــە 

بگەڕێنـــەوە كـــە زۆرینەیـــان كـــوردن. 

خـــودای مـــەزن دەفەرموێـــت: ﴿وَلقََـــدْ كَرَّمْنَـــا بَنِـــي آدَمَ 
يِّبَـــاتِ  وَحَمَلْنَاهُـــمْ فِ الْـــرَِّ وَالْبَحْـــرِ وَرَزقَْنَاهُـــمْ مِـــنَ الطَّ

ـــنْ خَلَقْنَـــا تَفْضِيـــاً﴾1..  لْنَاهُـــمْ عَـــىَ كَثِـــرٍ مِمَّ وَفَضَّ

خـــودای گـــەورە دەفەرموێـــت: ئێمـــە نـــەوەی ئادەممـــان 
رێـــزدار و بـــەرز و بەقـــەدر كـــردووە بەســـەر هەمـــوو 
خوڵقێندراوەكانـــی دیكـــەوە. ئەڵبەتـــە ئـــەم شـــەرەفمەندی 
و كەرامەتـــە بـــە هـــۆی ئـــەو عەقڵەوەیـــە كـــە پێـــی 
بەخشـــیوین، هـــەر بۆیـــە عەقـــڵ واتـــە ژیـــری كـــە 
یەكێكـــە لـــە مەرجـــە ســـەرەكییەكانی بەرپرســـیارێتی 
لـــەو كارانەیـــە كـــە رۆژانـــە ئادەمیـــزاد لـــە نێـــوان یەكتـــردا 
ــۆ  ــان بـ ــرەوە گرنگیـــی عەقڵمـ ــا لێـ ئەنجامـــی دەدەن، ئـ
ــاك و  ــە چـ ــر ئەوەیـ ــی ژیـ ــە مرۆڤـ ــت، كەواتـ دەردەكەوێـ
ــی  ــا چـ ــەوە، هەروەهـ ــا بكاتـ ــر جیـ ــە یەكتـ ــەكان لـ خراپـ
كۆمەڵگـــەی  و  خـــۆی  بـــە  ســـوود  تاكـــو  بـــكات، 
مرۆڤایەتـــی بگەیەنێـــت، بـــا ســـەرنج بدەینـــە ئـــەو ئایەتـــە 
خَلْـــقِ  فِ  ﴿إنَِّ  دەفەرموێـــت:  كـــە  خـــودا  پیـــرۆزەی 
ـــاتٍ لُِولِ  ـــارِ لَيَ هَ ـــلِ وَالنَّ ـــاَفِ اللَّيْ ـــمَوَاتِ وَالْرَضِْ وَاخْتِ السَّ

ــابِ﴾2..  الْلَْبَـ

ـــە  ـــراوە، ب ـــرەكان ك ـــە ژی ـــۆ مرۆڤ ـــاژە ب ـــەدا ئام ـــەم ئایەت ل
شـــێوازێكی تایبەتـــی، چونكـــە هەرئەوانـــن تێدەگـــەن كـــە 
خـــودا ئـــەرز و ئاســـمانەكانی دروســـتكردوون و ئـــەو شـــەو 
و رۆژ و گۆڕانكارییانـــەی كـــە یـــەك لـــە دوای یـــەك 
روو دەدەن، بـــێ حیكمـــەت خەلقـــی نەكـــردوون، بەڵكـــو 
ـــەوە شـــەرەفمەندی  ـــا ئ ـــۆ مەبەســـتێكی دیاریكـــراون. ئ ب
و كەرامەتـــی مرۆڤـــە ژیرەكانـــە لای خـــودای باڵادەســـت 
كـــە لـــەو ئایەتـــەدا نـــاوی هێنـــاون، بـــەڵام لـــە لایەكـــی 
بـــە  دەكات  كەســـانێك  بـــۆ  ئامـــاژە  خـــودا  دیكـــەوە 
خراپترینـــی ئەوانـــەی كـــە لەســـەر گـــۆی ئـــەو زەوییـــە 
ـــان وەگـــەڕ  ـــی خۆی ـــەوەی عەقڵ ـــەر ئ ـــە ب ـــەر ل دەڕۆن، ه
ناخـــەن و بـــەكاری ناهێنـــن لـــە چاكەكـــردن و ئەنجامدانـــی 

كاری تەندروســـت كـــە خزمـــەت بـــە هەمـــوو مرۆڤایەتـــی 
بكـــەن، لـــە دەرئەنجامـــی پەكخســـتنی عەقـــڵ دواجـــار 
هـــەر یەكـــە لـــە ئەندامانـــی بیســـتن و قســـەكردن لـــە كار 
دەكـــەون، واتـــە نـــە قســـەی بـــاش بەســـەر زمانیانـــدا دێـــت 
ــۆن  ــە چـ ــتن، بڕوانـ ــاك دەبیسـ ــاش و چـ ــتی بـ ــە شـ و نـ
ئـــەو جـــۆرە كەســـانە وەســـف و وێنـــا كـــراون لـــە لایـــەن 
ـــدَ  وَابِّ عِنْ ـــدَّ ـــت:﴿إنَِّ شََّ ال ـــە دەفەرموێ ـــەروەردگارەوە ك پ

ـــونَ﴾3 . ـــنَ لَ يَعْقِلُ ـــمُ الَّذِي ـــمُّ الْبُكْ ـــهِ الصُّ اللَّ

بـــۆ  پێـــوەرە  عەقـــڵ  كـــە  بزانیـــن  ئـــەوە  دەبێـــت 
تەماشـــای  كـــە  و  ئادەمیـــزادەكان  هەڵســـەنگاندنی 
ـــدا  ـــەی ئایەتەكان ـــە زورب ـــن، ل ـــی پیرۆزیـــش دەكەی قورئان
بـــە راســـتەوخۆ و ناڕاســـتەوخۆ ئامـــاژە بـــۆ عەقـــڵ 

كـــراوە. 
لێـــرەوە بۆمـــان ســـاغ دەبێتـــەوە كـــە ئامانجـــە خوداییـــەكان 
لـــە حوكمـــە شـــەرعییەكاندا واتـــە )مقاصـــد الشـــریعة( 
بریتیـــن لـــە پاراســـتنی ئاییـــن و نەفـــس و نامـــووس و 
ــتمانە باســـی  ــە مەبەسـ ــەوەی ئێمـ ــامان و ژیـــری، ئـ سـ
ــە  ــڵ لـ ــە: عەقـ ــە، واتـ ــتنی ژیرییـ ــن، پاراسـ ــوە بكەیـ لێـ
ــان  ــە سەرخۆشـــی بـــكات، یـ ــەك كـ ــوو خواردنەوەیـ هەمـ
بەكارهێنانـــی مـــاددە بێهۆشـــكەرەكان، جـــا بـــە هـــەر 
شـــێوازێك بێـــت، چونكـــە لـــە دەســـتدانی عەقـــڵ بـــە 
هـــۆی مـــاددە بێهۆشـــكارەكان و خواردنـــەوە كحولییـــەكان 
دەرئەنجامـــی زۆر خراپـــی لـــێ دەكەوێتـــەوە، كاریگەریـــی 
راســـتەوخۆی لەســـەر لایەنـــی تەندروســـتی و خێزانـــی و 
ـــوودەی ئـــەو  كۆمەڵگـــە دەبێـــت، بەتایبـــەت ئەوانـــەی ئال
مەشـــرووبخواردن و مـــاددە بیهۆشـــكارانە بوونەتـــەوە. 
نامەوێـــت بچمـــە وردەكارییەكانـــەوە، چونكـــە هەمـــووان 
ــە  ــدوون لـ ــەی زینـ ــەدان نموونـ ــاگاداری سـ ــارەزا و ئـ شـ
نێـــو كۆمەڵگـــەدا، كـــە ئەوانـــەی عەقڵـــی خۆیـــان لـــە 
دەســـتداوە بـــەو هۆیـــەوە، چییـــان بەســـەر هاتـــووە، نـــەك 

نیعمەتی عەقڵ

دەبێت چیتر رێگە نەدەن بە 
كۆمەڵێ باند و دز و جەردە و 
بازرگانی ماددە بیهۆشكەرەكان 
گەنج و لاو و تاكی 
میللەتەكەمان بكەنە قوربانیی 
ئارەزوو و خواستی خۆیان و 
دوژمنانمان

ئەو نیعمەتی عەقڵەی كە خودا 
پێی بەخشیویت، دەبێت بەكاری 
بهێنیت لە كردەوەی چاك و باش 

بۆ خزمەتكردنی خودی خۆت و 
ماڵ و خێزان و گەل و نیشتمان

تەنیـــا خۆیـــان، بەڵكـــو مـــاڵ و خێـــزان و كۆمەڵگـــەش 
تووشـــی نەهامەتـــی بوونـــە پێـــوەی، كاتێكیـــش كـــە 
باســـی خراپـــی و كاریگەرییەكانـــی دەكەیـــت، كەســـانێك 
تێگەیشـــتنی  لـــە  شـــارەزاییان هەبێـــت  ئـــەوەی  بـــێ 
ـــرۆز و ســـوننەتە ســـەحیحەكانی  ـــی پی ـــی قورئان دەقەكان
فیقهـــی  ئوســـوڵی  و  خ(  )د  محەمـــەد  پێشـــەوامان 
ئیســـامی و زمانەوانـــی و رێزمانـــی عەرەبـــی واتـــە 
)نحـــو و صـــرف( بـــە ســـینگێكی فراوانـــەوە دەڵێـــن، 
كوانـــێ دەقێـــك لـــە قورئانـــی پیـــرۆز كـــە بـــاس لـــە 
حەرامكردنـــی مـــەی واتـــە خواردنـــەوە بـــكات؟ بـــێ 
ئـــەوەی عەقڵـــی بخاتـــە كار بـــۆ تێگەیشـــتن لـــە دەقـــە 
ــی  ــت و قاعیدەكانـ ــێ بفكرێـ ــان و تـ ــی قورئـ پیرۆزەكانـ
ئوســـوڵی فیقـــە بـــەكار بهێنێـــت بـــۆ هەڵســـەنگاندنیان، 
جابـــۆ ئـــەم مەبەســـتە حـــەز دەكەیـــن تەماشـــایەكی 
كتێبـــی فەلســـەفەی شـــەریعەت بكـــەن لـــە نووســـینی 
خوالێخۆشـــبوو پڕۆفیســـۆر د.مســـتەفا زەڵمـــی كـــە 
ــەوە دەكات  ــی مەیخواردنـ ــە حەرامكردنـ ــاس لـ ــۆن بـ چـ

لـــە قورئانـــی پیـــرۆزدا بـــە چـــوار قۆنـــاغ : 
1- خـــودا دەفەرموێـــت :)ومـــن ثمـــرات النخيـــل والعنـــاب 
تتخـــذون منـــه ســـكرا و رزقـــا حســـنا إن ف ذلـــك ليـــة 

لقـــوم يعقلـــون(4 واتـــە لـــە بـــەری خورمـــا و تـــرێ، 

مـــەی و خواردەمەنـــی بـــاش و چاكیـــان لـــێ بەدەســـت 
ـــن،  ـــێ بكەی ـــاژەی پ ـــتمانە ئام ـــەوەی مەبەس ـــن. ئ دەهێن
ـــاس  ـــەم ئایەتـــە پیـــرۆزەدا ئەوەیـــە كـــە خـــودای مـــەزن ب ل
ــارە  ــاش دەكات، دیـ ــتێكی بـ ــراپ و شـ ــتێكی خـ ــە شـ لـ
شـــتە خراپەكـــە بـــە )ســـكرا( نـــاوی بـــردووە، شـــتە 
باشەكەشـــی بـــە )رزقـــا حســـنا( نـــاو بـــردووە، ســـەرنج 
لێكـــدەرەی  ئامـــرازی  ئـــەو  بەكارهێنانـــی  لـــە  بـــدەن 
ــی  ــە پیتـ ــەكە بـ ــتە باشـ ــە و شـ ــتە خراپـ ــەو شـ ــوان ئـ نێـ
ـــن  ـــن دەزان ـــی عەرەبی ـــارەزای رێزمان ـــەی ش )واو(ە ئەوان

ئـــەو )واو(ە، واوی )عطـــف المغايـــرة(5ی پـــێ دەڵێـــن، 
ــد،  ــرة= عطـــف ضـــد علـــى ضـ ــە إن عطـــف المغايـ واتـ
كأن تقـــول : الخيـــر والشـــر، الصالـــح والفاســـد، هـــذا 
عطـــف مغايـــرة( هـــەر لـــەو ئایەتـــە پیـــرۆزەدا )الحســـن 
والقبیح(مـــان بـــۆ روون دەبێتـــەوە بـــە )رزقـــا حســـنا( 
بـــەو ئامـــرازی لێكـــدەرەی نێوانیـــان كـــە واوە )ســـكرا(، 
چونكـــە سەرخۆشـــبوون شـــتێكی قەبیحـــە و دژەكـــەی 

ـــە . ـــە )الحسن(ـ باش
لێـــرەدا بۆمـــان ئاشـــكرا بـــوو كـــە خـــودا پێمـــان دەفەرموێـــت 
لـــە خورمـــا و تـــرێ مـــەی دروســـت دەكرێـــت، كـــە 
ـــا خواردنێكـــی  ـــە، چونكـــە سەرخۆشـــكەرە، هەروەه خراپ
ـــڵ  ـــی عاق ـــارە مرۆڤ ـــێ وەربگـــرن، دی باشـــە، ســـوودی ل
و ژیـــر لـــەم پەیامـــەی خـــودا تێـــدەگات، واتـــە: تـــۆی 
ـــۆ كام مەبەســـتیان هـــەوڵ  مـــرۆڤ سەرپشـــك كـــراوی ب
دەدەیـــت، ئاخـــۆ لـــە خورمـــا و تـــرێ مـــەی بـــە دەســـت 
دێنیـــت، یـــان دووەمیـــان هەڵدەبژێریـــت كـــە خواردنـــە 
باشـــەكەیەتی، ئەمـــە قۆناغـــی یەكەمـــی حەرامكردنـــی 
ـــە دوور  ـــە ل ـــەم ئایەت ـــان ئ ـــۆ زانیاریت ـــە، ب مەیخواردنەوەی
ــەداوە،  ــەوەی مـــەی نـ ــە خواردنـ ــەوە رێگـــەی بـ و نزیكـ
ــە  ــرۆڤەی ئایەتەكـ ــە شـ ــە هەڵـ ــەی بـ ــو ئەوانـ ــەك وەكـ نـ
دەكـــەن، بـــێ ئـــەوەی ئـــاگاداری رێزمانـــی عەرەبـــی و 

زمانەوانـــی بـــن.
الْخَمْـــرِ  عَـــنِ  ﴿يَسْـــألَُونَكَ  دەفەرموێـــت:  خـــودا   -2
ـــآَ  هُ ـــاسِ وَإثِْمُ ـــعُ للِنَّ ـــرٌ وَمَنَافِ ـــمٌ كَبِ ـــاَ إثِْ ـــلْ فِيهِ ـــرِِ قُ وَالْمَيْ

ـــە ئـــەی پێغەمبـــەر پرســـیارت  ـــاَ﴾6، وات ـــن نَّفْعِهِ ـــرَُ مِ أكَْ

لـــێ دەكرێـــت، ســـەبارەت بـــە عـــەرەق و قوماركـــردن، 
ـــە و  ـــان تێدای ـــە گوناهـــی گەورەی ـــەو دووان ـــی ئ ـــان بڵ پێی
كەڵكیشـــیان هەیـــە، بـــەڵام گوناهەكانیـــان گەورەتـــرن لـــە 
ســـوود و كەڵـــك لـــێ وەرگرتنیـــان، گـــەر ســـەرنج بدەینـــە 
ئەوەمـــان  فێـــری  خـــودا  ئایەتەكـــە جارێكـــی دیكـــە 

مامۆستای ئایینی و پەرلەمانتاری پێشووی عێراق 
د. سیروان ئەحمەد قادر

بۆ گوڵان نووسیویەتی

ئەمڕۆ ئێمەی میللەتی كورد 
پێویستمان بە هەوڵ و 
كۆششی بیرمەندان و زانا و 
دانا و مامۆستایانی ئایینی و 
سەركردەی دڵسۆز و هیمەتی 
رۆشنبیران و نووسەران و رۆڵەی 
بە ئەمەكی ئەم كوردستانە هەیە

كاتێك مرۆڤ كە عەقڵ لە دەست 
دەدات بەهۆی ماددە كحولییە 
بێهۆشكەرەكانەوە، كارەسات 
دەنێتەوە بێ ئەوەی ئاگای لە 
خۆی بێت

دەرئەنجامـــەكان  بـــۆ  هەڵســـەنگاندن  چـــۆن  دەكات 
ـــە چۆنیەتـــی وەڵامدانەوەكـــە،  ـــن، تەماشـــا بكـــەن ل بكەی
خـــودا بـــە هـــۆكاری دەق واتـــە )العلـــة المنصوصـــة( 
ــمٌ  ــاَ إثِْـ ــلْ فِيهِـ ــە دەفەرموێـــت: )قُـ ــەوە، كـ وەڵام دەداتـ
كَبِـــرٌ( واتـــە زەرەر و زیانێكـــی گـــەورەی هەیـــە، نـــەك 

ـــادام باســـی  ـــاسِ( م ـــعُ للِنَّ ـــەی )وَمَنَافِ ـــە قەرین ـــاه ب گون
مەنافـــع دەكات، واتـــە كەڵكوەرگرتـــن لێیـــان، عەقـــڵ 
ـــن،  ـــتێك ویســـتمان بیكەی ـــەر ش ـــت، ه ـــێ دەڵێ ـــان پ ئەوەم
دەرئەنجامەكانـــی  بـــۆ  ورد  خوێندنەوەیەكـــی  دەبێـــت 
زیانەكانـــی،  یـــا  زیاتـــرە،  قازانجـــی  ئاخـــۆ  بكەیـــن، 
ـــتبەجێ  ـــت دەس ـــوو، دەبێ ـــر ب ـــی زیات ـــوو زیان ئەگـــەر هات
لێـــی دوور بكەوینـــەوە، هـــەر بۆیـــە خـــودای باڵادەســـت 
بـــە هـــۆكاری دەق وەڵامـــی دایـــەوە، ئەگینـــا دەیفەرمـــوو 
ئـــەوە حوكمـــی عـــەرەق و قوماركردنـــە، تاكـــو ئێمـــەی 
رێســـایەك  یاســـاو  بكەینـــە  ئایەتـــە  ئـــەو  ئادەمیـــزاد 
بـــۆ هەڵســـەنگاندنی زیـــان و قازانجـــەكان لـــە هـــەر 
كردەوەیـــەك كـــە بمانەوێـــت ئەنجامـــی بدەیـــن، بـــۆ ئـــەوەی 
بەرچاوڕوونییەكمـــان هەبێـــت، لـــە لایەكـــی دیكـــەوە ئـــەم 
)العلـــة المنصوصة(ــــە واتـــە هـــۆكاری دەقـــە كـــە ئەوەیـــە 
كـــە دەقێـــك بـــە راشـــكاوی، یـــان لـــە ناواخنـــدا ئامـــاژەی 
بـــۆ بـــكات7، لـــە رووی حوكمـــدا وەكو)النـــص الصریح(ــــە 

ــه. ــوڵییەكانی فیقـ ــەرچاوە ئوسـ ــەوە سـ بگەڕێنـ
 كەواتـــە خـــودا یاســـایەكی بـــۆ وێنـــا كردوویـــن لـــەو 
ئایەتـــە كـــە هـــەر شـــتێك زیانەكـــەی زۆرو گەورەتـــر بـــوو 

لـــە قازانجـــی، ئـــەوا وەكـــو عـــەرەق و قومـــارە.
ــوا ل  ــنَ آمَنُـ ــا الَّذِيـ هَـ ــا أيَُّ ــت: ﴿يَـ ــودا دەفەرموێـ 3-  خـ
ـــاةَ وَأنَْتُـــمْ سُـــكَارَى حَتَّـــى تَعْلَمُـــوا مَـــا  تَقْرَبُـــوا الصَّ

﴾8، ئـــەم بانگـــەوازەی خـــودای مـــەزن بـــۆ  تَقُولُـــونََ

باوەڕدارانـــە نەبـــادا بـــە سەرخۆشـــی نزیكـــی نوێژكـــردن 
بنـــەوە، بـــۆ ئـــەوەی بزانـــن چـــی دەڵێـــن، دیـــارە لـــەو 
ســـەردەمەدا مەیخواردنـــەوە بەربـــاو بـــووە، جـــا بـــۆ 
بەرتەســـكردنەوە و قەدەغـــە و حەرامكردنـــی مـــەی ئـــەم 
ئایەتـــە دابەزییـــە خـــوارەوە، لێـــرەدا هیـــچ ئاماژەیەكـــی 
بـــە  رێگـــەی  مـــەزن  خـــودای  كـــە  نییـــە  تێـــدا 
مەیخواردنـــەوە دابێـــت، بەڵكـــو دەیەوێـــت وردە وردە ســـەبر 
ســـەبر دووریـــان بكاتـــەوە لـــە خواردنـــەوەی، چونكـــە پێنـــج 
ـــت  ـــاوازدا، ناكرێ ـــی جی ـــج كات ـــە پێن ـــراوە ل ـــژ فـــەرز ك نوێ
لـــە نێوانیانـــدا بـــە ســـەر خۆشـــی بچیتـــە حـــوزووری 
ــك  ــەوە بەرتەسـ ــی مەیخواردنـ ــە كاتـ ــودا، دەی كەواتـ خـ
كرایـــەوە بـــۆ ئـــەوەی رێگـــە خۆشـــكەر و هانـــدەر بێـــت 

ــاری . ــە یەكجـ ــان بـ ــۆ وازهێنـ بـ
هَـــا الَّذِيـــنَ آمَنُـــوا  4-خـــودا دەفەرموێـــت: : ﴿ يَـــا أيَُّ
َـــا الْخَمْـــرُ وَالْمَيْـــرُِ وَالْنَْصَـــابُ  وَالْزَلَْمُ رجِْـــسٌ مِـــنْ  إنَِّ

ــا  َـ ــونَ * إنَِّ ــمْ تُفْلِحُـ ــوهُ لعََلَّكُـ ــيْطَانِ فَاجْتَنِبُـ ـ ــلِ الشَّ عَمَـ

ــاءَ  ــدَاوَةَ وَالْبَغْضَـ ــمُ الْعَـ ــعَ بَيْنَكُـ ــيْطَانُ أنَْ يُوقِـ ـ ــدُ الشَّ يُرِيـ

ــنِ  ــهِ وَعَـ ــرِ اللَّـ ــنْ ذِكْـ ــمْ عَـ كُـ ــرِِ وَيَصُدَّ ــرِ وَالْمَيْـ فِ الْخَمْـ

ـــاَةِ فَهَـــلْ أنَْتُـــمْ مُنْتَهُـــونَ﴾9. دیـــارە ئەمـــە قۆناغـــی  الصَّ

چوارەمـــە لـــە قەدەغـــە و حەرامكردنـــی مەیخواردنـــەوە 
ــۆ  ــەزن بـ ــودای مـ ــەی خـ ــەم فەرمانـ ــاری، ئـ ــە یەكجـ بـ
هەمـــوو باوەڕدارانـــە كـــە عـــارەق و قومـــار و ئەنســـاب و 
ئـــەزلام كـــە شـــتگەلی پیســـن لـــە كـــردەوەی شـــەیتانن، 
لێـــی دوور بكەونـــەوە تاكـــو ســـەرفراز و ســـەركەوتوو 
ـــبَ( واتاكـــەی لـــە رووی زمانـــەوە:  بیـــن. وشـــەی )اجْتَنَ
ــاصِ :  ــابُ الْمَعَـ ــه  اجِْتِنَـ ــد عنْـ ــيءَ : ابتعـ ــبَ الـ ]اجْتَنَـ

ــا[10، پێمـــان  ــدُ عَنْهَـ ــا ، البُعْـ ــا ، تَافَِيهَـ بُهَـ ــيهَا ، تَجَنُّ تَحَاشِـ

و  نـــاكات  دیكـــە  شـــەرحكردنی  بـــە  پێویســـت  وایـــە 
ـــت:  ـــودا دەفەرموێ ـــەی زۆر روون و ئاشـــكرایە، خ ماناك
ـــەوە،  ـــك مەبن ـــی نزی ـــەو شـــتانەدا مـــەڕۆن و لێ ـــەلای ئ ب
ــا ئەوەنـــدە بەســـە كـــە توخنـــی  بـــۆ مرۆڤـــی ژیـــر تەنیـ
ــە  ــەوە كـ ــش نەكەوێتـ ــتەكانی تریـ ــەوە و شـ عارەقخواردنـ
لـــە ریزبەنـــدی ئایەتەكـــەدا هاتـــوون، چونكـــە بـــە راســـتی 
عارەقخواردنـــەوە لـــە ریـــزی كوفركردنـــە، هـــەر بەپێـــی 
ــەو  ــیری ئـ ــە تەفسـ ــنابوون لـ ــر ئاشـ ــۆ زیاتـ ــە بـ ئایەتەكـ
ئایەتـــە دەگەڕێینـــەوە بـــۆ ســـەرچاوەكانی تەفســـیری 

ــرۆز. ــی پیـ قورئانـ
ـــن  ـــێ بكەی ـــاژەی پ ـــتە ئام ـــە پێویس ـــە ك  خاڵێكـــی دیك
مُنْتَهُـــونَ﴾،  أنَْتُـــمْ  دەســـتەواژەی﴿فَهَلْ  لـــە  بریتییـــە 
الإنـــكاری(  )الاســـتفهام  ئامـــرازی  مـــەزن  خـــودای 
ـــە  ـــردن دەكات ب ـــە قەدەغەك ـــەت ل ـــە دەلال ـــاوە ك بەكارهێن
توندتریـــن شـــێواز ]الإســـتفهام الإنـــكاري  يـــدل علـــى 
أن الأمـــر المســـتفهم عنـــه أمـــر منكـــر وقـــد يكـــون 
الـــذي ينكـــره العقـــل أو الشـــرع أو العـــرف أو القانـــون أو 
غيـــر ذلـــك[. دەی كەواتـــە قورئانـــی پیـــرۆز دەســـتوورە 
و ئەركـــی دەســـتووریش )بـــەلای هەندێكیانـــدا ناچێـــت 
و وردەكاریـــی حوكمەكانـــی تێـــدا نییـــە و بـــە ناوهێنـــان 
بـــاس لـــە هەمـــوو شـــتێك نـــاكات، كورتهەڵاتـــووە لـــە رێســـا 
گشـــتییەكان و بنچینـــە هەمەكییـــەكان و دروســـتكردنی 
چوارچێوەیەكـــی رەوشـــتی، بـــە عەقڵـــی مـــرۆڤ دەڵێـــت 
لەژێـــر تیشـــكی پێویســـتییەكانی ژیـــان لـــە دنیـــای 
ئـــەو جووڵەیـــە  بـــەو مەرجـــەی  فراوانـــدا بجووڵێـــوە، 
لـــە ســـنووری رەوشـــتیدا بێـــت(11، وەك دەفەرموێـــت:﴿ 
ـــم  ـــد ظل ـــه فق ـــد حـــدود الل ـــن يتع ـــه وم ـــك حـــدود الل وتل

ـــەوە و  ـــە دۆزین ـــڵ ل ـــی عەق ـــە گرنگی ـــه﴾12، ئەوەی نفس

ــی  ــە بەكارهێنانـ ــەرعییەكان بـ ــە شـ ــە حوكمـ ــردن بـ پەیبـ
ئامرازەكانـــی وەك شـــارەزابوون لـــە ئوســـوڵی فیقـــه و 
نحـــو و ســـەرف و زمانەوانیـــی هەنـــدێ زانســـتی دیكـــە. 

ـــۆ مەســـئەلەیەكی  ـــك دەســـت ب ـــە مـــرۆڤ كاتێ هـــەر بۆی
شـــەرعی دەبـــات، دەبێـــت عەقڵـــی خـــۆی وەگـــەڕ بخـــات 
بـــۆ دۆزینـــەوەی حوكمـــە شـــەرعییەكەی، بـــە پێـــی 
ئامـــرازە تایبەتەكانـــی، نابێـــت لەخـــۆڕا قســـە لـــە بابەتێـــك 
بـــكات، كـــە هیـــچ شـــارەزاییەك و زانســـتێكی ســـەبارەت 
بـــەو بابەتـــەوە نەبێـــت، بـــۆ نموونـــە كاتێـــك كـــە پێغەمبـــەر 
)د خ( دەفەرموێـــت: )كل مســـكر خمـــر، وكل مســـكر 
حـــرام(13  واتـــە: ئـــەوەی مـــرۆڤ ســـەرخۆش دەكات 
خەمـــرە )مـــەی(، كەواتـــە هـــەر سەرخۆشـــكەرێكش 
ــان  ــت، عەقڵتـ ــان دەڵێـ ــە پێمـ ــەم فەرموودەیـ ــە، ئـ حەرامـ
ـــە شـــەرعییەكان،  ـــەوەی حوكم ـــۆ دۆزین وەگـــەڕ بخـــەن ب
دەی كەواتـــە ئـــەم فەرموودەیـــە یاســـایە و رێســـایە بـــۆ 
مرۆڤـــەكان تاكـــو حوكمـــە شـــەرعییەكانی خۆیـــان لـــێ 

دەســـتكەوێت. 
ـــەر )د خ(  ـــە پێغەمب ـــە ك ـــەم فەرموودەی ـــە ئ ســـەرنج بدەن
ـــە:  ـــرام(14 وات ـــو ح ـــت: )كل شـــراب أســـكر فه دەفەرموێ
هـــەر خواردنەوەیـــەك سەرخۆشـــت بـــكات، حەرامـــە، ئـــەم 
فەرموودەیـــەش یاســـا و رێســـایەكی دیكەیـــە، چـــۆن 
دەبێـــت جورئەتـــی ئـــەوە بكرێـــت، لێكدانـــەوەی هەڵـــە بـــۆ 
فەرمـــوودەكان بكرێـــت و بوترێـــت پێغەمبـــەر )د خ( 
شـــەرابی خواردۆتـــەوە، )كان رســـول اللـــه ينتبـــذ لـــه 
أول الليـــل فيشـــربه إذا أصبـــح يومـــه ذلـــك والليلـــة 
التـــي تجـــيء والغـــد والليلـــة الأخـــرى والغـــد إلـــى العصـــر 
ـــه فصـــب( 15  ـــي شـــيء ســـقاه الخـــادم أو أمـــر ب ـــإن بق ف
واتـــە: لـــە ســـەرەتای شـــەوەوە خواردنـــەوە واتـــە )عصیـــر( 
دروســـت كـــراوە بـــۆ پێغەمبـــەری خـــودا )د خ( بـــۆ 
بەیانـــی لێـــی خواردۆتـــەوە، بـــە كورتییەكـــەی تاكـــو 72 
ــتێكی لـــێ  ــەر شـ ــا ئەگـ ــەوە، جـ ــر لێـــی خواردۆتـ كاژێـ
ــوو،  ــدا بـ ــەو كەســـەی لـــە خزمەتیـ ــدا بـ ــەوە، دەیـ بمایەتـ
ـــەم عەســـیرە تامـــی وەكـــوو  ـــان دەیفەرمـــوو بیڕژێنـــن، ئ ی
كاژێـــرە،  ئـــەو ســـێ رۆژە )72(  دەمایـــەوە،  خـــۆی 
بـــەڵام لـــە دوای ئـــەوە دەترشـــا و تامـــی دەگـــۆڕا، بۆیـــە 
پێغەمبـــەر )د خ( فەرمانـــی دەكـــرد بـــە رژاندنـــی، 
كەواتـــە هـــەر میوەیـــەك كرایـــە نێـــو جامێكـــی ئـــاوەوە، 
تاكـــو ســـێ رۆژ بـــۆت هەیـــە لێـــی بخۆیتـــەوە، لـــە 
دوای ئـــەوە دەبێـــت بیڕێژیـــت، چونكـــە دەگۆرێـــت و 
ـــەر  ـــەوە، لەب ـــەدراوە بیخۆیت ـــێ ن ـــی پ ـــە رێ دەترشـــێت، وات
ــكات،  ــت بـ ــت سەرخۆشـ ــێ دەكرێـ ــی لـ ــەوەی گومانـ ئـ

ــرام(. ــو حـ ــراب أســـكر فهـ وەك دەفەرموێـــت )كل شـ
 ئـــەو ئایەتانـــەی قۆرئانـــی پیـــرۆز و ئـــەو فەرموودانـــەی 
پێغەمبـــەر )دخ( ســـەبارت بـــە قەدەغـــە و حەرامكردنـــی 
و ئـــەو خواردنەوانـــەی مـــرۆڤ ســـەرخۆش دەكـــەن لـــە 
پێنـــاو پاراســـتنی عەقڵـــە )ژیـــری( یەكێكـــە لـــە ئامانجـــە 

خوداییـــە شـــەرعییەكان )مقاصـــد الشـــریعة(، چونكـــە 
ــت  ــە دەسـ ــڵ لـ ــە عەقـ ــرۆڤ كـ ــك مـ ــتی كاتێـ ــە راسـ بـ
دەدات بەهـــۆی مـــاددە كحولییـــە بێهۆشـــكەرەكانەوە، 
ــۆی  ــە خـ ــاگای لـ ــەوەی ئـ ــێ ئـ ــەوە بـ ــات دەنێتـ كارەسـ

ـــت. بێ
هـــەر بۆیـــە ئـــەو نیعمەتـــی عەقڵـــەی كـــە خـــودا پێـــی 
بەخشـــیویت، دەبێـــت بـــەكاری بهێنیـــت لـــە كـــردەوەی 
چـــاك و بـــاش بـــۆ خزمەتكردنـــی خـــودی خـــۆت و 
ــتمان، ئەمـــڕۆ ئێمـــەی  ــەل و نیشـ ــزان و گـ ــاڵ و خێـ مـ
میللەتـــی كـــورد پێویســـتمان بـــە هـــەوڵ و كۆششـــی 
بیرمەنـــدان و زانـــا و دانـــا و مامۆســـتایانی ئایینـــی 
و  رۆشـــنبیران  هیمەتـــی  و  دڵســـۆز  ســـەركردەی  و 
نووســـەران و رۆڵـــەی بـــە ئەمەكـــی ئـــەم كوردســـتانە 
هەیـــە، كـــە لـــەم بارودۆخـــە نالەبـــارە كـــە لـــە رووی 
ــەڕووی  ــەوە رووبـ ــووری و كۆمەڵایەتییـ ــی و ئابـ سیاسـ
ئاینـــدەی نەوەكانمـــان بۆتـــەوە، خۆمـــان رزگار بكەیـــن، 
ــین  ــیمینار و نووسـ ــۆڕ و سـ ــی كـ ــی ئەنجامدانـ ــە رێـ لـ
و بەرنامـــەی تەلەفزیۆنـــی و چالاكیـــی جۆراوجـــۆرەوە 
خەتـــەری  لـــە  میللەتەكەمـــان  وشـــیاركردنەوەی  بـــۆ 
باوبوونـــەوەی مـــاددە كحولـــی و بیهۆشـــكەرەكان و 
ـــد و دز و  ـــێ بان ـــە كۆمەڵ ـــەدەن ب ـــر رێگـــە ن ـــت چیت دەبێ
جـــەردە و بازرگانـــی مـــاددە بیهۆشـــكەرەكان گەنـــج و 
ـــارەزوو  ـــی ئ ـــە قوربانی ـــان بكەن ـــی میللەتەكەم لاو و تاك

و خواســـتی خۆیـــان و دوژمنانمـــان.

1- سورة الاسراء الاية 70 .
2- سورة آل عمران الاية 190 .

3- سورة الانفال الاية 22 .
4- سورة النحل الاية 67 .

5- دراســـات لأســـلوب القـــرآن الكريـــم / تأليـــف  محمـــد عبدالخالـــق 
ــة .  ــدون طبعـ ــرة 1392- 1972 بـ ــة – دار الحديـــث – القاهـ عضيمـ

القســـم الأول ج3 ص564 ا
6- سورة البقرة الاية 219 .

ــتەفا  ــۆر مسـ ــدا / برۆفیسـ ــتنێكی نوێـ ــە دارشـ ــە لـ ــولی فیقـ 7- ئوسـ
زەڵمـــی ص158 .

8- سورة النساء الاية 43 .
9- سورة المائدة الاية 91-90 . 

10- المعجـــم الوســـيط / إبراهيـــم أنيـــس و عبدالحليـــم منتصـــر و 
عطيـــة الصوالحـــي و محمـــد خلـــف اللـــه أحمـــد / الناشـــر مجمـــع اللغـــة 
ــنة 2004 ط4 ص 138  ــة – سـ ــروق الدوليـ ــة الشـ ــة  - مكتبـ العربيـ

مـــادة جنـــب . ولســـلن العـــرب ج 2 ص 373 مـــادة جنـــب 
11- ئوســـولی فیقـــە لـــە دارشـــتنێكی نوێـــدا / برۆفیســـۆر مســـتەفا 

زەڵمـــی ص39.
12- سورة الطاق الاية 1 .

13- نيل الاوطار/ للشوكاني  رقم الحديث 3697 ج15 ص 188.
14- نيل الاوطار / الشوكاني رقم الحديث 3698 ج15 188 .

15- صحيح مسلم رقم الحديث 2004 ج7 ص 94 .

لە دەرئەنجامی پەكخستنی 
عەقڵ دواجار هەر یەكە لە 

ئەندامانی بیستن و قسەكردن 
لە كار دەكەون، واتە نە قسەی 
باش بەسەر زمانیاندا دێت و نە 

شتی باش و چاك دەبیستن

عەقڵ واتە ژیری كە یەكێكە 
لە مەرجە سەرەكییەكانی 

بەرپرسیارێتی لەو كارانەیە 
كە رۆژانە ئادەمیزاد لە نێوان 

یەكتردا ئەنجامی دەدەن

 دەتوانیـــن بڵێیـــن مەترســـیی و زیانێكـــی زۆرمـــان 
ـــان  ـــە خۆی ـــانێك رێگـــە ب ـــت، ئەگـــەر كەس ـــوش دەبێ ت
ـــەت  ـــن: حەقیق ـــۆرخ بكـــەن و بڵێ ـــەت ق ـــدەن، حەقیق ب
هـــەر ئەوەیـــە كـــە ئێمـــە دەیزانیـــن، لـــەو زیـــان و 

مەترســـییانەش:
ـــدڕەو  ـــە تون ـــەو كات ـــدڕەوی، مـــرۆڤ ئ یەكـــەم: تون
دەبێـــت كـــە بڵێـــت: ئـــەوەی مـــن دەیزانـــم هـــەر ئـــەوە 
راســـتە، یـــان لای وابێـــت تەنیـــاو تەنیـــا هـــزر و بیـــری 

ـــە. ـــەو بێخـــەوش و هەڵەی ئ
توندڕەوییەكـــی  هەمـــوو  تاكـــڕەوی،  دووەم:   
فكـــری لـــە هـــزر و خەیاڵـــدا دواجـــار لـــە واقیـــع و 
بـــواری پڕاكتیزەكردنـــدا تاكـــڕەوی بەرهـــەم دەهێنێـــت، 
لـــێ  بەرامبـــەری  قبووڵنەكردنـــی  ئەمـــەش  كـــە 

دەكەوێتـــەوە.
ـــە رووی ئایینییشـــەوە ئەگـــەر  ـــر، ل ســـێیەم: تەكفی
ـــوو كـــە حەقیقـــەت هەمـــووی  یەكێـــك قەناعەتـــی واب
لای ئـــەوە، یـــان لای شـــێخەكەی ئـــەوە، یـــان لای 
زاناكـــەی ئـــەوە، یـــان لـــەلای رێكخـــراوە ئایینییەكـــەی 
ئـــەوە، هەمـــان ئـــەم تاكڕەوییـــەی بـــۆ دروســـت دەبێـــت 
و ئیـــدی كەســـی دیكـــە قبـــوڵ نـــاكات و هـــەر لێـــرەوە 
تەكفیـــر پەیـــدا دەبێـــت، چونكـــە مـــرۆڤ هـــەركات 
لای  هەمـــوو  حەقیقـــی  ئیمانـــی  وابـــوو  پێـــی 
ـــەو دەمـــە ئەوانـــی دیكـــە كافـــر دەكات.  خۆیەتـــی، ئ

كاتێـــك  شـــێوەیەش  بـــەم  تیـــرۆر،  چـــوارەم:   
بـــۆ  سەردەكێشـــێت  فكـــر  هـــزرو  توندڕەویـــی 
ـــۆ  ـــێت ب ـــش سەردەكێش ـــاردا، ئەوی ـــە رەفت ـــڕەوی ل تاك
تەكفیركـــردن، لەوێشـــەوە سەردەكێشـــێت بـــۆ تیـــرۆرو 

خەڵـــك. كوشـــتنی 
 ئـــەم هەمـــوو دەرەنجامـــە ترســـناكانە هـــی هـــزر 
و فكـــرن و لـــە هـــزر و فكریشـــەوە ســـەرچاوەیان 
ـــدڕەو  ـــەر كەســـێكی تون ـــە ه ـــت ل ـــە دەبێ ـــووە، بۆی گرت
ناموســـڵمان،  یـــان  بێـــت،  موســـڵمان  بترســـین، 
تونـــدڕەوی ئایینـــی بێـــت، یـــان مەزهەبـــی، یـــان 

نەتەوەیـــی.
بكەیـــن  چـــی  ئایینییـــەوە  رووی  لـــە  كەواتـــە 
بـــۆ ئـــەوەی ڕێگـــری لـــە قۆرخكردنـــی حەقیقـــەت 

بكرێـــت؟
ــەوەی  ــە ئـ ــتییەی كـ ــەو راسـ ــەم: زانینـــی ئـ  یەكـ
ــی  ــتگیرە و وەڵامـ ــە و گشـ ــی خودایـ ــن، ئایینـ ئاییـ
زۆرێـــك لـــە پرســـیارەكانی ئێمـــەی داوەتـــەوە، ئەمـــە 
راســـتە، بـــەڵام گشـــتگیریی ئاییـــن یەكســـان نییـــە 

ــداری. ــدار و ئایینـ ــتگیریی ئایینـ بـــە گشـ
كەواتـــە كاتێـــك دەڵێیـــت ئیســـام بەرنامەیەكـــی 
گشـــتگیرە بـــۆ ژیـــان، ئەمـــە راســـتە، بـــەڵام هـــەر 
مەزهەبێـــك،  نابێـــت  گشـــتگیرییە  ئـــەم  هەمـــوو 
تەریقەتێـــك  یـــان  حزبێـــك،  یـــان  گرووپێـــك،  یـــان 

قۆرخكردنی حەقیقەت: 
توندڕەوی، تاكڕەوی، تەكفیر، تیرۆر

خـــۆی بـــكات بـــە خاوەنـــی هـــەر هەمـــووی، بۆیـــە 
ـــە گشـــگیریی  ـــە ب ـــن یەكســـان نیی گشـــتگیریی ئایی

ئایینـــدار، یـــان ئایینـــداری.
 دووەم : هـــەر وەكـــو پارچەكانـــی هـــەر ئاوێنەیەكی 
ـــە كـــۆی خـــودی ئاوێنەكـــە،  ـــە ب شـــكاو یەكســـان نیی
هـــەر ئـــاواش حەقیقـــەت ئاوێنەیەكـــە، بـــەڵام ئێســـتا 
ـــە دەســـتی كەســـماندا نییـــە. ـــە ل ـــەم ئاوێنـــە گەورەی ئ
لـــە ســـەردەمی خۆیـــدا ئاوێنـــە گەورەكـــەی ئاییـــن 
ــەر(  ــوای لەسـ ــووە )دروودی خـ ــەر بـ ــە لای پێغەمبـ لـ
چونكـــە وەحـــی و سرووشـــی لـــە ئاســـمانەوە بـــۆ دەهـــات، 
لـــە دوای وەفاتییـــەوە ئاوێنەكـــە لای هەموومانـــە، 
بـــەڵام هەریەكـــەو پارچەیەكـــی لەلایـــە، یانـــی كـــەس 

ناتوانێـــت خـــۆی بكاتـــە بـــە نوێنـــەری هەمـــووان.
بۆیـــە بەدیعوزەمـــان شـــێخ ســـەعیدی كـــوردی 
دەڵێـــت: ئـــەو پارچـــە ئاوێنەیـــەی بـــە دەســـتی تۆوەیـــە 
لـــە بەردەمـــی تیشـــكی رۆژدا رایبگـــرە، ئەوســـا 
ـــە ئاســـماندا هەیـــە،  دەتوانیـــت بڵێیـــت ئـــەم خـــۆرەی ل
وا لـــە ئاوێنـــەی مندایـــە، بـــەڵام هـــەر كەســـێكی 
دیكـــەش كـــە پارچەیـــەك ئاوێنـــەی بەدەســـتەوە بێـــت، 
دەڵێـــت خـــۆر وا لـــە ئاوێنـــەی منیشـــدایە، كەواتـــە 
ئەمـــە بەڵگەیـــە لەســـەر ئـــەوەی كـــە ئـــەوەی لـــە 
ــەك  ــۆرە، نـ ــەی خـ ــە، وێنـ ــەر یەكێكدایـ ــەی هـ ئاوێنـ

خـــودی خـــۆر و هەتـــاو.

لەبەرئەوەیـــە دەبینیـــت ئـــەم قورئانـــە یـــەك قورئانـــە، 
بـــەڵام ســـەدان تەفســـیری هەیـــە، فەرموودەیـــەك 
هەمـــان فەرموودەیـــە، بـــەڵام ســـەدان راڤـــەی بـــۆ 
ــوننی:  ــە سـ ــە لـ ــان هەیـ ــن مەزهەبمـ ــراوە، چەندیـ كـ
شـــافیعی، مالیكـــی، حەنبەلـــی، حەنەفـــی. لـــە 
لـــە  جەعفەریـــی.  ئیمامیـــی،  زەیـــدی،  شـــیعە: 
ریفاعـــی.  نەقشـــبەندیی،  قادریـــی،  ســـۆفیی: 
لـــە ســـەلەفی: ســـەلەفیی زانســـتی، ســـەلەفیی 
جیهـــادی و.. هتـــد، بۆیـــە شـــەریعەت فراوانـــە و 
ــاج(،  ــە )منهـ ــوو بـ ــە بـ ــەڵام كـ ــە، بـ ــگا پانەكەیـ رێـ
)منهـــاج( بریتییـــە لـــە رێگـــە باریكـــەكان، كـــە لـــق 
ـــە ئـــەوە مافـــی ئێمەیـــە  ـــە ئـــەودا، بۆی و فەرعێكـــن ل
كـــە فكـــر بكەیـــن و راڤـــە بـــۆ دەقـــەكان بكەیـــن، 
بـــەڵام نابێـــت راڤەكانمـــان لەســـەر یەكـــدی فـــەرز 

بكەیـــن.
كەواتـــە هەرچـــی موســـڵمان بـــە دەســـتی موســـڵمان 
ــە  ــەی لـ ــتا، زۆربـ ــا ئێسـ ــردووەوە تـ ــە رابـ ــوژراوە لـ كـ
پـــای ئـــەوە بـــووە كـــە هـــەر لایەكیـــان پێـــی وابـــووە 
ئـــەو حەقیقەتـــەی لای ئـــەوە و هـــەر ئـــەوە حەقیقەتـــی 
موتڵـــەق و رەهایـــە و ئیـــدی لـــەوە زیاتـــر حەقیقەتێـــك 
بوونـــی نییـــە، كـــە كاریـــش گەیشـــتە ئـــەم حاڵەتـــە، 
ـــە  ـــت ب ـــڕەو دەبێ ـــڕەو، تاك ـــە تاك ـــدڕەو دەبێت ئەوســـا تون

ـــێ دەكات. ـــرۆر دەســـت پ ـــدی تی ـــری و ئی تەكفی

بۆ گوڵان دەینووسێت
عەبدولڕەحمان سدیق

لە چەند رۆژی داهاتوودا 
نەخۆشخانەیەكی راوێژكاریی 

منداڵان دەكرێتەوە 

دكتۆر دلۆڤان محەمەد فاتیح
بەڕێوەبەری گشتیی تەندروستیی هەولێر بۆ گوڵان:

لە ئێستادا زیاتر لە 20 هەزار 
كەس لە كەرتی تەندروستی 
گشتیی لە سنووری پارێزگای 

هەولێر كار دەكەن

نەخۆشخانەیەكی راوێژكاریی 
منداڵان دەكرێتەوە، كە 

باڵەخانەیەكی سەربەخۆیە بۆ 
ئەوەی زیاتر بتوانین خزمەتی 

منداڵانی نەخۆش بكەین

* بەرنامـــە و پلانتـــان بـــۆ چـــوار ســـاڵی داهاتـــووی 
ــتییەكانی  ــە گشـ ــی هێڵـ ــتی بەپێـ ــی تەندروسـ كەرتـ
حكومەتـــی  نۆیەمـــی  كابینـــەی  كارنامـــەی 
ـــەو كارو  ـــد ئ ـــا چەن ـــە و ت ـــتان چیی ـــی كوردس هەرێم
بەرنامـــە و هێڵـــە گشـــتییانەی تەندروســـتی خزمـــەت 

بـــە خەڵكـــی هەرێمـــی كوردســـتان دەكات؟
- ئێمـــە جەخـــت لەســـەر هێڵـــە گشـــتییەكانی 
حكومەتـــی  نۆیەمـــی  كابینـــەی  كارنامـــەی 
ـــان  ـــە گرنگترینی ـــەوە، ك هەرێمـــی كوردســـتان دەكەین
پابەندبوونـــی دەوامـــی فەرمانبـــەر و كارمەنـــد و 
پزیشـــكانە، بـــۆ ئـــەو مەبەســـتەش پەنجەمۆرمـــان 
رێكوپێكـــی  بـــە  دەوامكردنەكـــە  تاوەكـــو  دانـــاوە، 
بێـــت و هەوڵمانـــداوە رۆتینیـــات كـــەم بكرێتـــەوە و 
كاری هاووڵاتیـــان بـــە باشـــی و خێراتـــر لـــە جـــاران 
ـــی  ـــەی حكومەت ـــە كارنام ـــاوكات ل ـــت، ه بەڕێوەبچێ
ـــە هەمـــوو روویێكـــەوە چاكســـازی  ـــووە، ل ـــم هات هەرێ
ـــوێنێك كەمتەرخەمـــی و  ـــەر ش ـــە ه ـــە ل ـــت، بۆی بكرێ
لادان هەبێـــت، یـــان كەســـانێك لـــە كەرتـــی تەندروســـتی 
ــۆ  ــن بـ ــەر دەكەیـ ــان لەسـ ــن، كاریـ ــدا چووبـ ــە لاڕێـ بـ
رێكخســـتنەوەیان و هـــەر كارو بەرنامەیەكـــی باشـــیش 
لـــە پێـــش خۆمـــان هەنـــگاوی بـــۆ نرابێـــت، ئێمـــە 
بەردەوامـــی پـــێ دەدەیـــن، تاوەكـــو تـــەواو دەبێـــت. 
تەندروســـتی پێداویســـتیی ســـەرەكیی هـــەر تـــاك 

و خێزانێكـــە و پێویســـتە زۆرتریـــن بایەخـــی پـــێ 
بدرێـــت. لـــە ئێســـتادا زیاتـــر لـــە 20 هـــەزار كـــەس 
لـــە كەرتـــی تەندروســـتی گشـــتیی لـــە ســـنووری 
ـــە هەمووشـــمانەوە  ـــەن، ب ـــر كار دەك ـــزگای هەولێ پارێ
بـــە  پێشـــكەش  خزمەتگـــوزاری  دەدەیـــن  هـــەوڵ 
نەخـــۆش و هاووڵاتیـــان بكەیـــن. لـــە چەنـــد رۆژی 
ـــداڵان  ـــی من ـــوودا نەخۆشـــخانەیەكی راوێژكاری داهات
دەكرێتـــەوە، كـــە باڵەخانەیەكـــی ســـەربەخۆیە بـــۆ 
منداڵانـــی  خزمەتـــی  بتوانیـــن  زیاتـــر  ئـــەوەی 
نەخـــۆش بكەیـــن. هەروەهـــا شـــان بەشـــانی وەزارەتـــی 
تەندروســـتی پلانمـــان هەیـــە كـــە سیســـتەمی بیمـــە 
دروســـت بكرێـــت، چونكـــە لەســـەر ئاســـتی هەمـــوو 
كوردســـتانە و كاری ســـەرەكی لەلایـــەن وەزارەتـــی 
تەندروســـتیی هەرێمـــی كوردســـتانەوە دەكرێـــت و 
پرۆژەكـــە  بتوانیـــن  تاوەكـــو  لەگەڵیانیـــن  ئێمـــەش 
ــەی  ــتەمی بیمـ ــت، سیسـ ــت بێنێـ ــەركەوتن بەدەسـ سـ
و  گرنگانـــە  پـــرۆژە  لـــەو  یەكێكـــە  تەندروســـتی 
ئەگـــەر لـــە ئایندەیەكـــی نزیكـــدا بكەوێتـــە بـــواری 
كەرتـــی  گرفتەكانـــی  90%ی  جێبەجێكـــردن 
كوردســـتان  هەرێمـــی  هەمـــوو  لـــە  تەندروســـتی 

دەكات. چارەســـەر 
ـــد هەفتەیەكـــە دنیـــا بەگشـــتی و  * مـــاوەی چەن
كەرتـــی تەندروســـتی بەتایبەتـــی لەهەمـــوو وڵاتانـــی 

تەندروســـتی و ســـاخڵەمی لـــە پێداویســـتییە ســـەرەكییەكانی هـــەر تاكێكـــە و لـــە سەرانســـەری وڵاتانـــی 
جیهانیشـــدا بایەخێكـــی زۆری پـــێ دەدەن، بـــەڵام لـــە زۆر وڵاتیشـــدا )بـــە هەرێمـــی كوردستانیشـــەوە( كێشـــە 
و كەموكووڕیـــی هەیـــە و پێویســـتی بـــە دۆزینـــەوەی رێكارەكانـــی چارەســـەر هەیـــە. گۆڤـــاری گـــوڵان لـــەم 
ـــان  ـــۆر دلۆڤ ـــە گشـــتییەكانی تەندروســـتی ئاراســـتەی دكت ـــە ســـەر هێڵ ـــن پرســـی گرینگـــی ل ـــەدا چەندی دیمانەی

محەمـــەد فاتیـــح بەڕێوەبـــەری گشـــتیی تەندروســـتیی هەولێـــر كـــردووە. 

شان بەشانی وەزارەتی 
تەندروستی پلانمان هەیە كە 
سیستەمی بیمە دروست بكرێت، 
چونكە لەسەر ئاستی هەموو 
كوردستانە و كاری سەرەكی 
لەلایەن وەزارەتی تەندروستیی 
هەرێمی كوردستانەوە دەكرێت 
و ئێمەش لەگەڵیانین تاوەكو 
بتوانین پرۆژەكە سەركەوتن 
بەدەست بێنێت

سیستەمی بیمەی تەندروستی 
یەكێكە لەو پرۆژە گرنگانە و 
ئەگەر لە ئایندەیەكی نزیكدا 
بكەوێتە بواری جێبەجێكردن 
90%ی گرفتەكانی كەرتی 
تەندروستی لە هەموو هەرێمی 
كوردستان چارەسەر دەكات

ڤایرۆســـی  بڵاوبوونـــەوەی  ســـەرقاڵی  جیهانـــدا 
»كۆڕۆنـــا«ن كـــە لـــە وڵاتـــی چیـــن زۆر بـــە تونـــدی 
ســـەریهەڵداوە، بـــۆ خۆپاراســـتن لـــەم ڤایرۆســـە چیتـــان 
كـــردووە و رێنمایـــی تایبـــەت بـــەو نەخۆشـــیە چییـــە؟ 
ئایـــا هیـــچ حاڵەتێكـــی تووشـــبوون بـــەو ڤایرۆســـە لـــە 

ـــراوە؟ ـــر تۆمـــار ك هەولێ
- كۆڕۆنـــا ڤایرۆســـێكە زیاتـــر لـــە وڵاتـــی چیـــن 
ســـەری هەڵـــداوە و لـــە پاشـــان تەشـــەنەی كـــرد و 
چەنـــد وڵاتێكـــی دیكـــە گومانـــی تووشـــبوونیان 
بـــەو ڤایرۆســـە لەســـەر هەیـــە، لەچەنـــد وڵاتێكیـــش 
ــراون، و  ــار كـ ــە تۆمـ ــەو حاڵەتـ ــەم لـ ــی كـ ژمارەیەكـ
هـــەر لەگـــەڵ باســـی بڵاوبوونـــەوەی ئـــەو ڤایرۆســـە 
و  عێـــراق  تەندروســـتیی  وەزارەتـــی  چیـــن،  لـــە 
هەرێمـــی كوردســـتان رێنماییـــان بـــۆ خۆپاراســـتن و 
چارەســـەركردنی داوە، ئێمـــەش لەســـەر رێنماییەكانـــی 
كوردســـتان  هەرێمـــی  تەندروســـتیی  وەزارەتـــی 
لـــە  خۆپاراســـتن  بـــۆ  ئیجرائـــات  و  ئامـــادەكاری 
ڤایرۆســـی كۆڕۆنـــا دەكەیـــن، هـــاوكات لـــە خاڵـــە 
ئەنجـــام  پێویســـت  ئیجرائاتـــی  ســـنوورییەكان 
ـــی  ـــە وڵات ـــەی ل ـــی لەگـــەڵ ئەوان ـــت، بەتایبەت دەدرێ
ـــان خەڵكـــی چینـــن، هەروەهـــا  چیـــن دەگەڕێنـــەوە، ی
بەڕێوەبەرایەتیـــی  هەولێـــر  فڕۆكەخانـــەی  لـــە 
تەندروســـتیی فڕۆكەخانەمـــان هەیـــە بـــۆ ئەوانـــەی 
وردی  پشـــكنینی  دێـــن،  چیـــن  لـــە  بەتایبەتـــی 
تەندروســـتی پیـــادە دەكرێـــت، ئەگـــەر هـــەر كەســـێك 
گومـــان، یـــان نیشـــانەی ئـــەو ڤایرۆســـەی هەبێـــت، 
دادەنرێـــت  شـــوێنێك  لـــە  14رۆژ  مـــاوەی  بـــۆ 
و  گومـــان  ئەگەریـــش  دەكرێـــت،  چاودێـــری  و 
نیشـــانەی ڤایرۆســـەكەی نەبێـــت، ئـــەوە رەوانـــەی 
ـــە  ـــان ل ـــرێ و كۆنتاكتی ـــۆی دەك ـــوێنی خ ـــاڵ و ش م
رێـــگای تەلەفـــۆن و ناونیشـــانەوە لەگـــەڵ دروســـت 
دەكرێـــت، بـــۆ بەدواداچـــوون و چاودێریكردنیـــان. 
دەرچووانـــی  كـــە  هەیـــە  بەرنامەتـــان  ئایـــا   *
كۆلێژەكانـــی پزیشـــكی بەپێـــی پێویســـت دابمەزرێنـــن، 
ـــی  ـــەوێ دەبیســـتین بنكەكان ـــرەو ل ـــە لێ ـــی ك بەتایبەت
بـــە  پێویســـتیان  نەخۆشـــخانەكان  و  تەندروســـتی 

ــە؟ ــك هەیـ پزیشـ
ـــی هەرێمـــی  ـــاری حكومەت ـــە بڕی ـــدن ب - دامەزران
كوردســـتان لـــە هەمـــوو كـــەرت و بوارێـــك راگیـــراوە و 
نییـــە، ئەگەرچـــی لـــە مـــاوەی رابـــردوودا دامەزرانـــدن 
ئـــەوەی  لەبـــەر  كـــرا،  گشـــتی  پزیشـــكانی  بـــۆ 
پلەبەندییـــەش  ئـــەو  و  هەیـــە  پلەبەندییـــان  ئـــەوان 

دروســـت  بەشـــە  لـــەو  پزیشـــك  كەمیـــی  وادەكات 
ــی  ــەڵ وەزارەتـ ــە لەگـ ــتا ئێمـ ــا ئێسـ ــت، هەروەهـ دەبێـ
و  ددان  پزیشـــكانی  هەوڵدایـــن  لـــە  تەندروســـتی 
كـــە گرنگـــن  تەندروســـتی  كارمەنـــدی  هەندێـــك 
هەمیشـــەیی  شـــێوەی  بـــە  یـــان  بـــە گرێبەســـت، 
ـــدی لەســـەر  ـــا ئێســـتا رەزامەن ـــەڵام ت ـــن، ب دابمەزرێنی
ئـــەو دامەزراندنـــە و شـــێوەی دامەزراندنەكـــە نـــەدراوە، 
لەگـــەڵ ئەوەشـــدا ئێمـــە لـــە هەوڵەكانمـــان بـــەردەوام 
ــازان  دەبیـــن، تاوەكـــو بتوانیـــن پزیشـــكان و دەرمانسـ
و ددانســـازان و كارمەندانـــی تەندروســـتی بەپێـــی 

پێویســـت دابمەزرێنیـــن.
* بەپێـــی رێنمایـــی و یاســـاكان و ئـــەو بڕیارانـــەی 
هەیـــە، بەشـــە دەرمـــان و ئامێـــر و پێداویســـتیی 
تەندروســـتیتان لـــە حكومەتـــی عێراقـــی فیدڕاڵـــەوە 
دوای  ئەگـــەر  دێـــت،  كوردســـتان  هەرێمـــی  بـــۆ 

ــەن؟ ــۆن دابینـــی دەكـ ــوە چـ ــەن، ئێـ بخـ
- بەپێـــی بودجـــەی عێـــراق، بەشـــە بودجـــەی 
داودەرمـــان و ئامێـــر و پێداویســـتیی تەندروســـتی و 
پزیشـــكی لەســـەر بودجـــەی ســـیادییە كـــە لەلایـــەن 
تەندروســـتی  وەزارەتـــی  رێـــگای  لـــە  بەغـــداوە 
ــتانیش  ــی كوردسـ ــی هەرێمـ ــت و بەشـ ــن دەكرێـ دابیـ
ــۆی  ــت، بەهـ ــە دەكرێـ ــە رەوانـ ــدە كەمیشـ ــەر چەنـ هـ
ــتی  ــی تەندروسـ ــراق كەرتـ ــی عێـ ــی بارودۆخـ خراپیـ
ـــی  ـــە و گرفت ـــان كێش ـــر و دەرم ـــە ئامێ ـــی ل بەتایبەت
ــوازراوی  ــی نەخـ ــەش كاریگەریـ ــە، ئەمـ زۆری هەیـ
لەســـەر هەرێمـــی كوردســـتان هەیـــە، بـــۆ نموونـــە 
ـــرە گەورەكانمـــان بەشـــێكیان وەك ســـیتی ســـكان  ئامێ
و رەنینـــی موگناتیســـی ســـازدانەوەیان )صیانـــة( 
ئامێرانـــە  ئـــەو  كاتێكـــدا  لـــە  بەغدایـــە،  لەســـەر 
پێویســـیان بـــە ســـازدانەوەیە ئـــەو كۆمپانییانـــەی ئـــەو 
كارە دەكـــەن، گرێبەســـەكانیان نـــوێ نەكراوەتـــەوە، 
ــت،  ــۆ بكرێـ ــازدانەوەیان بـ ــە سـ ــەو ئامێرانـ ــو ئـ تاوەكـ
لـــەلای خۆشـــمان لـــە هەرێمـــی كوردســـتان ناتوانرێـــت 
ــت،  ــام بدرێـ ــۆ ئەنجـ ــازدانەوەیان بـ ــە سـ ــەو ئامێرانـ ئـ
بۆیـــە ئـــەو ئامێرانـــە لەكاركـــردن رادەوەســـتن، هـــەر 
بۆیـــە زۆرجـــار هاووڵاتیـــان لەســـەر كارنەكردنـــی ئـــەو 
ـــە گلەیـــی دەكـــەن، ئەگەرچـــی هۆكارەكـــەی  ئامێران
نـــە ئێمەیـــن و نـــە حكومەتـــی هەرێمـــی كوردســـتانە، 
هـــەر  و  بەغدایـــە  لـــە  گرێبەســـتەكانیان  بەڵكـــو 
دەبێـــت لەوێـــش چاككردنـــەوە و ســـازدانەوەیان بـــۆ 
ــداوە  ــان لـــە بەغـ ــاوكات دەبێـــت داودەرمـ بكرێـــت، هـ
بۆمـــان رەوانـــە بكرێـــت، بـــەڵام زۆرجـــار ئـــەو بەشـــە 

ئێمە لەگەڵ وەزارەتی 
تەندروستی لە هەوڵداین 

پزیشكانی ددان و هەندێك 
كارمەندی تەندروستی كە گرنگن 

بە گرێبەست، یان بە شێوەی 
هەمیشەیی دابمەزرێنین، بەڵام 

تا ئێستا رەزامەندی لەسەر 
ئەو دامەزراندنە و شێوەی 

دامەزراندنەكە نەدراوە

بەهۆی خراپیی بارودۆخی عێراق 
كەرتی تەندروستی بەتایبەتی 

لە ئامێر و دەرمان كێشە و 
گرفتی زۆری هەیە، ئەمەش 

كاریگەریی نەخوازراوی لەسەر 
هەێمی كوردستان هەیە

دەرمانـــەش بەپـــێ پێویســـت و بودجەكـــەی تەرخـــان 
كـــراوە، كەمترمـــان بـــۆ دێـــت، بـــۆ پڕكردنـــەوەی 
ـــی هەرێمـــی  ـــان حكومەت ـــە داودەرم ـــاییە ل ـــەو بۆش ئ
و  كـــردووە  تەرخـــان  بودجەیەكـــی  كوردســـتان 
ــر  ــداوە كەمتـ ــە بەغـ ــان لـ ــە دەرمانمـ ــدا بەشـ لەكاتێكـ
بـــۆ بێـــت، ئـــەوا لـــە رێـــگای بودجەكـــەی هەرێمـــی 
كوردســـتانەوە ئـــەو بۆشـــاییەی پڕدەكەینـــەوە. ئێمـــە 
لـــە هەرێمـــی كوردســـتان بـــۆ هێنانـــی دەرمـــان لـــە 
و  پســـپۆڕ  و  تایبەتمەنـــد  كۆمپانیـــای  رێـــگای 
ــی  ــن. وەزارەتـ ــام دەدیـ ــەو كارە ئەنجـ ــدراو ئـ مۆڵەتپێـ
تەندروســـتیی هەرێمـــی كوردســـتانیش هـــاوكاری و 
هەماهەنگیـــی باشـــی لەگـــەڵ بەغـــدا هەیـــە، بـــەڵام 
لـــە وەزارەتـــی  ئـــەو رۆتینـــە زۆرانـــەی  بەهـــۆی 
ـــازە  ـــەو گرێبەســـتانە ت ـــە، ئ تەندروســـتیی بەغـــدا هەی
ناكرێنـــەوە كـــە تایبەتـــن بـــۆ هێنـــان و ســـازدانەوەی 

ئامێـــرە پزیشـــكییەكان.   
ــە كەرتـــی تەندروســـتی  ــرەودان بـ ــر بـ ــۆ زیاتـ * بـ
لـــە پارێـــزگای هەولێـــر پەیوەنـــدی و هەماهەنگیتـــان 
 )WHO( لەگـــەڵ رێكخـــراوی تەندروســـتی جیهـــان

ـــە؟ چۆن
رێكخـــراوی  لەگـــەڵ  هەماهەنگیمـــان   -
تەندروســـتی جیهانـــی)WHO( زۆر باشـــە و ئـــەو 
رێكخـــراوە لـــە نزیكـــەوە لەگەڵمانـــن، بەتایبەتـــی 
هەوكردنـــەوەكان  و  ڤایـــرۆس  كـــە  كاتـــەی  لـــەو 
تەندروســـتی  رێكخـــراوی  هەروەهـــا  بڵاودەبنـــەوە، 
كاروبـــاری  لـــە  دەكـــەن  هاوكاریمـــان  جیهانـــی 
ــدا  ــە كەمپەكانـ ــەران لـ ــاوارە و پەنابـ ــتیی ئـ تەندروسـ
ــان  ــان یارمەتمـ ــای خۆیـ ــی توانـ ــش بەپێـ و زۆرجاریـ
رێكخـــراوە  لـــەم  زیاتریـــش  چاوەڕوانـــی  دەدەن، 
هەماهەنگییانـــە  و  هـــاوكاری  ئـــەو  دەكەیـــن، 
ـــەرك  ـــان لەســـەر ئ بارســـووكی و كاریگـــەری ئەرێنیی

هەیـــە.  كارەكانمـــان  و 
لەگـــەڵ  هەماهەنگیتـــان  و  پەیوەنـــدی   *
و  دەرمانســـازان  و  پزیشـــكان  ســـەندیكاكانی 
ددانســـازان و كارمەندانـــی تەندروســـتی چۆنـــە و 
بۆچـــی پـــاش ئـــەو هەمـــوو بڕیـــار و رێنماییانـــە 
ــارو  ــاو شـ ــە نـ ــەكان لـ ــراوە نۆرینگـــەی كۆڵانـ نەتوانـ

دابخرێـــت؟ هەولێـــر  پارێـــزگای  ســـنووری 
ــەی  ــتی زۆربـ ــەندیكاكانی كەرتـــی تەندروسـ - سـ
كات هاوكارمانـــن و رۆڵـــی بـــاش و كاریگەریـــان 
هەبـــووە لـــە پشـــتگیریكردنی دەزگا تەندروســـتییەكان 
ســـەندیكاكانی  لەگـــەڵ  نزیكـــەوە  لـــە  ئێمـــەش  و 

پزیشكی و دەرمانسازی و ددانسازی و كارمەندانی 
تەندروســـتی هـــاوكار و هەماهەنگیـــن و كۆبوونـــەوەی 
بەردەواممـــان لەســـەر پرســـەكان لەگەڵیـــان هەیـــە. 
ئـــەوا  لاكۆڵانـــەكان،  نۆرینگـــە  بـــە  ســـەبارەت 
رێنمایـــی تایبەتیـــان بـــۆ دەرچـــووە كـــە چەنـــد كارو 
ئایتیمێـــك هەیـــە دەتوانـــن تەنیـــا لـــەو بوارانـــەوە كار 
بكـــەن، هەروهـــا بـــەردەوام لـــە رێـــگای ســـەندیكا و 
لێژنەكانمانـــەوە بەدواداچـــوون و چاودێرییـــان دەكرێـــت 
و هـــەر كاتێـــك لـــە رێنماییـــەكان دەربچـــن، ئیجراتیـــان 

لەگـــەڵ ئەنجـــام دەدرێـــت. 
* ئایـــا هیـــچ كارو بەرنامـــەو هەوڵێـــك هەیـــە 
بـــۆ پێداچوونـــەوە بەنرخـــی نۆرینگـــە پزیشـــكییەكان 
ــەكان  ــی نرخـ ــە گرانیـ ــار لـ ــان زۆر جـ ــە هاووڵاتیـ كـ

ــە؟ ــان هەیـ گلەییـ
ــەر نـــرخ و جـــۆری  ــنیارەكانمان لەسـ ــە پێشـ - ئێمـ
بـــە  نوێنەرەكانمانـــەوە  رێـــگای  لـــە  نۆرینگـــەكان 
لێژنـــەكان گەیانـــدووە كـــە لـــە وەزارەتـــی تەندروســـتین، 
ئێســـتا وەزارەتـــی تەندروســـتی هەرێمـــی كوردســـتان 
پلانـــی تـــازەی هەیـــە بـــۆ ئـــەوەی رێنمایـــی و نرخـــی 
نـــوێ بـــۆ پزیشـــكان و نۆرینگـــەكان و نەخۆشـــخانە 
ـــكات.  ـــاری ب ـــی پســـپۆڕایەتییان دی ـــەكان بەپێ تایبەت
ــەوە  ــەت ئـ ــتی تایبـ ــی تەندروسـ ــە كەرتـ ــەبارەت بـ سـ
ئێمـــە هـــەر چەنـــدە گرنگییەكـــی زۆر بـــە كەرتـــی 
گشـــتی و نەخۆشـــخانە حكوومییـــەكان دەدەیـــن، 
لـــە  خزمەتگوزارییـــەكان  ئاســـتی  ئـــەوەی  بـــۆ 
نەخۆشـــخانە گشـــتییەكان و بنكـــە تەندروســـتییەكان 
زۆر بـــەرز و بـــاش بێـــت، هـــاوكات لێژنەمـــان هەیـــە 
كـــە بەدواداچـــوون لەســـەر نەخۆشـــخانەكانی كەرتـــی 
تایبـــەت دەكـــەن و دەتوانیـــن بەشـــێوەیەكی گشـــتی 
لـــە  هەبـــووە  رۆڵیـــان  تایبەتیـــش  كەرتـــی  بڵێیـــن 
ــی  ــە هەرێمـ ــتی لـ ــی تەندروسـ ــی كەرتـ خزمەتكردنـ
كوردســـتان، بـــەڵام ئامانجـــی ســـەرەكیی ئێمـــە ئەوەیـــە 
ـــی  ـــی تەندروســـتیی گشـــتی خزمەتگوزاری ـــە كەرت ل
بـــاش و ســـەركەوتوو پێشـــكەش بـــە خەڵـــك بكەیـــن. 
هـــەر بۆیـــە ئاســـتی خزمەتگوزاریـــی تەندروســـتیی 
گشـــتی زۆر بـــاش و بەرزتـــرە لـــەوەی بـــەراوردی 
بكەیـــن بـــە كەرتـــی تایبـــەت، ئەگەرچـــی خەڵكانێـــك 
كـــە تەنیـــا كەموكووڕییـــەك لـــە كەرتـــی گشـــتی 
دەبینـــن، وادەزانـــن كەرتـــی تایبـــەت باشـــترە، بـــەڵام 
ـــەوە ئێســـتا كەرتـــی تەندروســـتیی گشـــتی  بەپێچەوان
لـــە هەولێـــر و هەرێمـــی كوردســـتان بەگشـــتی زۆر 

ــە. ــكەوتوو و هاوچەرخـ پێشـ

ئەگەرچـــی لـــە مێـــژووی مرۆڤایەتـــی و هەمـــوو 
شارســـتانیەتەكاندا، كولتـــوور پرســـێكی گرنـــگ بـــووە 
و كاتێـــك هێزێـــك شـــوێنێك، یـــان وڵاتێكـــی داگیـــر 
كـــردووە، هەوڵـــی داوە كولتـــووری خـــۆی بەســـەریدا 
پاراســـتنی  وەك  وڵاتیكیـــش  هەمـــوو  بســـەپینێت، 
بەهەنـــد  نەتەوەكـــەی كولتـــووری  شارســـتانیەت و 
وەرگرتـــووە، بـــەڵام وەك ئـــەوەی بـــە شـــێوازێكی پـــان 
بـــۆ داڕێـــژدراو و ئامانجـــدار كاری بـــۆ بكرێـــت و، 
ئـــەم هێـــزە نەرمـــە وەك هێزێـــك بـــۆ داگیـــركاری 
ــەوە  ــەی دەگەڕێتـ ــەوا مێژووەكـ ــت، ئـ ــەكار بهێندرێـ بـ
كاتێـــك  جیهانـــی،  دووەمـــی  جەنگـــی  دوای  بـــۆ 
ئەمریـــكا و هەندێـــك لـــە وڵاتـــە زلهێـــزەكان بـــراوەی 
جەنـــگ بـــوون، ئەڵبـــەت لـــەو كاتەشـــدا خـــاوەن پـــردی 
پەیوەندیـــی بەهێـــزی نێـــوان وڵاتـــان بـــوون، كـــە بـــە 
هـــۆی جەنگـــەوە دەســـتیان كەوتبـــوو، هـــەروەك خـــاوەن 
كاڵا و شـــتومەكێكی زۆر بـــوون كـــە پێویســـتی بـــە 
ســـاغكردنەوە هەبـــوو، لـــە هەمـــان كاتـــدا بوونـــی 
تەكنەلۆژیایەكـــی پێشـــكەوتووی زۆر، بەتایبەتـــی 
ـــان  ـــت زۆر ئاس ـــە دەتوانرێ ـــاری ك ـــای زانی تەكنەلۆژی
پـــێ  كولتوورییەكانـــی  و  میدیایـــی  بەرهەمـــە 

بگوازرێتـــەوە. ئەمانـــە هەمـــوو وای لـــە ئەمریـــكاو 
ــە جەنگـــی  ــر لـ ــە بیـ ــرد، كـ ــە كـ ــە زلهێزانـ ــەو وڵاتـ ئـ
ــەوەو،  ــووری بكەنـ ــی كولتـ ــووری و داگیركاریـ كولتـ
كولتـــوور وەك هێزێكـــی نـــەرم بـــەكار بهینـــن بـــۆ 
ئـــەوەی پشتبەســـتنی وڵاتـــان بـــەوان بـــەردەوام بێـــت. بۆ 
ئەمـــەش میدیایـــان وەك ئامرازێكـــی كاریگـــەر بـــەكار 
هینـــا، بەرهەمـــە میدیاییەكانـــی وەك درامـــاكان و 
ـــە وڵاتانـــی  فیلمـــە دۆبـــاج كـــراوە ئاراســـتەكراوەكان ل
بەرهەمهێنـــی میدیاییـــەوە بـــۆ وڵاتانـــی هـــەژار و 
لاواز لـــە بەرهەمـــی میدیایـــی و كاڵای پیشەســـازی، 
ـــواری  ـــە رای هـــەرە زۆری پســـپۆڕانی ب ـــا ئێســـتا ب ت
میدیـــا و كۆمەڵناســـی درامـــا و فیلمـــەكان ئامـــرازی 
كاریگـــەری گەشـــەپێدانی كۆمەڵایەتیـــن، بەتایبـــەت 
بـــۆ گۆڕانكاریـــی كولتـــووری، ئەوەتـــا دەیبینیـــن 
توركیـــا و ئێـــران و كۆریـــا و مەكســـیك و وڵاتانـــی 
ــبڕكێی  ــەوە پێشـ ــەم درامایانـ ــە هـــۆی ئـ دیكەیـــش بـ
هەیمەنـــەی كولتووریـــی خۆیـــان بەســـەر رۆژهەڵاتـــی 
ناوەڕاســـت و بەشـــێكی دیكـــە لـــە وڵاتانـــی جیهـــان 

دەكـــەن. 
كـــورد بـــە حوكمـــی نەبوونـــی دەوڵـــەت و كیانـــی 

میدیاو كولتوور وەك هێزی 
نەرم..كورد چەندە
ئەم هێزەی هەیە؟

ســـەربەخۆی خـــۆی كـــە هەمیشـــە داگیركەرەكانـــی 
ویســـتوویانە كولتـــوور و ناســـنامەكەی بســـڕنەوە، 
نـــەك نەیتوانیـــوە كولتـــوور وەك هێـــزی نـــەرم بـــەكار 
بهێنێـــت، بەڵكـــو توانـــای پاراســـتنی كولتـــوور و 
ـــەوە  ـــی دیك ـــووە، لەلایەك ـــنامەكەی خۆیشـــی نەب ناس
بـــە  نەبوونـــی بەرهەمـــی میدیـــا و پشتبەســـتنی 
بەرهەمـــی میدیایـــی دەرەوە هۆكاریكـــی دیكـــەی 
ــەوەش  ــە لـ ــوون، جگـ ــە بـ ــزە نەرمـ ــەو هێـ ــی ئـ نەبوونـ
بەشـــێك لـــە ناســـاندنی كولتـــوور ئەركـــی ســـەفارەت 
و كونســـوڵەكانە كـــە كـــورد دیســـانەوە بـــە هـــۆی 
نەبوونـــی دەوڵـــەت لەمـــەدا لاواز بـــووە، نەبوونـــی 
ــی  ــییەتی نێودەوڵەتـ ــە دیپلۆماسـ ــاش لـ ــتێكی بـ ئاسـ
ئـــەو هێـــزە  هۆكارێكـــی دیكـــەی بەكارنەهێنانـــی 
كـــورد  كـــە  بیڵێیـــن  راســـتە  ئـــەوەش  نەرمەیـــە. 
خۆیشـــی بیـــری لەمـــە نەكردووەتـــەوە تـــا لەســـەر 
بـــەكار  هێـــزە  ئـــەو  بێـــت،  بچووكیـــش  ئاســـتێكی 
بهێنێـــت و كولتـــوور و ناســـنامەی خـــۆی بـــە جیهـــان 
بـــە  داگیركـــەران  ئـــەوەی  ســـەرباری  بناســـێنێت. 
ــان لـــە زیهنییەتـــی  درێژایـــی مێـــژوو وا كاریگەرییـ
تاكـــی كـــورد كـــردووە كـــە هەســـت بـــە كەمـــی بـــكات 

ـــەی و چاولێكـــەری  ـــتنی كولتوورەك ـــەر پاراس بەرامب
بـــۆ هەڵگـــری كولتـــووری بێگانـــە بـــكات.

ـــەی  ـــەم هەلومەرج ـــورد ل ـــە ك ـــن ك ـــەوە بڵێی ـــاوە ئ م
ناوەڕاســـتدا،  رۆژهەڵاتـــی  بەتایبەتـــی  ئێســـتای 
خەریكـــە دەرفەتـــی زیاتـــری دەبێـــت، كـــە بچێتـــە 
پارچـــەی  دوو  لـــە  نێودەوڵەتییـــەوە  ئاســـتێكی 
كوردســـتان كـــە باشـــور و رۆژاوایـــە، ســـەربەخۆییەكی 
وای هەیـــە كـــە دەتوانێـــت بیـــر لـــە بەكارهێنانـــی ئـــەم 
هێـــزە نەرمـــە بكاتـــەوە، لـــە سەرەتاشـــدا دەبێـــت بیـــر لـــە 
پەیوەندییـــە دیپلۆماســـییەكان و ناســـاندنی كولتـــووری 
ــەڵ  ــەوەی لەگـ ــە كرانـ ــا لـ ــەوە، هەروەهـ ــۆی بكاتـ خـ
ــی  ــە هاتنـ ــوودوەرگرتن لـ ــە سـ ــی دی و بـ نەتەوەكانـ
ـــە  ـــینگە و كونســـوڵانەی ك ـــەو نووس ـــتیاران و ئ گەش
لەســـەر ئاســـتی جیهـــان هەیەتـــی، دواتریـــش بیـــر 
ـــەوەی  ـــە رەنگدان ـــەوە، ك ـــەك بكرێت ـــی میدیای ـــە بوون ل
ـــە ســـەرەتایەكی  ـــت، ئەگـــەر ب ـــوردی بێ ـــووری ك كولت
كەمیـــش بێـــت، پێویســـتە لـــە خەمـــی پاراســـتنی 
كولتـــووردا بیـــن بـــۆ ناوخـــۆ، لەلایەكـــی دیكەشـــەوە 
ـــن  ـــوور بی ـــی كولت ـــاندن و بەكارهێنان ـــی ناس ـــە خەم ل

وەك هێـــزی نـــەرم. 

پ.ی.د. نەزاکەت حوسێن حەمەسەعید 

بۆ گوڵان نووسیویەتی

